
ቢሮው በአዲሱ ... ወደ ገጽ 5 ዞሯል

ያልተዘመረላቸው ጀግና
- ክብራ ከበደ

ሞገስ ተስፋ 

አዲስ አበባ፡- የቱሪዝም ሀብትን ለመጠቀም የሀገር ውስጥ 
የቱሪዝም ንቅናቄ  ስትራቴጂ  በመቅረጽ ሀገር አቀፍ 
የቱሪዝም ንቅናቄ ሊጀመር መሆኑን የቱሪዝም ሚኒስትሯ 
አምባሳደር ናሲሴ ጫሌ ገለጹ፡፡
የቱሪዝም ሚኒስቴርና የቤንሻንጉል ክልል በዓለም 
የቱሪዝም ቀን በዓል አከባበር ዙሪያ ትናንት በጋራ  
በሰጡት መግለጫ እንዳስታወቁት፤ የዓለም የቱሪዝም 
ቀን በቤንሻንጉል ጉሙዝ ክልል አሶሳ ከተማ  በፓናል 
ውይይትና በተለያዩ ሁነቶች ይከበራል፡፡ 
የቱሪዝም ሚኒስትሯ አምባሳደር ናሲሴ ጫሌ በመግለጫው 
እንዳሉት፤የሀገር ውስጥ ቱሪዝምን በአግባቡ ለመጠቀም

ሚኒስቴር መስሪያ ቤቱ ሀገር አቀፍ የቱሪዝም 
ንቅናቄ ሊያስጀምር ነው
. የዓለም የቱሪዝም ቀን በቤንሻንጉል ጉሙዝ ክልል ይከበራል

ዋቅሹም ፍቃዱ 

አዲስ አበባ፡- የአዲስ አበባ ትምህርት ቢሮ ለአዲሱ 
ሥርዓተ ትምህርት የተማሪዎች መማሪያና የመምህራን 
መምሪያ ዝግጅት ላይ ለተሳተፉ አካላት  እውቅና ሰጠ። 

የአዲስ አበባ ከተማ ከንቲባ ወይዘሮ አዳነች አቤቤ  
በመጽሐፍ ዝግጅቱ አስተዋፅኦ ላበረከቱት አካላት 
የተዘጋጀው የእውቅናና ሽልማት መርሐ ግብር ትናንት 
ሲካሄድ  እንደተናገሩት፤ በብዙ ትችት የታጀበውን 
ሥርዓተ ትምህርቱን ጠንካራ ነገሩን በመውሰድ ኢትዮጵያን

ቢሮው በአዲሱ 
የሥርዓተ መጽሐፍት 
ዝግጅት ላይ ለተሳተፉ 
አካላት እውቅና ሰጠ 

 ውብሸት ሰንደቁ  

 ቢሾፍቱ:- በ2014 በጀት ዓመት ሲያከናውናቸው 
ከነበሩ 58 የተለያዩ የግንባታ ፕሮጀክቶች ውስጥ 20 
ያህሉን ማጠናቀቁን የኢትዮጵያ ኮንስትራክሽን ሥራዎች 
ኮርፖሬሽን ገለፀ። አሸባሪው ሕወሓት ከ980 ሚሊዮን 
በላይ ብር የዋጋ ግምት ያላቸው የኮርፖሬሽኑ የግንባታ 
ማሽነሪዎች ማውደሙንም አመልክተዋል፡፡

ኮርፖሬሽኑ በአንድ ዓመት 
ውስጥ 20 የግንባታ 

ፕሮጀክቶችን አጠናቀቀ 
.አሸባሪው ትህነግ ከ980 ሚሊዮን ብር በላይ  
የግንባታ ማሽነሪዎች አውድሟል

ኮርፖሬሽኑ በአንድ ... ወደ ገጽ 5 ዞሯልሚኒስቴር መስሪያ ... ወደ ገጽ 5 ዞሯል

በጋዜጣው ሪፖርተር

አዲስ አበባ፡- በሰሜኑ የሀገራችን ክፍል የሰብዓዊ 
መብት ጥሰቶች ተፈጽመዋል ይህንኑም አጣራለሁ በሚል 
የተሰየመው ዓለም አቀፉ የሰብአዊ መብት ኮሚሽን 
ሳይንሳዊ በሆነ መንገድ ስራውን ሳያከናውን ፖለቲካዊ 
አላማ አንግቦ ከመደምደሚያ ለመድረስ እየሰራ መሆኑን 
የኢፕድ ምንጮች አረጋገጡ፡፡ የኢትዮጵያን መከላከያ 
ለማጠልሸትና በአገሪቱ ላይ ጫና ለማሳደር መነሻ የሚሆን 
ፖለቲካዊ ድምዳሜ ላይ መድረሱም ታውቋል፡፡

ኮሚሽኑ ጥቂት ግለሰቦችን ከኢንቴቤ/ኡጋንዳ በስልክ 
አነጋገርኩ በማለትና በመሰል ተጨባጭነት በሌላቸው 
አሉባልታዎች ላይ በመመስረት የሰብዓዊ መብት ጥሰቶች 
ተፈጽመዋል የሚል ድምዳሜ ላይ ለመድረስ መስራቱም 
ተጠቁሟል፡፡ 

ቡድኑ ራሱ ለተባበሩት መንግስታት የሰብዓዊ መብት 
ካውንስል ባቀረበው ሪፖርት፣ በግብአት እጥረትና 
መሰል ምክንያቶች የተጣለበትን ጥልቅ ምርመራ 
ማካሄድ እንደማይችል ማስታወቁ እየታወቀ፣ አገሪቱ ላይ 
የዲፕሎማሲያዊ ጫና ለማሳደር የታለመ ኢፍትሃዊና ሀቅ 

ላይ ያልተመሰረተ ድምዳሜ ላይ መድረሱ ተጠቁሟል፡፡
ምንጮች እንደጠቆሙት ኮሚሽኑ የተጠቀመው 

የጥናት ዘዴ፣ ከጥናቱ ወሰንና ከዳሰሳው ስፋት፣ ከመረጃ 
አሰባሰብም ሆነ ከአተናተኑ ሂደት አንጻር የተከተለው 
አካሄድ ሳይንሳዊ መንገድን ያልተከተለና ከዓለምአቀፍ 
ድንጋጌዎች ጋር የተቃረነ እና የተሳሳተ እንደሆነ  
ተጠቁሟል፡፡

ኢፕድ ያገኘው መረጃ እንዳመለከተው፤ የጥናት ቡድኑ 
ላለፈው አንድ ዓመት ሲሰራ የቆየውን ሰነድ ይፋ ለማድረግ

መርማሪ ኮሚሽኑ ሊያወጣ ያዘጋጀው 
ሪፖርት ዓላማ ፖለቲካዊ ነው

መርማሪ ኮሚሽኑ ... ወደ ገጽ 5 ዞሯል

ዜና

አዲስ አበባ፦ የዓባይ ግድብ የሁላችንም የጋራ 
ሀብትና የነገ ተስፋ በመሆኑ ኢትዮጵያውያን ሰላምና 
አንድነታቸውን በማስጠበቅ ለግድቡ የሚያደርጉትን 
ድጋፍ አጠናክረው ሊቀጥሉ ይገባል ሲሉ የሃይማኖት 
አባቶች ጠየቁ፡፡

የሃይማኖት አባቶች በዓባይ ግድብ በመገኘት 
የግንባታውን ሂደትና አሁናዊ ሁኔታውን ተመልክተዋል። 
በጉብኝታቸው ወቅት አዲሱ 2015 ዓ.ም ለኢትዮጵያ 
የሰላም፣ የተስፋና የአንድነት እንዲሆን ተመኝተዋል።

ለኢትዮጵያና ለግድቡ ሰራተኞች በስፍራው ፀሎት 
በማድረግም ግድቡን ባርከዋል። በጉብኝቱ የእያንዳንዱ 

ቤተ እምነት አባቶች መልዕክት ያስተላለፉ ሲሆን፤ 
ሶስተኛው ዙር የውሃ ሙሌት በስኬት በመጠናቀቁና 
አሁን ላለበት ደረጃ በመድረሱ ለኢትዮጵያውያን እንኳን 
ደስ ያላችሁ ብለዋል።

የግድቡ ግንባታ ግብጽና ሱዳንን ጨምሮ ታችኞቹን 
የተፋሰስ አገራት ህዝብ የማይጎዳ መሆኑን ከባለሙያዎች 
ገለጻ መረዳታቸውን አባቶቹ ገልፀዋል። የዓባይ 
ግድብ የሁላችንም የጋራ ሀብትና የነገ ተስፋ በመሆኑ 
ኢትዮጵያውያን ሰላምና አንድነታቸውን በማስጠበቅ 
ለግድቡ የሚያደርጉትን ድጋፍ አጠናክረው እንዲቀጥሉም 
መልዕክት አስተላልፈዋል።

የኢትዮጵያ ሃይማት ተቋማት ጉባኤ ጠቅላይ ፀሐፊ 
ሊቀ ትጉሃን ቀሲስ ታጋይ ታደለ ፤የኢትዮጵያ የአንድነትና 
ኅብረት ተምሳሌት የሆነውን የዓባይ ግድብ በአዲስ አመት 
መጀመሪያ በመጎብኘታቸው መደሰታቸውን ገልጸዋል።

ኢትዮጵያን ለማጽናት በተለያዩ ግንባሮች 
መስዋዕትነት እየተከፈለ መሆኑን አስታውሰው፤ በዚህም 
ስፍራ የሃገራችን ዕድገትና ብልጽግና እውን እንዲሆን 
ሌት ተቀን ያለመታከት እየተሰራ መሆኑን አይተናል 
ማለታቸውን ኢዜአ ዘግቧል።  ለሀገር ብልጽግና፣ ልማትና 
አንድነት ምሳሌ የሆነውን ግድብ ከዳር ለማድረስ ጥረት 
ማድረግ አለብን ሲሉም መልዕክት አስተላልፈዋል።

ኢትዮጵያውያን ለዓባይ ግድብ  ድጋፋቸውን 
እንዲያጠናክሩ የሃይማኖት አባቶች ጠየቁ

በኃይሉ አበራ

አዲስ አበባ፦ አልፋ ዩኒቨርሲቲ ኮሌጅ በመደበኛና 
በርቀት ትምህርት ያሰለጠናቸውን ከሁለት ሺህ 100 በላይ 
ተማሪዎች በትናንትናው ዕለት አስመርቋል።

ኮሌጁ በትናንትናው ዕለት በመደበኛ እና በርቀት 
ትምህርት ካስመረቃቸው ከሁለት ሺህ 100 በላይ 
ተማሪዎች መካከል በማረሚያ ቤት በመሆን በማዕረግ 
የተመረቀ ተማሪ ይገኝበታል።

አልፋ ዩኒቨርሲቲ ኮሌጁ በ2014ዓ.ም  በመደበኛው 
ትምህርት በድህረ ምረቃ 210 ተማሪዎች፣ በርቀት 
ትምህርት ቅድመ-ምረቃ አንድ ሺህ 850 እንዲሁም 
በመደበኛ ቅድመ-ምረቃ 42 ተማሪዎች በጠቅላላው 
ሁለት ሺህ 102 ተማሪዎች አስመርቋል። 

ከተመራቂ ተማሪዎቹ መካከል ከ2007 ጀምሮ 
በማረሚያ ቤት ሆኖ ትምህርቱን የተከታተለው እና 
የማዕረግ ተመረቂ የሆነው ተማሪ እንድርያስ ሙሀባ 
ይገኝበታል።

 በኢኮኖሚክስ የቅድመ-ምረቃ በርቀት ትምህርቱን  
የተከታተለው ተማሪ እንድርያስ 3 ነጥብ 91 ውጤት 
በማምጣት ለምረቃ በቅቷል። ማረሚያ ቤት ሆኖ 
ትምህርትን መከታተል ብዙ የሚፈጥራቸው ፈተናዎች 
ቢኖሩም ከፈተናዎቹ ይልቅ ዕድሎችን እና ጥቅሙን ማየት 
ችያለሁ ብሏል። 

የዩኒቨርሲቲው ተጠባባቂ ፕሬዚዳንት አቶ ዘሪሁን 
መስፍን፤ ሀገራችን ኢትዮጵያ ያሏትን ሀብት በመጠቀም 
ወቅቱ የሚጠይቀውን ችግር የሚፈታላት የተማረ የሰው 
ኃይል ያስፈልጋታል ሲሉ ተማሪዎች የተማሩትን ትምህርት 
በመጠቀም የሀገራቸውን ችግር እንዲፈቱ  አሳስበዋል።

ሀገራችን ኢትዮጵያ የተለያዩ የተፈጥሮ ሀብቶች፣ 
በስራ ዕድሜ የሚገኝ የሰው ኃይል፣ አኩሪ ታሪክና ባህል 
ያላት ውብ ሀገር ናት፡፡ እነዚህን ገፀ በረከቶች ወደ 
ውጤት በመቀየር የሀገራችን ህዝቦች ካሉባቸው ዘርፈ 
ብዙ ችግሮች መታደግ ወቅቱ የሚጠይቀው የተማሩ ዜጎች 
የዕለት ተዕለት ተግባር እንደሚሆን ይጠበቃል ብለዋል።  

አልፋ ዩኒቨርሲቲ ኮሌጅ ከሁለት ሺህ 100 
በላይ ተማሪዎች አስመረቀ

  ተመራቂ ተማሪዎቹ ያገኙትን ዕውቀትና ክህሎት 
በሚሰሩበት የስራ መስክ ኃላፊነት በተሞላበት መንገድ 
ለሀገራቸውና ለሕዝቦቿ እንደሚያበረክቱ የፀና ዕምነት 
አለኝ ብለዋል። ቀጣይ ዘመናቸው የፍቅር፣ የመከባበርና 
የአንድነት ጉዞ እንዲሆን ተመኝተዋል።

የአልፋ ዩኒቨርሲቲ የቦርድ አባል ዶክተር ብርሃኔ 
አስፋው በበኩላቸው፤ ለተመራቂ ተማሪዎች ባስተላለፉት 
መልዕክት የትምህርት ፍላጎታችሁን ለማሳካት እድል 
ቢዘገይም የሚፈለገው ዓላማ ላይ ለመድረስ አሁንም 
አልረፈደም ሲሉ የትምህርት ተሞክሯቸውን አካፍለዋል።

በየጊዜው ራስን በማሳደግና ሁልጊዜ በማንበብ 
ለቀጣይ ከፍተኛ ትምህርት ተግታችሁ ተገኙ ሲሉም 
አሳስበዋል።

በአልፋ ዩኑቨርሲቲ ኮሌጅ የርቀት ትምህርት ኮሌጅ 
ተባባሪ ምክትል ፕሬዚዳንት አቶ አቤል ወልደ ትንሳኤ፤ 
ዩኒቨርሲቲው ከ40 ዓመት በላይ ልምድ ያለውና 
የመጀመሪያው የርቀት ትምህርት ኮሌጅን በሀገሪቷ 

ያስተዋወቀ ተቋም መሆኑን አስታውሰዋል።
በሀገሪቷ የተማረ የሰው ኃይል ለማፍራት በሚደረገው 

አገራዊ ጥረት የራሱን ኃላፊነት  እየተወጣ ነው ብለዋል። 
ዩኒቨርሲቲው በትምህርት አሰጣጥ ሂደት ጥራትን መሰረት 
አድርጎ እየሰራ ሲሆን  በሁሉም ቅንጫፎቹም ደረጃቸውን 
የጠበቁ ማኑዋሎችን በማዘጋጀት ተደራሽ እያደረገ 
መሆኑንም አመልክተዋል። 

 ዩኒቨርሲቲው በተለያየ ሁኔታ ላይ ሆነው 
ትምህርታቸውን መከታተል ያልቻሉ ነገር ግን ለሀገራቸው 
ብዙ ማበርከት የሚችሉና ክህሎት ያላቸውን ለይቶ 
ማስተማር ከጀመረበት አንስቶ እስካሁን በትንሹ 70 
ሺህ የሚሆኑ ተማሪዎችን ያስመረቀ መሆኑን መረጃዎች 
እንደሚያሳዩ ጠቁመዋል።

ኮሌጁ ማህበራዊ ኃላፊነቱን ከመወጣት አንጻር 
ለ500 ያህል ሰራተኞች የስራ እድል መፍጠሩን እንዲሁም 
ለመከላከያ ሰራዊት ድጋፍ በማድረግና አቅመ ደካሞችን 
በመርዳት ላይ መሆኑንም ገልጸዋል።

የቀድሞ 
የኢትዮጵያ 

ብሔራዊ ቡድን 
ተጫዋች ሉቺያኖ 

ቫሳሎ ስርዓተ ቀብር 
በጣሊያን ተፈጸመ

የኢትዮጵያ ብሔራዊ ቡድን አምበል ሉቺያኖ ቫሳሎ 
በአውሮፓውያኑ 1962 የአፍሪካ ዋንጫን ከአፄ 
ኃይለሥላሴ እጅ ሲቀበል፤

ቦጋለ አበበ

አዲስ አበባ፡- ታሪካዊው የቀድሞ 
የኢትዮጵያ ብሔራዊ ቡድን ተጫዋች 
እና አሰልጣኝ ሉቺያኖ ቫሳሎ ትናንት 
በጣሊያኗ ሊዶ ከተማ ቅድስት ሞኒካ ቤተ 
- ክርስቲያን ስርዓተ ቀብሩ ተፈጸሟል። 
ኢትዮጵያ ብቸኛውን የ3ኛው የአፍሪካ 
ዋንጫ ስታነሳ  ሉቺያኖ ትልቅ ሚና 
የነበረው የብሔራዊ ቡድናችን አምበል 
እንደነበር ይታወሳል። 

በ1927 በአስመራ የተወለደው 
ሉቺያኖ፣ በጥጥ ማህበር እና ቅዱስ 
ጊዮርጊስ ክለቦች በመጫወት እንዲሁም 
የኢትዮጵያ ብሔራዊ ቡድንን በተለያዩ 
የአፍሪካ ዋንጫዎች በመወከል የማይረሱ 
ታሪኮችን አኑሯል።  በታሪካዊው 
የሶስተኛው አፍሪካ  ዋንጫ የመጀመሪያ 
ጨዋታ ግብ ማስቆጠር የቻለው ሉቺያኖ 
በፍፃሜው ጨዋታ ኢትዮጵያ  ግብጽን 
4ለ2 ስታሸንፍ ሁለት ግብ በማስቆጠር 
ትልቅ አስተዋጽኦ አበርክቷል። ሉቺያኖ  
ከተጫዋችነት አልፎ ብሔራዊ ቡድኑን 
በአሰልጣኝነትም አገልግሏል።  ታላቁ 
የእግር ኳስ ሰው ሉቺያኖ ቫሳሎ ከትናንት 
ወዲያ በ87 ዓመቱ ከዚህ ዓለም 
በሞት መለየቱን የኢትዮጵያ እግር ኳስ 
ፌዴሬሽን ገልጿል። 

የሉቺያኖ ቫሳሎ ስርዓተ ቀብር 
በጣሊያኗ ሊዶ ከተማ ቅድስት ሞኒካ 
ቤተ- ክርስቲያን ቤተሰቦቹና አድናቂዎቹ 
በተገኙበት ተፈጽሟል።

የኢትዮጵያ እግር ኳስ ፌዴሬሽንም 
በቀድሞ የኢትዮጵያ ብሔራዊ ቡድን 
ታሪካዊ ተጫዋች እና አሰልጣኝ ሉቺያኖ 
ቫሳሎ ህልፈት የተሰማውን ጥልቅ ሀዘን 
በመግለጽ፣ ለመላው ቤተሰብ እና ወዳጅ 
ዘመዶች መፅናናትን ተመኝቷል።

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

የአሸባሪው ትህነግ  ወታደራዊና ፖለቲካዊ አመራሮች  ሶስተኛውን ዙር ጦርነት  ከለኮሱ ማግስት ጀምሮ በመግለጫና 
በቃለ መጠይቅ በስፋት ብቅ  እያሉ  በተለመደው  የቅጥፈት ትርክታቸው  የትግራይን ህዝብ  ቀጣይ  እልቂት፤ ዓለም 
አቀፉን ህብረተሰብ  ለማደናገር  በስፋት   እየተንቀሳቀሱ ነው።

በአንድ በኩል በጭፍን ፕሮፓጋንዳ፤ በዘፈን፣ በፉከራ እና ቀረርቶ  ተመልምሎ ወደ ግዳጅ ወረዳ የገባውን የትግራይ 
ህፃን ታዳጊ፣ ወጣት እና አዛውንት እየወደቀ ያለ  የውጊያ ሞራል ለመጠበቅ፤ በሌላ በኩል በቡድኑ አካሄድ ተስፋ እየቆረጠ 
ያለውን  የቡድኑን ደጋፊ ዳያስፖራ ስሜት ለማነቃቃት በየውጊያ ወረዳው  በአስር ሺዎች  ገደልኩ  እያለ ይፎክራል።

በሌላ በኩል ደግሞ  “መንግስት   ከፍተኛ  ሀይል  አሰልፎ እያጠቃኝ ነው  ድረሱልኝ ፤ አድኑኝ” የሚሉ ድምጾችን 
በእጁ በሚገኙ የፕሮፓጋንዳ ማሽነሪዎች፣  ተቀጣሪ ሎቢስቶችና አክቲቪስቶች  በማስጮህ  በተቃርኖ የተሞሉና 
እርስ በራሳቸው  የማይናበቡ  መረጃዎችን   በስፋት  በማሰራጨት የትግራይን ሕዝብና ዓለም አቀፉን ማኅበረሰብ 
ለማጭበርበር ይጥራል።

ከዚህም በላይ  ከውልደቱ ጀምሮ  በትግራይ  ሕዝብ ላይ ሲፈጽማቸው  የኖሩ  ግፎችና በደሎች ሳያንሱ፤  በቡድኑ  
እብሪትና ማን አለብኝነት  በተለኮሰው  ጦርነት  ፍዳውን እየበላ የሚገኘውን የትግራይ ሕዝብ  የፖለቲካ መቆመሪያ 
በማድረግ  በሕዝቡ ስቃይና መከራ ሲያላግጥ  ይስተዋላል። 

በቀደሙት  ጊዜያት  በትግራይ ህዝብ ላይ  የዘር ማጥፋት ወንጀል /ጄኖሳይድ/ ተካሂዷል ከሚለው  የቅጥፈት 
ትርክት ጀምሮ ፤መንግስት የእርዳታ አቅርቦትን እንደ ጦር መሳሪያ እየተጠቀመ ነው በሚል ክስ በሰሜን ዕዝ፣ በአማራና 
በአፋር ህዝቦች ላይ በአደባበይ ያደረጋቸውን የዘር ማጥፋት ወንጀሎችን ለመደበቅ ሞክሯል። 

ወደ ትግራይ የእርዳታ እህል እንዳይገባ  መንገዶችን  ከመዝጋት ጀምሮ፤ ወደ ክልሉ የገቡ የእርዳታ አቅርቦቶችን  

የታጣቂ መመልመያ በማድረግ ፤ የትግራይን ሕዝብ  በረሀብ ቀጥቷል፤ ሳይወድ በግድ  በማያምንበት  ጦርነት  እንዲማገድ  
እያደረገ፤ በዚህም   መንግስትን ለመክሰስ ረጅም ርቀት ተጉዟል።

ይህን ክሱን የተለያዩ ቀለሞችን በመቀባት  በተቀጣሪ የመገናኛ ብዙሃን ባለሙያዎችና ሎቢስቶች በማስጮህ  
በመንግስት ላይ ዓለም አቀፍ ጫናዎችን  ለማሳረፍ  ብዙ ሰርቷል።

የትግራይ ሕዝብ የሚበላው አጥቶ  ችግር ውስጥ ባለበት  ሁኔታ የቡድኑ አመራሮች ፤የትግራይ ህዝብ ከተቀረው 
የትግራይ ህዝብ የተሻለ ሕይወት እንደሚመራ በድፍረት  በአደባባይ ሲናገሩና  ምንም አይነት  የሎጂስቲክ አቅርቦት 
ችግር እንደሌለባቸው  በእብሪት ሲደሰኩሩም ተሰምቷል። 

በክልሉ  የግብርና ስራ ሙሉ በሙሉ በቆመበት፣ አምራች የሆነው  የክልሉ ማኅበረሰብ እርሻ እርግፍ አድርጎ 
ብረት እንዲያነሳ በተገደደበት ሁኔታ፤ የእርዳታ አቅርቦቶች ለሰራዊቱ ስንቅ እየሆነ ባለበት የትግራይ  ሕዝብ  ከተለየው  
የኢትዮጵያ  ሕዝብ የተሻለ  ህይወት እየመራ ነው ማለት በህዝቡ ቁስል እንጨት የመስደድ ያህል ነው። 

አመራሮቹ  በየቀኑ አንድ ሺ  አንድ  ገደልን በሚሉበት አንደበታቸው፤ የቀረውን የትግራይን ህዝብ  ለቀጣይ ጦርነት  
እንዲዘጋጅ የሚያቀርቡት የማያቋርጥ   ጥሪ  በራሱ የቱን ያህል  ለህዝቡ የዘመኑ እርግማን ሆነው የተሰለፉ የጥፋት 
ልጆች መሆናቸውን በተጨባጭ የሚያመላክት ነው። እነዚህ ወንጀለኛ አመራሮች የሰሩትና እየሰሩት ያለውን ወንጀል 
ለመሸፈንና ራሳቸውን ለማትረፍ ከጅምሩ ጀምሮ እየሄዱበት ያለው መንገድ ከጥፋት ላይ ጥፋት  እየወለደ እዚህ ደረጃ 
ላይ ደርሷል።

የኋላ ታኳቸው እንደሚያስረዳውና እንደ መጡበት መንገድም ሆነ  እንደ  አያያዛቸው ከሆነ  እነዚህ ሰዎች  ራሳቸውን 
ለማትረፍ  ሁሉንም የትግራይ ሕዝብ በውጊያ ወረዳ ለማሰለፍ ወደ ኋላ የሚሉ አይደሉም። ይህ ደግሞ ለትግራይ ሕዝብ 
ይዞት ሊመጣ የሚችለው  ጽልመት ግልጽና ከማንም ሊሰወር የሚችል አይደለም። 

የትግራይን ሕዝብ ትውልድና ተስፋ አልባ  የሚያደርግ፤ በትውልዶች መካከል ክፍተት የሚፈጥር  ሀገራዊና 
ማኅበረሰባዊ የልብ ስብራት የሚፈጥር ነው። ይህንን እውነታ በአግባቡ እና በሰከነ መንፈስ  መረዳት አደጋውን ለመታደግ 
ያለው ብቸኛ አማራጭ ነው።ለዚህ ደግሞ የትግራይ ሕዝብ ቆም ብሎ ሊያስብ ይገባል። 

እያንዳንዱ  የቡድኑ መሪ  የሚሰጠው   መግለጫና  ቃለ መጠይቅ    የትግራይን ህዝብ  ለከፋ  ስቃይና መከራ 
ለሚዳርገው የቡድኑ የጥፋት መንገድ ተጨማሪ  አቅም  መግዣ ከመሆን ባለፈ   የተለየ ትርጉም አይኖረውምና!

ሚሊዮን ሺበሺ

በሰሜን ኢትዮጵያ በአሸባሪው ትህነግ  
የተጀመረው ጦርነት እነሆ ሁለት ዓመታት ሊሆነው 
ነው:: በእነዚህ ሁለት ዓመታት ውስጥ ብዙ ሕይወት 
ጠፍቷል፤ ብዙ ንብረት ወድሟል:: የጦርነቱ ዳፋ 
ለሁሉም ኢትዮጵያዊ ተርፏል:: 

ከቅርብ ጊዜያት ወዲህ የሰላም ድምጾች  መስማት 
የተቻለ ቢሆንም ከብድኑ  ጸረ ሰላም  ባህሪ አንጻር   
አሁንም የጥይት  ድምጾች ይሰማሉ:: ዜጎች ከጦርነትና 
ከጦርነት  ድምጾች የተነሳ ለሞት እና ለመፈናቀል 
እየተዳረጉ ነው። በውድመት ላይ ውድመትም  
እየተፈጠረ ነው::

አሸባሪው ትህነግ በለኮሰው ጦርነት  የትግራይ 
ሕዝብ ሰርቶና አርሶ እንዳይበላ በማድረግ  ለከፋ 
የምግብ እጥረትና   ጠባቂነት ተዳርጓል፤ በህዝቡ 
ስም የሚገቡ የእርዳታ ድጋፎችን  ከህዝቡ ጉሮሮ 
እየተናጠቀ ለጦርነት እያዋለም  ይገኛል። ይህ ደግሞ 
ከሁሉም በላይ ለትግራይ ህዝብ በእንቅርት ላይ  ጆሮ 
ደግፍ ሆኖበታል።

ቡድኑ  የትግራይ ወጣቶችን ‹‹በክንዳችን፣ 
በጀግንነታችን…›› በሚል ርካሽ  ፕሮፓጋንዳ   እያሰከረ  
ለከፋ እልቂት ከመዳረግ ባለፈ ፤ጤነኛ ተተኪ 
ትውልድ እንዳይኖረው በክልሉ ህዝብ ላይ ግፍ 
እየሰራ ይገኛል። 

ለመሆኑ ግን ጀግንነት ማለት ምን ማለት ይሆን?
ጀግና ማለት ለራሱ የሚኖር ማለት አይደለም:: 

ጀግና ማለት ለሌሎች የሚኖር ነው:: ራሱ ተጎድቶ፣ 
የግሉን ቂምና በቀል ይቅር ብሎ ለሌሎች ሰላም 
የሚኖር ነው:: ራሱን ሰውቶ ሌሎችን ማዳን እንጂ 
ራሱን አድኖ ሌሎችን ማሰዋት ማለት አይደለም:: 
ሌሎችን እያስገደሉ ራስን ማዳን ራስ ወዳድነት ነው:: 
ለጅግንነት ጥሩ ምሳሌ የሚሆነን ደግሞ የወታደሮች 
መስዋዕትነት ነው::

ዶክተር በድሉ ዋቅጅራ ‹‹የማይጻፍ ገድል›› 
በሚለው መጽሐፋቸው ላይ ለጀግንነት ጥሩ ምሳሌ 
የሚሆን አንድ ታሪክ ጽፈዋል:: ይህ ታሪክ ዶክተር 
በድሉ በደርግ ዘመነ መንግሥት ወታደር ሆነው 
ያጋጠማቸው ነው:: ታሪኩን በጥቂቱ እንጥቀስ:: 

‹‹…ቅዳሜ ግንቦት 4 ቀን፣ 1976 ዓ.ም፣ ከጠዋቱ 
ልክ በሶስት ሰዓት…›› ብሎ ይጀምራል ታሪኩ:: 

ሥልጠና ላይ እያሉ አንድ ወታደር ለምልምል 

ወታደሮች የቦምብ አወራወር እያሳያቸው ነው:: 
በማሳየት ሂደት ውስጥ በተፈጠረ ቴክኒካል ስህተት 
ቦምቡ የሚፈነዳበት ደረጃ ላይ ደርሷል:: 

‹‹..‹ዞር በሉ! ዞር በሉ!› በግራ እጁ ቀለበቱ 
የተነቀለለትን ቦንብ እንደያዘ፣  እንድንሸሽ ምልክት 
እያሳየን፣ በከፍተኛ ድምጽ ጮኸ:: ‹እባካችሁ ዞር 
በሉ! . . . ባላችሁበት ተኙ!› እየጮኸ ምልምሎች 
እንደጉንዳን የሚርመሰመሱበትን ሜዳ ቃኘ::

 የተወሰኑት ግን በምክትል መቶ አለቃው 
ተደጋጋሚ ጩኸት ግራ ተጋብተው፣ ለመሸሽ፣ 
ለመቀመጥ፣ ለመተኛት እየሞከሩ ነው:: ቀለበቱ 
በወለቀ ቦምብ ፊት የሕይወት ጊዜ የሚለካው 
በሰከንድ ሽርፍራፊ ነው:: 

ምክትል መቶ አለቃ ላቀው በዛብህ ቦንቡን 
እንደጨበጠ ለሶስተኛ ጊዜ፣ ‹ዞር በሉ! ባላችሁበት 
ተኙ!› አለና ጮኸ:: ጩኸቱ ተስፋ መቁረጥም 
የተቀላቀለበት ነበር:: የሚናገረው ለእኛ … አጠገቡ 
ላለነው ይሁን እንጂ፣ አሻግሮ የሚመለከተው 
በሜዳው ላይ እንደአሸን የፈሰሱትን ምልምሎች ነው::

ቦምቡን በየትኛውም አቅጣጫ ቢወረውረው 
ምልምሎችን ይገድላል:: ቦምቡን የቱንም ያህል ርቀት 
ቢወረውረው ሰው ሳይገድል ማረፍ አይችልም::

ጀግናው ወታደር፣ ቆራጡ፣ ከራሱ ይልቅ ለሌላው 
አሳቢው፣ የራሱን ሕይወት ከማዳን ይልቅ የነገ አገር 
ተረካቢዎችን ማዳን የፈለገው ጀግና ግን ይህን የቆራጥ 
ጀግና ውሳኔ ወሰነ!

ቀለበቱ የወለቀውን ቦምብ በሁለት እጆቹ ጭብጥ 
አድርጎ ይዞ ሆዱ ላይ በማስደገፍ ለጥ ብሎ ተኛበት፤ 
ቦምቡ ፈነዳ! 

ምልምል ወታደሮች ወደፈነዳበት ዘወር ሲሉ 
ምክትል መቶ አለቃ ላቀው በዛብህ የለም:: ቦምቡ 
የፈነዳበት ቦታ ላይ የሚታየው የተቃጠለ ልብስ እና 
የተቆራረጠ የተጠበሰ ብጥስጣሽ የሰውነት ክፍል ብቻ 
ነው:: መቶዎችን ምናልባትም ሺዎችን ሊያወድም 
የነበረ ቦምብ በአንድ ጀግና ሰው መስዋዕትነት 
ተጠናቀቀ:: 

እነሆ ዛሬ ድረስ ምክትል መቶ አለቃ ላቀው 
በዛብህ በየጋዜጦችና መጽሔቶች፣ በየመድረኮች 
የጀግንነት ምሳሌ ተደርጎ ይጠቀሳል:: ጀግንነት እንዲህ 
ነው፤ ከራስ በላይ ለሌሎች ማሰብ:: ወታደሩ ቦምቡን 
አርቆ ቢጥለው ራሱ ይተርፍ ነበር፤ ዳሩ ግን ሌሎች 
ብዙ ሰዎች ይሞቱ ነበር:: የአንድ ሰው መሞት ሺዎችን 

እንደሚያድን የወሰነው በዚያች ሽርፍራፊ ሰከንድ 
ውስጥ ነው:: 

ስለጀግንነት የሚፎክሩ ተፋላሚ ኃይሎች እንዲህ 
አይነት ሌሎችን የማዳን ጀግንነቶችን ልብ ሊሉ 
ይገባል:: ከራስ በላይ ለሌሎች ማሰብ:: ዛሬ በሀገር 
ውስጥ ሆነ ከሀገር ውጪ ያሉ የቡድኑ አመራሮች  
የጦርነቱ ዋነኛ ተጠቂዎች አይደሉም ። ‹‹በክንዳችን፣ 
በጀግንነታችን…››  እያሉ የሚያስፈጁት  የድሃውን 
የትግራይ ታዳጊ እና ወጣት  ነው:: 

ከፍ ባለ እብሪት  የተነጠቁትን  ስልጣን 
ለማስመለስ ላለፉት አራት አመታት የሄዱባቸው  
መንገዶች ብዙዎችን የትግራይ ታዳጊዎች ቀጠፈ፣ 
ንብረት አወደመ:: ይሄ የጥቂቶችን ስልጣን ለማራዘም 
የሚካሄድ ጦርነት ውስጥ  ያለው የጀግንነት  ትርክት 
ምንድን ነው? የትርክቱ መነሻና መድረሻስ?

ለሕዝብ ማሰብ ማለት የራስን የግል ፍላጎትና 
ምቾት ትቶ ለሚቆረቆሩለት ሕዝብ ዋጋ መክፈል 
ነው::ይህንን እውን ለማድረግ የሚደረግ ትግል 
ነው ጀግናና ጀግንነትን የሚጠይቀው:: ከዚህም 
በላይ ጀግንነት ገዳይነት ብቻ አይደለም:: ጀግንነት 
ለሚቆረቆሩለት ሕዝብ  ፈቅዶ መሞትንም 
ይጠይቃል።  ከእብሪት ወጥቶ  ለሰላም አማራጮች 
ቅድሚያ መስጠት ጀግንነት  ነው::

በነገራችን ላይ ለሰላም አማራጮች ቅድሚያ 
ለመስጠት የተፋላሚዎች ብቻ ሳይሆን የሕዝቡም 
ሚና ቀላል አይደለም:: ልክ ለጦርነቱ ‹‹ደጀን›› 
እንደሚባለው ሁሉ የሰላምም ደጀን ያስፈልጋል:: 
የሰላም ደጀን ማለት ሰላም ፈላጊውን አካል 
መደገፍና ጦርነት ፈላጊውን አካል መውቀስና 
መገሰፅ ማለት ነው:: ሰላምን ከሃይማኖት አባቶችና 
ከሀገር ሽማግሌዎች ብቻ መጠበቅ የለብንም:: ከእኛ 
ከሕዝቦች የሚጠበቀው ጀግንነት መግደል ብቻ 
ሳይሆን ጥፋትን አምኖ መሸነፍን መቀበልም ጀግንነት 
መሆኑን መቀበል ነው:: 

የትግራይ ሕዝብም ጀግንነት ማለት ለጦርነት 
ብቻ መፎከር አለመሆኑን ለቡድኑ  ሊነግረው ይገባል:: 
ጥፋተኝነቱንና ፀብ አጫሪነቱን ሊነግረው ይገባል:: 
ጀግንነት ማለት ለሕዝቡ ሲል ጥፋተኞችን አሳልፎ 
መስጠት መሆኑን ሊነግረው ይገባል:: የራስን ጥቅምና 
የራስን ፍላጎት ወደ ጎን ትቶ ለሌሎች መኖርና ማሰብ 
ከተጀመረ ሰላም ይመጣል፤ ጀግንነት የምንለውም 
ይህንን ነው!

ጀግንነት ሌሎችን መታደግ ነው

የአሸባሪው ትህነግ የጥፋት ጉዞና በሕዝቦች ላይ የፈጸመው 
ግፍ በመግለጫ ጋጋታ ሊደበቅ አይችልም!

ዜና

ከ1ኛ ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

የሚመጥን ሀገር በቀልና አለማቀፋዊ እውቀቶችን 
በመጨመር ማዘጋጀት ጊዜው የሚጠይቀው ሆኖ 
ተገኝቷል ብለዋል። 

በቀድሞው ስርዓተ ትምህርት አብሮነት 
ከማጠናከርና ሀገራዊ ስሜትን ከማዳበር አኳያ  
ክፍተቶች መኖራቸውን ያነሱት ከንቲባዋ፣ ክፍቱትን 
ለመሙላት ወደ ውስጥ በማየት አገር በቀል እውቀቶችን 
በአገር በቀል ባለሙያዎች በመዳሰስ  እንደ አዲስ አበባ 
ደግሞ የከተማዋን ተጨባጭ ሁኔታ ታሳቢ ያደረገ  አዲስ 
ስርዓተ ትምህርት ተግባራዊ መደረጉ  ለውጥ ለማምጣት 
ትልቅ ተስፋ የተጣለበት መሆኑን አስገንዝበዋል፡፡

 ያላቸውን እውቀት ሳይሰስቱ ውድ ጊዜያቸውን 
መስዋእት አድርገው መጽሐፍቱን ያዘጋጁትን መምህራን 
ያመሰገኑት ወይዘሮ አዳነች፣ ሀገር የሚያድገው ሁሉም 
በእንዲህ ዓይነት ሁኔታ ባለው ሙያ በፍጹም ቁርጠኝነት 
ሀገሩን ሲያገለግል እንደሆነ  ተናግረዋል።

ቀደም ሲል የነበረው ሥርዓተ ትምህርት በአመዛኙ 
ወደ ውጭ ያማተረ በመሆኑ እምብዛም ፍሬያማው 
እንዳልነበረ የገለፁት ወይዘሮ አዳነች፤ የሀገሪቱን 
ነባራዊ ሁኔታ ታሳቢ ባደረገ መልኩ የተዘጋጀውን 
አዲሱን ሥርዓተ ትምህርት ተግባራዊ እንዲሆን ከተማ 
መስተዳድሩ የድርሻውን እንደሚወጣም ገልፀዋል።

ሚኒስቴር መስሪያ ቤቱ እንደ አዲስ ከተቋቋመ ጀምሮ  
ስትራቴጂ  ሲቀርጽ  ቆይቷል፡፡የቱሪዝም ቀን ሲከበርም 
አንድ ዓመት የሚቆይ የሀገር አቀፍ የቱሪዝም ንቅናቄ 
ይጀመራል፡፡ የቱሪዝም ቀን  ለአንድ ቀን ብቻ የሚከበር 
ስላልሆነ በሁሉም ክልሎች በመዘዋወር ሁሉንም 
ማህበረሰብ ባሳተፈ መልኩ  በተለያየ መንገድ የንቅናቄ ስራ 
ይሰራል፡፡
 የዓባይ ግድብን የቱሪዝም መዳረሻ ለማድረግ እየተሰራ 
መሆኑን የጠቆሙት ሚኒስትሯ፤ የመስከረም ወር የቱሪዝም 
ወር በመሆኑ ንቅናቄው በተለያዩ ክልሎች  በመዘዋወር 
ይካሄዳል፡፡ ይህም በማህበረሰቡ ዘንድ ከአንድ ቦታ ወደ 
ሌላ ቦታ ሄዶ መጎብኘት ባህል እስኪሆን ድረስ ንቅናቄው 

የሚቀጥል ነው ብለዋል፡፡  
የዓለም የቱሪዝም ቀን የመከበሩ ዋና ዓላማ  የዓለም 
የቱሪዝም ድርጅት ምስረታን ለማስታወስና ቱሪዝም እንደ 
ዘርፍ ትኩረት እንዲያገኝ፣ ማህበረሰቡ  ግንዛቤ እንዲኖረው 
ለማድረግ ነው ያሉት ሚኒስትሯ፤ በተጨማሪም  
መንግስታት ለዘርፉ ትኩረት በመስጠት የሚፈለገውን 
የፖሊሲ፣ የህግ ማቀፎች ማስተካከያ እንዲያደርጉ  ግንዛቤ 
ለማስጨበጥ ጭምር የሚከበር መሆኑን ገልጸዋል፡፡ 
የቱሪዝም ዘርፉ በኮቪድ-19 የደረሰበትን ጉዳትና 
የሚገጥሙትን የተለያዩ ፈተናዎች ግምት ውስጥ 
በማስገባት በዘላቂነት ቱሪዝምን ማልማት እንዲቻል 
“አዲስ እሳቤ ለቱሪዝም” የሚል   መሪ ቃሉ መመረጡን 

ሚኒስትሯ  አመልክተዋል፡፡
እንደ አምባሳደር ናሲሴ ገለጻ፤ የዓለም የቱሪዝም ቀን 
በቤንሻንጉል ጉሙዝ ክልል ሲከበር በክልሉ  የሚገኙ 
የቱሪዝም መስቦችን  አጉልቶ በማውጣት የሚከናወን 
ነው፡፡ ጥናታዊ ጽሁፎች የሚቀርቡበትና በሀገር ውስጥና 
በውጭ ታዋቂ የሆኑ የፎቶ ባለሙያዎች  የፎቶ ኤግዚቢሽን 
የሚያሳዩበት ነው፡፡ የዘንድሮው ዓመት የቱሪዝም ቀን 
አከባበር ከሌሎች ጊዜያት አከባበር ለየት የሚያደርገው 
የሀገር ውስጥ ቱሪዝም በመንግስት ትኩረት ከተሰጣቸው 
5 ዘርፎች  አንዱ የኢኮኖሚ  ዘርፍ  በመሆኑ፤ የተለያዩ 
የመንግስትና የሕዝብ ኢንቨስትመንቶች እንዲሁም አዳዲስ 
የቱሪዝም መዳረሻዎች ወደ ዘርፉ የተቀላቀሉበት መሆኑ 

ነው፡፡ 
የቤንሻንጉል ክልል ባህልና ቱሪዝም ቢሮ ኃላፊ  ምስኪያ 
አብደላ በበኩላቸው፤ የዓለም የቱሪዝም ቀን የሁሉም 
ኢትዮጵያዊ  አሻራ ያረፈበት የዓባይ ግድብ መገኛ 
ቤኒሻንጉል ጉሙዝ ክልል ሲከበር  እስካሁን ያልተዋወቁ 
ባህላዊና ታሪካዊ የቱሪዝም ሀብቶች የሚተዋወቁበትን  
ዕድል የሚፈጥር ነው፡፡  በዓሉን ያለምንም የጸጥታ ችግር 
ለማክበርም ቅደመ ዝግጅት ተደርጓል ብለዋል። 
የቱሪዝም ቀን በዓለም አቀፍ ደረጃ ለ43ኛ በኢትዮጵያ 
ለ35ኛ ጊዜ ‹‹አዲስ እሳቤ ለቱሪዝም በሚል መሪ ቃል 
ከመስከረም 13 እስከ 15 ቀን በቤንሻንጉል ጉሙዝ ክልል 
አሶሳ ከተማ እንደሚከበር ታውቋል፡፡

ሚኒስቴር መስሪያ...

የኢትዮጵያ ኮንስትራክሽን ሥራዎች ኮርፖሬሽን ዋና 
ሥራ አስፈፃሚ ኢንጅነር ዮናስ አያሌው በትናንትናው 
ዕለት ኮርፖሬሽኑ የግንባታ ሥራዎችን አስመልክቶ ትናንት 
ሰባተኛ መደበኛ ጉባዔውን  ሲያካሂድ እንደገለፁት፤ በ2014 
በጀት ዓመት አሸባሪው ሕወሓት በከፈተው ጦርነት ሳቢያ 
ፕሮጀክቶችን ለመፈፀም እጅግ አስቸጋሪ ወቅት ነበር። 
ሆኖም ተቋሙ ባካሄደው  የለውጥ (ሪፎርም) ሥራዎች 
ስር የሰደዱ የውስጥ ችግሮቹን ቀርፎ በ2014 በጀት ዓመት 
ከያዛቸው  የተለያዩ 58 ፕሮጀክቶች  20 ያህሉን ማጠናቀቅ 
መቻሉንና ሌሎች 16 ፕሮጀክቶች ደግሞ በተያዘው ወር 
መጨረሻ ተጠናቀው ለምርቃት ይበቃሉ። 

 እንደ ዋና ሥራ አስፈፃሚው ገለፃ፣ ኮርፖሬሽኑ 
በ2014 በጀት ዓመት ግምታቸው 45 ነጥብ 7 ቢሊዮን ብር 
በላይ የውል ዋጋ ያላቸው ፕሮጀክቶችን ሲሰራ ቆይቷል።  
ከተያዙ የግንባታ ፕሮጀክቶች ውስጥ 25 የሕንፃ ግንባታ 
ፕሮጀክቶች፣ 25 የትራንስፖርት መሰረተ ልማት ግንባታ 
ፕሮጀክቶች እና ስምንት የውሃ ሀብት መሰረተ ልማት 
ግንባታ ፕሮጀክቶች ይገኙበታል። 

ከእነዚህ ውስጥ 20 ያህል የግንባታ ፕሮጀክቶች 
መጠናቀቃቸውንና አብዛኞቹም የሕንፃ ግንባታ ሥራዎች 
መሆናቸውን ጠቁመው፤ ከተሠሩት የፕሮጀክቶች ሥራዎች 
እና ሌሎች ተግባራት በበጀት ዓመቱ 6 ነጥብ 1 ቢሊዮን 
ብር  ገቢ መገኘቱንና  ከተገኘው ገቢ ውስጥም 438 ነጥብ 
3 ሚሊዮን ያህል ያልተጣራ ትርፍ መሆኑን ዋና ሥራ 
አስፈፃሚው  ኢንጅነር ዮናስ ተናግረዋል። 

ኢንጅነር  ዮናስ፣  ከዚህ በፊት ተቋሙ  በዓመት 
ሁለትና ሦስት ፕሮጀክቶችን ጨርሶ ያስረክብ እንደነበር 
አስታውሰው፤“ኮርፖሬሽኑ በበጀት ዓመቱ በተለይ በሕንፃ 
ግንባታ ረገድ ተአምር በሚመስል መልኩ የተገጣጣሚ ቤት 
ፕሮጀክቶችን በሁለትና ሦስት ወራት ገንብቶ  አጠናቋል” 
ብለዋል፡፡

የግንባታ ፕሮጀክቶችን የመፈፀም አቅምን ይበልጥ 
ለማሳደግ እየተሠራ መሆኑን በማብራራት፤ ኮርፖሬሽኑ  
በቀጣናው ሀገራት ያሉ ፕሮጀክቶችን ተረክቦ በመሥራት 
እንቅስቃሴ ላይ እንገኛለን። ከጂቡቲ ጋር በተደረገ 
ግንኙነትም የግንባታ ፕሮጀክቶችን ተረክበው እየሠሩ 
መሆኑን በምሳሌነት አንስተዋል። 

 አሸባሪው ሕወሓት በከፈተው ጦርነት ግን 
የፕሮጀክቶች መጓተትን ጨምሮ የግንባታ ማሽነሪዎች 
ውድመት ማጋጠሙን ተናግረዋል። የሕወሓት የሽብር 
ቡድን በከፈተው ጦርነት  ምክንያት የዋጋ ግምታቸው ከ390 
ሚሊዮን ብር በላይ የሆኑ 98 ልዩ ልዩ ተሽከርካሪዎች፣ 
ከባድ የጭነት ተሽከርካሪዎችና መሣሪያዎች ላይ 
ጉዳት ከመድረሱም ባሻገር የጠፉና የተዘረፉ ንብረቶች 
መኖራቸውን ለአብነት አንስተዋል። 

በአጠቃላይም በጦርነቱ ምክንያት  ከፕሮጀክቶች 
መጓተት በተጨማሪ ከ980 ሚሊዮን በላይ ብር የዋጋ 
ግምት ያላቸው የኮርፖሬሽኑ የግንባታ ማሽነሪዎች 
መውደማቸውንም አመልክተዋል። 

ሥራ አስፈፃሚው በዚህ ሁሉ ውድመት ውስጥ ተቋሙ 
ትርፋማ ሆኖ መቀጠሉን ተናግረው፤ ተቋሙ ያደረጋቸው 
በምዕራፍ የተከፋፈሉ ሪፎርሞች ለዚህ ውጤት ከፍተኛ 
አስተዋፅዖ አበርክተዋል ሲሉ ገልፀዋል። 

 የኢትዮጵያ ኮንስትራክሽን ሥራዎች ኮርፖሬሽን 
በ2008 ዓ.ም ሦስት የመንግሥት ኮንስትራክሽን ድርጅቶች 
ተዋህደው በሚኒስትሮች ምክር ቤት ደንብ ቁጥር 
366/2008 የተቋቋመ የመንግሥት የልማት ድርጅት 
እንደሆነ ይታወቃል፡፡

በዝግጅት ላይ ይገኛል:: ሆኖም ቡድኑ ስራውን ሙሉ 
ለሙሉ እንዳላከናወነና ተጨማሪ በጀትና የሰው ሃይል 
እንዲፈቀድለትም ጠይቆ እንደነበር ምንጮቻችን ጨምረው 
ገልጸዋል:: በዚህ ሂደት ውስጥም ሆኖ ቡድኑ የሄደበትን 
ውጤት ሰሞኑን ይፋ ያደርጋል ተብሎ ይጠበቃል::

ኮሚሽኑ ከሰው ኃይል ጀምሮ በአካባቢው የተፈፀመውን 
ችግር ለማጣራት በቂ አቅምና ዝግጁነት ያልነበረው 
እንደሆነ የኢትዮጵያ መንግስት ከመጀመሪያውም 
በማረጋገጡ ከመነሻው ቅሬታውን ቢያቀርብም ቡድኑ 
ሁለት ባለሙያዎችና ሶስት ኮሚሽነሮችን በመያዝ ብቻ ወደ 
ስራ መግባቱም ተጠቁሟል::

ቡድኑ ምንም አዲስ ነገር ለመስራት የሚያስችል 
አቅም የሌለውና እውነተኛ ስራ ለመስራት ፍላጎት 
ያልነበረው ስለመሆኑም ከሂደቱ ማረጋገጥ እንደሚቻል 
ነው ምንጮቻችን ያረጋገጡት:: የቡድኑ አባላት ገና ሲመጡ 
ጀምሮ ወደስፍራው ሄደው የተከሰተውን ችግር ለማየት 
የሚያስችል ዝግጅት የሌላቸው በመሆናቸው የተባበሩት 
መንግስታት ድርጅት እና የኢትዮጵያ ሰብአዊ መብት 
ኮሚሽን በጋራ ያካሄዱትን ጥናት ጥሬ መረጃ በመውሰድ 
ዳግም ለመተንተን ጥያቄ ማቅረባቸው ታውቋል:: ሆኖም 
የጥምር አጣሪ ቡድኑ ባካሄደው ትንተና ላይ ዳግም ትንተና 
ማካሄድ ጥምር የምርመራ ቡድኑንም እውቅና ጭምር 
የሚክድ እና ተዓማኒነቱን የሚያሳጣ በመሆኑ  የተባበሩት 
መንግስታት ሰብአዊ መብት አጣሪ ኮሚሽን ጭምር 
ጥያቄውን ሳይቀበል እንደቀረ ታውቋል::

የተባበሩት መንግስታት የሰብአዊ መብቶች ካውንስልና 
የኢትዮጰያ አቻው ባካሄዱት የጥናት ግብአት ላይ ተመስርቶ 
ወደ ሚፈለገው ፖለቲካዊ ድምዳሜ ለመድረስ ቢሞክርም 
ይህንኑ ግብአት ከመንግስታቱ ድርጅት ከተወከለበት 
ጥምር ቡድን ጭምር ማግኘት አለመቻሉ የኢትዮጵያ 
መንግስት ብቻ ሳይሆን ሌሎች የሰብአዊ መብት አጣሪ 

ኮሚሽኖች ጭምር በቡድኑ ላይ እምነት እንዳልተጣለበት 
እንደሚያሳይ የኢፕድ ምንጮቹ አስረድተዋል:: ቡድኑ 
ችግሩ ወደተከሰተበት ስፍራ ሳይሄድ ስራውን ከውጭ ሆኖ 
በስልክ ሲሰራ መቆየቱን ያስታወቀው ይህ መረጃ፤ በዚህ 
መልኩ የሚደረግ ጥናት ተዓማኒነትና ተቀባይነት የሌለው 
ነው ተብሏል::

ቡድኑ ያተኮረው ተከስተውባቸዋል ከተባሉ 
ስፍራዎች ውስጥ በመቀሌ ፣ በቆቦና ጭና እንዲሁም 
በደደቢት ላይ ብቻ መሆኑ ጥናቱን ጎዶሎ የሚያደርገው 
ሲሆን፤ ቡድኑ የሄደበት የጥናት አካሄድም ሙሉ ለሙሉ 
የጥናት መስፈርቶችን ያላሟላ እንደሆነም በማስረጃዎች 
ተጠቅሷል:: ከዚህ አንጻር ሪፖርቱ ለአንድ ወገን የሚያዳላና 
የፖለቲካ ይዘት ያለው እንደሆነ ተጠቁሟል:: ለአብነትም 
ገና ከመነሻው ጦርነቱን ማን ጀመረው በሚለው ላይ 
እውነታውን ክዶ የሚነሳ እንደሆነ ነው የታወቀው:: 

ከዚህ አንጻር መላው የዓለም ህዝብ ጦርነቱን 
አሸባሪው ትህነግ እንደጀመረው እየታወቀና ራሱ የሽብር 
ቡድኑ በተለያዩ አጋጣሚዎች ምስክርነቱን ሰጥቶ እያለ 
ሰነዱ “የፌዴራል መንግስት እና የትግራይ ክልል አንዱ 
በሌላው ላይ በማሳበብ” በሚል የጦርነቱን መነሻ ለመሸፈን 
ያደረገው ጥረት የቡድኑን አይን ያወጣ ወገንተኝነት 
ያሳያል ተብሏል:: በሌላ በኩል የመቀሌው የሰብአዊ 
መብት ጥሰትን በተመለከተ ቀደም ሲል የተባበሩት 
መንግስታት እና የኢትዮጵያ ሰብአዊ መብት የጋራ ኮሚቴ 
ማጣራት አድርጎ እያለ ድጋሚ ለማጥናት መነሳቱ ጥናት 
በተካሄደበት ስፍራ በድጋሚ ጥናት መካሄድ የለበትም 
የሚለውን የጋራ ስምምነት የጣሰ እንደሆነም ተጠቁሟል:: 
የጥናቱ ዘዴን በተመለከተ በርካታ እርስ በርስ የሚጣረሱ 
መረጃዎች የታጨቁበት እና ወደ እውነታው ለመንደርደር 
የማያስችሉ፣ የመረጃ አሰባሰብ ሂደቱም ወደእውነታ 
ለመድረስ የሚያስችሉ እንዳልሆኑ ሰነዱን የውሸት ለመሆኑ 

ምስክሮች ናቸው::
ለአብነትም መግደል፤ መድፈር፣ መጨፍጨፍ፤ 

ወዘተ የሚሉ ቃላትን በሪፖርቱ ውስጥ ቢያካትትም ነገር 
ግን ቡድኑ መረጃዎችን ያጣራው በስልክ ከመሆኑ አንጻር 
ይህንን ለማወቅ የሚከብደው እንደሆነ ተጠቁሟል:: 
ለምሳሌ በመቀሌ ሴቶች መደፈራቸውን ከጠቀሰ በኋላ 
ማስረጃ ያደረገው አንድ ሃኪም ምስክር መሆኑ ምንም 
ዓይነት የጥናት መልክ የሌለው ሰነድ እንደሆነ ያመላክታል 
ተብሏል::

ቡድኑ በመቀሌ ማረሚያ ቤት ዘረፋ እንደተፈፀመ 
ይገልጻል:: ነገር ግን የአሸባሪው ትህነግ ኃይሎች 
በመከላከያ ኃይል ተመትተው ሲወጡ አስር ሺህ የሚሆኑ 
ታራሚዎችን ፈትተው በመሄዳቸው እነዚህ ሰዎች ማስረጃ 
እንዳይገኝባቸው ዘርፈው እንደሄዱ ይታወቃል:: ይህ 
እየታወቀ እንዲህ ዓይነት ያፈጠጡ እውነቶችን በመካድ 
ችግሩን የፈፀመው የመንግስት ኃይል እንደሆነ ለማሳየት 
መሞከሩ የሰነዱን ተአማኒነት ያሳጣል::

በጭና እና ቆቦ የተፈጸመውን ጭፍጨፋ በተመለከተ 
ቡድኑ ገና ከመነሻው ለአሸባሪው ቡድን ጥፋተኝነትን 
ለመከላከል የሄደበት መንገድ ትዝብት ላይ የሚጥለው 
መሆኑም ተመላክቷል:: በጭና ጭፍጨፋ የተፈፀመው 
መንግስት በወቅቱ ኅብረተሰቡ ታጥቆ የአሸባሪው ትህነግን 
ታጣቂ ኃይሎች እንዲዋጋ በማዘዙ የሽብር ቡድኑ አባላት  
ሲቪልና ተዋጊ የሆኑትን መለየት ባለመቻላቸው የተፈጠረ 
እንደሆነ አድርጎ አቅርቧል:: እንዲህ ዓይነት ለአንድ ወገን 
ያደላ ሪፖርት የፖለቲካ ሰነድ ከመባል ውጪ ሌላ ሰም 
ሊሰጠው እንደማይችል ተጠቁሟል::

በአጠቃላይ የቡድኑ የመጨረሻ ግብ መንግስት ሰብአዊ 
ርዳታን እንደ ጦር መሳሪያ ተጠቅሟል በሚል የሀሰት ክስ 
የኢትዮጵያን የመከላከያ ሰራዊት እና የመንግስትን ስም 
ማጠልሸት መሆኑን ምንጮቻችን ጠቁመዋል::

ቢሮው በአዲሱ...

የአዲስ አበባ ትምህርት ቢሮ ኃላፊ ዶክተር ዘላለም 
ሙላቱ  በበኩላቸው፤ መጽሐፍቱ በውስጥ አቅም 
በመዘጋጀታቸው  የአንድ ቢሊዮን ብር ወጪ ማዳን 
መቻሉን ገልጸዋል። ከብዙ ድካም በኋላ በአጭር ጊዜ 
ውስጥ ውጤታማ ሥራ መሥራት መቻል የውስጥ 
እምቅ አቅምን መገንዘብ ያስቻለ ክስተት መሆኑንም 
አመልክተዋል። 

መጽሐፍቱ  የከተማውን ነባራዊ ሁኔታ ባገናዘበ 
መልኩ አገር በቀልና ዓለም አቀፋዊ እውቀቶችን 
በመያዝ በአማርኛና በአፋን ኦሮሞ መዘጋጀታቸውን 
የተናገሩት ዶክተር ዘላለም፤ መጽሐፍቱ የተዘጋጁት 
በ23 የትምህርት ዓይነት ሲሆን በዝግጅቱ ሂደት  323 
በአርትዖት 50 መምህራን በዝግጅት መሳተፋቸውን 
ተናግረዋል።

ኮርፖሬሽኑ በአንድ ...

መርማሪ ኮሚሽኑ ...

የሕይወት ገጽታ 
ማህበራዊ

እፀገነት አክሊሉ

ወይዘሮ ክብራ ከበደ  የተወለዱት ትግራይ 
ክልል ውስጥ በጉሎማክዳ ወረዳ አዲጠናን በምትባል 
መንደር ነው። አራት ወንድሞችና አምስት እህቶች 
ያሏቸው ወይዘሮ ክብራ  ከወንዶቹ ሶስተኛና የሴቶቹ 
የመጀመሪያ ልጅ ናቸው። ወላጆቻቸው የትምህርትን 
ጥቅም የተረዱ  ስለነበሩም  ታላቆቹን ካስተማርን 
እነርሱም ታናናሾቻቸውን ያስተምራሉ  በሚል  ታላቅ 
ወንድማቸውን በቅድሚያ አስተማሩ።

የወላጆቻቸው ሃሳብ እውነትነቱ የተገለጠውም 
የወይዘሮ ክብራ ታላቅ ወንድም ታናሹን ማስተማር 
ሲጀምር ነው ። የዛሬው የህይወት ገጽታ  አምድ 
እንግዳችንም ወይዘሮ ክብራ ከበደም ሁለት 
ታናናሾቻቸውን በማስተማር  የወላጆቻቸውን ሃሳብና 
ህልም እውን አድርገዋል። ከዚህ ተነስተው ነው ለዛሬ 
የህይወት ጉዟቸው መንገድን የጀመሩት ። ወይዘሮ 
ክብራ በአሁኑ ወቅት ከ20 ዓመት በፊት በጀመራቸው  
የፓርኪንሰን ህመም ምክንያት እየተሰቃዩ ቢሆንም 
እሳቸውን ሳያስቡት ከብዙ ህልሞቻቸው የገታቸው በሽታ 
ሌሎች ላይም መሰል ጡጫውን እንዳያበረታ በማለት 
በራሳቸው ተነሳሽነት "የፓርኪንሰን  ፔሼንትሰ ሰፖርት 
ኦርጋናይዜሽን-ኢትዮጵያ" የሚል ማህበር መስርተው 
በዳይሬክተርነት እየመሩና ለብዙዎችም ተስፋ እየሆኑ ያሉ 
ጠንካራ ሴት ናቸው ።

ወይዘሮ ክብራ  አንደኛና ሁለተኛ ደረጃ ትምህርትን 
ሲማሩ በትምህርታቸው ጎበዝ ከሚባሉት ተማሪዎች 
ተርታ የሚመደቡ  ነበሩ። 12ኛ ክፍልን የጨረሱትም  በ 
1971ዓ.ም ሲሆን የ12ተኛ ክፍል መልቀቂያ (ማትሪክ)  
ውጤታቸው ደግሞ  ዲፕሎማ ብቻ ነበር ሊያስገባቸው 
የቻለው ።  በወቅቱ ለትምህርታቸው ልዩ ትኩረት 
በመስጠትም ደብረዘይት በሚገኘው እርሻ ኮልጅ  ውስጥ 
ገብተው  በአዝዕርት ሳይንስ በዲፕሎማ የማዕረግ 
ተመራቂ በመሆን አጠናቀቁ። ከምረቃ በኋላም ባለቸው 
ጥሩ ውጤት  በግብርና ሚኒስቴር ተቀጥረው  በቀድሞው 
ጅማ አውራጃ ዴዶ በሚባል ወረዳ በጀማሪ የእርሻ 
ባለሙያ መደብ ስራቸውን አንድ ብለው ጀመሩ።

"ቤተሰቦቼ ለትምህርት ልዩ ፍቅርና ከበሬታ 
ነበራቸው ፤እኛም እነሱ እንደሚፈልጉት ተምረን ጥሩ ቦታ 
ለመድረስ ብዙ ለፍተናል ፤እኔ በበኩሌ የሁለተኛ ደረጃ 
ማጠቃለያ ፈተናን ወስጄ በዲፕሎማ ትምህርት እንድማር 
ደብረዘይት እርሻ ኮሌጅ ስመደም ደስ ነበር ያለኝ፤ እዛም 
ጥሩ የትምህርት ጊዜ በማሳለፍ በመልካም ውጤት 
ተመርቄ ነው የወጣሁት" ይላሉ ወቅቱን ሲያስታውሱ።  

በሙያቸውም  ለሶስት ዓመታት ያህል በትጋት  
ካገለገሉ በኋላ የትምህርት ደረጃቸውን ከፍ የማድረግ 
ህልም የነበራቸው ወይዘሮ ክብራ ለከፍተኛ ትምህርት 
ጉዟቸው ምርጫቸው ያደረጉት   ዓለማያ ዩኒቨርሲቲን 
ነበር ፤

" የትምህርት ደረጃዬን ወዴ ዲግሪ ከፍ ለማድረግ 
ያመራሁት  ወደቀድሞው አለማያ ዩኒቨርሲቲ ነበር፤ 
በዛም እድለኛ ሆኜ  ደብረዘይት እርሻ ኮሌጅ የተማርኩት  
የሁለት ዓመት ትምህርት እንደ አንድ ዓመት ሊያዝልኝ 
ቻለ ፤ በዚህም  በሶስት ዓመታት ለዲግሪ የሚሰጡትን 
የትምህርት መርሃ ግብሮች (ኮርሶች)  በመውሰድ በጥሩ 
ውጤት ተመረኩ " ይላሉ  ። 

ከምርቃት በኋላም በ1980 ዓ.ም የልማት 
ፕሮጀክትቶች ጥናት ባለስልጣን በሚባል መስሪያ ቤት 
በመቀጠር መስራት ጀመሩ። ለሶስት ዓመታት ከሰሩ 
በኋላ በ1983 ዓ.ም ሁለተኛ ዲግሪያቸውን ለመማር ወደ 
ኖርዌይ ተጓዙ።

ለትምህርት በመረጧት   ኖርዌይም  የሁለተኛ 
(ማስትሬት) ዲግሪያቸውን "በማኔጅመንት ኦፍ ናቹራል 
ሪሶርስ"  የትምህርት መስክ  በማድረግ  በ1984 ዓ.ም 
መጨረሻ  ላይ አጠናቀው ወደ ሀገራቸው  መመለሳቸውን 
ይናገራሉ ። 

"…..ከኖርዌይ ከተመለስኩ  በኋላ ማለትም  ከ 
1985ዓ.ም እስከ 1988 ዓ.ም ማህበረ ረድኤት ትግራይ 
በሚባለው  ግብረ ሰናይ ድርጅት ውስጥ  ለሶስት ዓመታት 
ከሰራሁ  በኋላ በራሴ ጥያቄ ስራ በመልቀቅ በግሌ  

ያልተዘመረላቸው ጀግና- ክብራ ከበደ

የአማካሪነት ስራ ጀመርኩ " በማለት ይናገራሉ።
ወይዘሮ ክብራ 1990ዓ.ም በማህበረ ረድኤት ትግራይ 

ስራ ለቀው ለአንድ ዓመት ያህል  የአማካሪነት ስራን ከሰሩ 
በኋላ የህመም ስሜት ይሰማቸው ጀመር። በወቅቱ 
በርካታ ስራዎች ይሰሩ ስለነበር ድካም እየመሰላቸው ችላ 
ብለውት እንደነበር ያስታውሳሉ። 

"…..ህመሙ ሲጀምረኝ  አንድ እግሬ  ብቻ አላራምድ 
ብሎ ያስቸግረኝ ነበር ። ለመራመድ ስፈልግ ጣቶቼ  
በተለይም አወራ ጣቴ  ወደ ላይ እየተቀሰረ ለመራመድ 
ተቸገርኩ ። ይህም ቢሆን ግን  መኪና አሽከረክር  ስለነበር 
በእግሬ  የምጓዝበት  አጋጣሚ አጭር በመሆኑ የከፋ 
ህመም መሆኑን ሳልረዳ  ብዙ  ቆየሁ " ይላሉ ።

ነገር ግን  ስለ ህመሙም ይረዱ ዘንድ አንድ አጋጣሚ 
ተፈጠረላቸው  የህመም ምልክት ከተሰማቸው ከስድስት 
ወራት በኋላ የእግር ጉዞ የሚያደርጉበት አጋጣሚ 
ተፈጠረና ለመራመድ ሲሞክሩ እግራቸውን ለማንሳት 
ተቸገሩ። ከሚሄዱበት ለመድረስ ብዙ ጊዜ ቢያርፉም 
ሊሳካላቸው ባለመቻሉ ወደ ቤታቸው ተመለሱ።

"….. በወቅቱ የተሰማኝ የህመም ስቃይ ከፍተኛ 
በመሆኑ አንድ የከፋ ችግር ውስጥ እንዳለሁ ተረዳሁ ። 
ህመሙ  በአንድ እግሬ  ላይ ተወስኖ አልቀረም ፤ ህመም 
ወዳልነበረው እግሬም ተዛመተ ፤  የእግር ጣቶቼ  ብቻም 
ሳይሆኑ ከጉልበቴ  በታች ያሉት  የእግር ጡንቻዎቼ  
በጣም ያሙኝ ጀመር " በማለት በእሳቸውም በሌላውም 
የህብረተሰብ ክፍል ብዙም ስለማይታወቀው የፓርኪንሰን 
ህመም አጀማመር ይናገራሉ። 

ወይዘሮ ክብራ መታመማቸውን ከተረዱ ጊዜ 
ጀመሮ ከዛሬ ነገ ይሻለኛል ያሉት ህመም እየተባባሰ ሄደ 
፤ የመጨረሻው አማራጫቸው  በሃኪም መታየት ሆነና 

ሳሪስ አካባቢ በሚገኝ አንድ መለስተኛ ክሊኒክ ሄዱ። ነገር 
ግን የህመማቸው ጉዳይ ግራ የሚያጋባ ምንነቱ ለህክምና 
ባለሙያዎችም ግልጽ ያልሆነ ሆነ፤  ሀኪሞቹም ቀላል 
ህመም በመሆኑ የስቃይ ማስታገሻ ኪኒን እንዲወስዱና 
ሰባት ቀን ፍልውሃ እንዲታጠቡ ነበር ያዘዙላቸው።

"…..በወቅቱ ህመሜ በጣም ግራ ያጋባ ነበር ሀኪሞችም 
ደህና ነሽ ቀላል ነው ይላሉ ፤ እኔ ግን እሰቃያለሁ ፤ የህመም 
ማስታገሻ ከመስጠት ውጪም የተደረገልኝ አንዳችም 
እርዳታ አልነበረም፤  የታዘዝኩትን ብፈፅሙም ህመሙ 
ከመባባስ ውጭ የመሻል ምልክት ሊያሳይ አልቻለም ነበር 
" በማለት ሁኔታውን   ያስታውሳሉ። 

ከዚያ በኋላም በአዲስ አበባ አሉ የተባሉ ሀኪሞች 
ጋር በመሄድ ለመታከም ጥረት አደረጉ። በተለይም 
የነርቭ ሀኪሞች (ኒውሮሎጅስቶች) በሙሉ ቢያዳርሱም 
ህመማቸውን የሚነግራቸው ሊያገኙ አልቻሉም። «እገሌ 
የሚባለው ሀኪም ጎበዝ ነው፤ ለእንደዚህ አይነት ህመም 
ያድናል» እየተባሉ ሀኪሞቹን በሙሉ አዳረሱ። የተለያዩ 
ሀበሻ መድኃኒቶችን ቢሞክሩም ምንም አይነት ፈውስ 
ሊያገኙ አልቻሉም።

ፓርኪንሰን ምንድነው?
ፓርኪንሰን የአንጎል ውጣዊ ሥርዓት ላይ በሚከሰት 

መዛባት የሚመጣ ሲሆን  ለዚህ ህመም የተጋለጡ 
ሰዎች ሚዛናቸውን መጠበቅ እንደሚያቅታቸው ጥናቶች 
ያሳያሉ። የጤና ጉዳይ መረጃዎች እንደሚያመለክቱት 
ፓርኪንሰን የተሰኘው ህመም በአንጎል ላይ በሚያጋጥም 
መዛባት ምክንያት የሚከሰት ሲሆን ምልክቱ ከታየ በኋላ 
ቀስበቀስ እየባሰ  የሚሄድና  እየተባባሰ በሚሄድበት ጊዜም 
ታማሚዎቹ ለመራመድ እና ለመነጋገር  የሚቸገሩበት 
ደረጃ ላይ የሚያደርስ ነው። ከዚህ ውጪም የህመሙ 
ተጠቂ የሆኑ ሰዎች ችግሩ ከደረሰባቸው በኋላ  በስነ-
ልቡናም ሆነ በባህሪያቸው ላይ ካፍ ያሉ  ለውጦችንም 
ማሳየት ይጀምራሉ። እንግዲህ ወይዘሮ ክብራ 
ያጋጠማቸውም ይህ ዓይነቱ ህመም ነበር።

በሀገር ውስጥ ህክምና ተስፋ የቆረጡት ወይዘሮ ክብራ 
ወደ ውጭ ሀገር ፊታቸውን አዞሩ። ከቤተሰቦቻቸው ጋር 
በመመካከር ወደ ሳዑዲ አረቢያ ጅዳ ተጓዙ። በሳዑዲ 
ታዋቂ በሆነ ትልቅ ሆስፒታል ለአምስት ቀናት ተኝተው 
ህክምና አደረጉ። አሉ በሚባሉ የህክምና መሳሪያዎች፣ 
ላቦራቶሪ፣ ኤም.አር.አይ ሳይቀር ተጠቅመው ተመረመሩ። 
ከምርመራው በኋላ «የጡንቻ ችግር ሊሆን ይችላል» 
በሚል  የማይቋረጥ መድሃኒት ታዘዘላቸው።

"……በአገሬ ላይ ያሉት የህክምና አማራጮች በሙሉ 
ጨርሼ ፊቴን ወደውጭ አገር አዞርኩ ነገር ግን እዛም 
ቢሆን ለእኔ ህመም ትክክለኛ ስያሜ እንኳን ማግኘት 
አልቻሉም ነበር ፤ ከብዙ ድካምና ከብዙ ምርመራ በኋላ 
የጡንቻ መሳሳብ ሊሆን ይችላል ብለው መድሃኒት 
አዘዙልኝ" ይላሉ።

መድሃኒቱ በኢትዮጵያ ስለማይገኝ ከግብጽ 
በማስመጣት በታዘዘላቸው መሰረት ለስድስት ወራት 
ያለማቋረጥ ተጠቀሙ። ይሁን እንጅ ችግሩ የጡንቻ 
ባለመሆኑ መድሃኒቱ ሊያግዛቸው አልቻለም። ምንም 
አይነት ልዩነት ባለማየታቸው የታዘዘላቸውን የጡንቻ 
መድሃኒት ለማቆም ተገደዱ።

ወይዘሮ ክብራ "……ህመሙ ከቀን ወደ ቀን  
እየተባባሰ በመሄዱ የሰውነቴን  ሚዛን ለመጠበቅ መቸገር  
ጀመርኩ። በወቅቱ የሚያስጨንቀኝ  የህመሙ ስቃይ ብቻ 
ሳይሆን ህመሜን አለማወቄ߹ስቃዩን ለመቋቋም ምንም 
ማድረግ አለመቻሌ  ነበር፤  ምን አይነት ምግብ መመገብ 
እንዳለብኝ  እንደሌለብኝ እንኳን  አላውቅም ነበር፤ 
ይህ ደግሞ ጭንቀት ውስጥ አስገባኝ" በማለት ወቅቱን 
ያስታውሳሉ።

በዘመናዊ ህክምና ህመማቸው ባለመታወቁ 
የአካባቢያቸው ሰዎች ስለህመማቸውና ስለመፍትሄው 
ሳይቀር የገመቱላቸው ነገር ነበር ፤ብዙዎቹ ሟርት ነው 
ሲሉ፤ የፈጣሪ ቁጣነው፤ በፊት የተደረገ ሀጢያት መልስ 
ነው የሚሉም አጋጥመዋቸዋል። በዚህ ጊዜ ተስፋ 
ወደመቁረጡ ተቃረቡ። 

ወይዘሮ ክብራ ባለትዳርና የሶስት ልጆች እናት 
ሲሆኑ   ቤተሰቦቻቸው በሁሉም ነገር ይደግፏቸዋል። 
ይሁን እንጅ ህመሙ ባለመታዎቁ ሀዘናቸው በርትቷል። 



ገጽ 7

የሕይወት ገጽታ
ማህበራዊ 

አዲስ ዘመን   እሁድ መስከረም 8 ቀን 2015 ዓ.ም

ጠዋት ላይ ባለቤታቸውንና ልጆቻቸውን ከሸኙ በኋላ 
ከሰው ሳይገናኙ የፀሃይ ብርሃን ላለማየት አልጋቸው 
ውስጥ ተሸፋፍነው ማሳለፍን ምርጫቸው አደረጉ። 
ሰዎች የሚያወሩት እውነት ይሆን እንዴ? በማለት እስከ 
መጠራጠር ደረሱ በዚህ ስቃይና ተስፋ መቁረጥ ውስጥ 
ሆነው ሁለት ዓመታትን ካሳለፉ በኋላ ወደ አሜሪካ አገር 
ሄደው የሚታከሙበትን ቪዛ አገኙ።

" ……በከፍተኛ ድብርትና ተስፋ መቁረጥ ውስጥ 
እያለሁ አሜሪካን አገር የተሻለ ህክምና ማግኘት 
የምችልበትን መንገድ አገኘሁ።  ያን ጊዜ ብዙም ባይሆን 
ለራሴ የሆነ ተስፋ ሰጠሁት" ይላሉ።

ወይዘሮ ክብራ አሜሪካ እንደደረሱም የህመማቸው 
ምንነት ስላልታወቀ ተኝተው እንዲመረመሩ ከሀኪሞች 
መመሪያ ደረሳቸው። በማግስቱ ታካሚዎችን በመጎብኘት 
ላይ ከነበሩት ዶክተሮች መካከል እንቅስቃሴን የሚያውኩ 
ህመሞች ባለሙያ አብሯቸው ስለነበር ጥያቄዎች 
አቀረበላቸው። የቀረበላቸውን ጥያቄዎች አንድም ሳይቀር 
መለሱ። ተጨማሪ ምርመራ ካደረገላቸው በኋላ ህመሙ 
ፓርኪንሰን መሆኑን ተነገራቸው። 

 ፓርኪንሰን በላቦራቶሪ፣ በራጅ (ኤክስሬይ)፣ 
ወይም በየትኛውም ህክምና መሳሪያዎች አይታወቅም 
።ህመሙ የሚታወቀው በእንቅስቃሴ ችግሮች ዙሪያ 
የሰለጠኑ ወይም ኒውሮሎጅስቶችና የፓርኪነሰን 
ህሙማን በሚነግሯቸው የህመም ምልክቶች እንዲሁም 
በሚያስተውሉት እንቅስቃሴ ብቻ ነበር።

"…… የዓመታት ጭንቀቴ በዚህ አጋጣሚ ተፈታና 
የመጀመሪያው መጨረሻ ሆነ። ፓርኪንሰን የማይታወቅና 
በእኔ  ላይ ብቻ የመጣ ህመም እንደሆነ በማሰብ 
ስደነግጥ  ሀኪሞቹ በበርካታ ሰዎች ላይ እንደሚከሰትና 
በሀገሬም በበርካታ ሰዎች ላይ ተከስቶ ሊሆን እንደሚችል 
አረጋገጡልኝ። ይህን መረጃ ባገኝም ልቤ   አምኖ 
ሊያርፍልኝ  አልቻለም ። ምክንያቱም ብዙ ህሙማን 
ቢኖሩ እንዴት ወሬውን እንኳንልሰማ አልችልም? ብዬ 
ከራሴ ጋር ሙግት ገባሁ ፤ በዚህ ስሜት ውስጥ እንዳለሁ 
ዶክተሩ የሠጠኝ «ሴኒሜት» የሚባል መድሃኒት በዋጥኩ  
በግማሽ ሰአት ውስጥ ሰውነቴ  ሲፍታታ ለማመን 
ተቸገርኩ ። ተነስቼ መንቀሳቀስ ጀመርኩ በዛን ወቅት 
የተሰማኝ ደስታ ከፍ ያለ ነበር። ለውጡን በአንዲት ኪኒን 
በማየቴ ፈጣሪዬን  አመሰገንኩ " በማለት ስለሁኔታው 
ይናገራሉ።

ዶክተሩም ስለፓርኪነሰን ህመም ጸባያት 
አስረዳቸው። መድሃኒቶቹም ለጊዜው የሚያስታግሱ እንጅ 
እንደማይድኑ ነገራቸው። የሚወስዱት መድሃኒት ከጥቂት 
ዓመታት በኋላ የማሻል ሃይሉ እየቀነሰ እንደሚሄድ 
ጭምር አስረዳቸው። በተጨማሪም ስለፓርኪንሰን 
ህመም ከበይነ- መረብ  እንዲያነቡ መከራቸው።

"….. ለዓመታት ያሰቃያየኝ  ህመም ምን እንደሆነ 
ባውቅም የማይድን መሆኑን በመስማቴ  በጣም አዘንኩ። 
እድሜ ልኬን  በህመሙ እንደምሰቃይ ሳስብ  ድንጋጤው 
አየለብኝ ። ሕመሙ እየተባባሰ የሚሄድ በመሆኑ 
ሳቅዳቸው  የነበሩትን ህልሞች ለመተግበር እንደማልችል 
ሳስብ  ሀዘኔ  በረታ። በተማርኩት ትምህርት አለመስራቴ  
በህይወቴ  ላይ ለማዘዝ አለመቻሌ  አስለቀሰኝ ። ቀናት 
እየተቆጠሩ ሲመጡና መረጋጋት ስጀምር  ህይወትን እንደ 
አመጣጧ ተቀበልኩ  በቻልኩት መጠን ከራሴ  አልፌ  
ለሌሎች ጠቃሚ ሆኖ   መኖር እንዳለብኝ ወሰንኩ " 
ይላሉ።

ከሆስፒታል ከወጡ በኋላ ዶክተሩ እንደመከራቸው 
ኢንተርኔት መጎልጎሉን ተያያዙት። ብዙም ጠቃሚ 
መረጃዎችን አገኙ። ከዚህ ቀደም ብዙ አንባቢና 
ኢንተርኔት ተጠቃሚ ቢሆኑም ስለፓርኪንሰን 
አለማንበባቸው ቆጫቸው። ህመሙ በሁሉም የዓለም 
ሀገራት እንደሚከሰት፤ ሀብታምና ድሃ የማይመርጥ 
ሁሉንም ጾታ በእኩል የሚያጠቃ እንደሆነ ተገነዘቡ። 
በሌላ ሀገር የሚገኙ ህሙማንና በዚሁ ዙሪያ የተደራጁ 
ግብረሰናይ ድርጅቶችን «ሳፖርት ግሩፕ» እንዳላቸው 
እንዲሁም ህሙማን በፌዚዮትራፒ፣ በንግግር ቴራፒ፣ 
ኦኩፔሽናል ቴራፒ በሚባሉ ባለሙያዎች እንደሚረዱ 
አነበቡ። 

እውቀታቸው እየዳበረ ሲመጣ በሀገራቸው በህመሙ 
የሚሰቃዩ ወገኖቻቸውን ማሰብ ጀመሩ። ህመሙ በምን 
አይነት ሁኔታ እንደሚገኝ߹ ከህመሙ ከባድነት በተጨማሪ 
በመረጃ እጦት፣ በህክምና እጦት፣ የሚረዳቸው ሰው  
በማጣት ፣ በኢኮኖሚ  ችግር፣  ሀጢያተኛ እየተባሉ 
እንደሚወቀሱ ሲያስቡ ከራሳቸው ህመም ገዝፎ የሌሎች  

የስነ-ልቦና ጉዳት አስጨነቃቸው።
ወይዘሮ ክብራ ከአሜሪካ ጉዟቸው የህመማቸውን 

ምንነት አውቀው እንዲሁም በፓርኪንሰን ምክንያት 
የተቀረውን ሕይወታቸውን እያሰቡ በጭንቀት ተወጥረው 
በስድስት ወራቸው ወደ ሀገራቸው ተመለሱ።

ወይዘሮ ክብራ ስለፓርኪንሰን በቂ የሚባል መረጃ 
አግኝተዋል። መረጃ ማግኘታቸው የእርሳቸውን ስቃይ 
ቢቀንሰውም  በህመሙ የሚሰቃዩ ወገኖችን ሲያስቡ 
እረፍት አልሰማሽ አላቸው ። በመሆኑም አንድ ነገር 
ማድረግ እንዳለባቸው አሰቡ። በ1993ዓ.ም አካባቢ 
በፓርኪንሰን ላይ የሚሰራ ማህበር ለመመስረት ህመሙን  
በተመለከተ በሀገር ውስጥ ምን እየተደረገ እንደሆነ መረጃ 
በማሰባሰብ ስራቸውን ጀመሩ። ይመለከታቸውል ብለው 
ያሰቧቸውን ድርጅቶች በሙሉ  አነጋገሩ። የተረዱት 
ነገር ቢኖር  ሁሉም ስለፓርኪንሰን ምንም መረጃ 
እንዳልነበራቸው ነው።

"……እኔ ስለህመሜ ከተረዳሁ በኋላ የሌሎች 
ህሙማን ጉዳይ እረፍት ነሳኝ ፤ አንድ ነገር ማድረግ 
አለብኝ ብዬ በማሰብም በርካታ ተቋማት ጋር ሄድኩ 
ነገር ግን አብዛኞቹ ምንም መረጃው የላቸውም ፤ጥቂት 
መረጃው ያላቸውም  ቢሆኑ በሽታው የነጮች ህመም 
እንደሆነ ነበር የሚያስቡት ።ጥቂት ታማሚዎች በአዲስ 
አበባ ቢኖሩም የሚያክሟቸው የነርቭ ችግር እንደሆነ 
በመረዳት እንደሆነኝ ገባኝ። ከዛም ማህበር የማቋቋም 
ሀሳቤን ከቤተሰቦቼ  ጋር መከርኩበት ። በመጀመሪያ 
አንድ ሁለት ሰው መርዳት አለብኝ የሚል ሀሳብ ነበረኝ 
። ይህ ግን ከችግሩ ስፋት አንጻር ሳወዳድረው  ምንም  
ካለማድረግ እንደማይተናነስ ገባኝ። ከብዙ ውይይት 
በኋላ ማህበር መመስረት እንዳለብኝ  ወሰንኩ " ይላሉ።

ወይዘሮ ክብራ ማህበሩን ለመመስረት እንቅስቃሴ 
የጀመሩት ጥቅምት 2002 ዓ.ም ነበር። ማህበር መመስረቱ 
ብቻውን ትርጉም እንደማይኖረው በመረዳታቸው 
ለሀኪማቸው ምን ያህል በሙያ እንደሚረዷቸው 
አማከሯቸው። እርሳቸውም ፈቃደኛ  መሆናቸውን 
አረጋገጡላቸው። በመቀጠልም በብሬድ ፎር ዘ ወርልድ 
ሓለፊ የሆኑትን ሚስተር ቦብን አዋይዋቸው። እርሳቸውም 
አይ.ኦ.ሲ.ሲ ከሚባል የአሜሪካ ግብረሰናይ ድርጅት ጋር 
አስተዋወቋቸው። የድርጅቱ ሃላፊ ሚስተር ሀንሰን እናት 
የፓርኪንሰን ታማሚ ስለነበሩ ህመሙን ለመረዳትና 
ሀሳቡን ለመቀበል ጊዜ እንዳልፈጀባቸው ያስታውሳሉ። 

"…..ለጉዳዩ  ቅርብ የሆኑ ሰዎችንም በማማከር 
የሚፈልገውን  መረጃ አሰባሰብኩ። ከሌሎች ማህበራት 
ልምድ ቀሰምኩ፤ በመቀጥልም በበጎ አድራጎት 
ድርጅቶችና ማህበራት ኤጀንሲ ተመዝግበን  ፈቃድ 
አወጣን ። ስያሜውም «ፓርኪንሰን ፔሸንት አሶሴሽን» 
እንዲሆን ተስማማን" ይላሉ ። ይህ ስያሜ በአሁኑ ጊዜ 
«የፓርኪንሰን ፔሼንት ሳፖርት ኦርጋናይዜሽን-ኢትዮጵያ» 
በሚል ተቀይሯል።

የፓርኪንሰን ህሙማንና አስታማሚዎች የተሻለ ኑሮ 
ሲኖሩ ማየት ራዕያቸውን አድርገው የተነሱት ወይዘሮ 
ክብራ  ህመምተኞችና አስታማሚዎች በመረጃ የተደገፈ 
ኑሮ እንዲኖሩ፣ የመረጃ የስነ ልቦና እና የኦኮኖሚ እገዛ 
የሚያገኙበት ሁኔታ እንዲመቻች  ትኩረት አድርገው 
መስራት ጀመሩ። በስራ በቆዩባቸው ዓመታትም  ዓለም 
አቀፉን  የፓርኪንሰን ቀንን አስመልክተው የተለያዩ 
የግንዛቤ ማስጨበጫ ስራዎችን ሰርተዋል ።

"…….በአቅም ግንባታ ላይ በመሰማራት የፓርኪንሰን 
ህሙማንን ማሰልጠን እንዲሁም ለአስታማሚዎችና 
የጠቅላላ ሀኪሞችን፣ የጤና ኤክስቴንሽን ባለሙያዎችን፣ 
በጤና ላይ የሚሰሩ ጋዜጠኞችን በማሰባሰብ የተለያዩ 
ስልጠናዎችን እንዲያገኙ እናደርጋለን ። የድጋፍና 
እንክብካቤ ስራዎችን በተመለከተም  ታማሚዎች 
የመድሃኒት ድጋፍ እንዲያገኙ፤ የተለያዩ አልባሳትና 
የምግብ ድጋፎች፤ የመንቀሳቀሻ ቁሳቁስና አቅም በፈቀደ 
መልኩ ድጋፍ እንዲያገኙ ይደረጋል " በማለት ማህበሩ 
ባለው ውስን አቅም እየሰራ ያለውን ስራ ያስረዳሉ።

 በፓርኪንሰን ህመም ከመጠቃታቸው በፊት ጥቂት 
ቢሆኑም ስኬታማ ዓመታትን ያሳለፉት ወይዘሮ ክብራ  
ከተለያዩ ሀገራት በልዩ ልዩ ሙያዎች የምስክር ወረቀቶችን 
አግኝተዋል። በእስራኤል ሀገር 45 ቀን ሰርትፍኬት፣ 
በአሜሪካን ካሊፎርኒያ ዩኒቨርሲቲ ኦፍ ዴቪስ የአራት 
ወር ሥልጠና፣ በዛምቢያ የሁለት ሳምንት  ስልጠናዎች 
ይጠቀሳሉ ።

በስራ ምክንያት የተጋበዙባቸው ሀገራትም ብዙ 
ናቸው። ካናዳ ለአንድ ወር ዓመታዊውን የካናዳ የሴቶች 

ቀን 2014 ዓ.ም የተካሄደው  10ኛው የበጎ ሰው  ሽልማት 
ይጠቀሳል ።
ህልም

ወይዘሮ ክብራ ማህበሩ ከመመስረታቸው 
በፊት ምንም አይነት ምርምርና ጥናት እንዳልተደረገ 
አርጋግጠዋል። በፓርኪንሰን ህመም ላይ በሚደረግ 
ምርምር ድርጅቱ የተመራማሪ ቡድን አባል ከመሆን 
ጀምሮ ለጥናቱ ህመምተኞች ካስፈለጉ በማቅረብና 
ሌሎች ድጋፎችን በማድረግ ለማገዝ ዝግጁ መሆናቸውን 
ይናገራሉ።

ዛሬ የፓርኪንሰን ሕመምተኞች ድጋፍ ድርጅት 
በርካታ አባላትን አፍርቷል። ከሁሉም በላይ ደግሞ 
ህሙማን መጥተው ጭንቀታቸውን የሚገልጹበት፣ 
መገለልን፣ ብቸኝነትንና አድልዎ የሚሸሹበት መድረክ 
ሆኗል። ወይዘሮ ክብራ በዱላ ታግዘው ይንቀሳቀሱ ነበር፤ 
ዛሬ ግን  በዊልቼር ላይ ናቸው። ሌሎችን የሚጠቅም ስራ 
እየሰሩ  የፓርኪንሰን ህመምተኞችን ለመርዳት ትልቅ 
ህልም ሰንቀዋል ።

የፓርኪንሰን ህሙማን አሁን የሚሰጣቸውን 
ድጋፎች እያገኙ ያሉት በተበጣጠሰ መልኩ በመኖሪያ 
ቤታቸው ወይም መንቀሳቀስ የሚችሉት ወደ ድርጅቱ 
በመምጣት ነው። ይሁን እንጅ አቅም አጥተው ሜዳ ላይ 
የወደቁ፤ ቤተሰቦቻቸው ተገቢ ድጋፍ የማይሰጧቸው፤ 
በየሆስፒታል በር ላይ እና በእምነት ተቋማት አካባቢ 
የወደቁትን አንስቶ የተሟላ አገልግሎት የሚሰጥ ማዕከል 
ማቋቋም አማራጭ ሳይሆን ግዴታም መሆኑን ይናገራሉ 
።  ነገር ግን ወይዘሮ ክብራ በራሳቸው ተነሳሽነት 
ብሎም በጥቂት በጎ አድራጊዎች የጀመሩት ስራ ዛሬ ላይ 
ለህሙማን ተስፋ ቢሆንም የሚጎሉት በርካታ ነገሮች 
ስለመኖራቸው  እኛም ታዝበናል እሳቸውም ይናገራሉ።

"…..ማዕከሉ በአገራችን ብቸኛው ነው ብዙ 
ህሙማንም እየመጡ ተስፋ ሰንቀውበት ችግራቸውን 
አዋይተው መፍትሔ አግኝተው መድሃኒት በነጻ ይዘው 
ስፖርታዊ እንቅስቃሴዎችን አድርገው ይመለሳሉ። ነገርግን  
ማዕከሉ በጠባብ የግለሰብ ግቢ ውስጥ ተከራይቶ የሚገኝ 
ከመሆኑ ጋር በተያያዘ በእርዳታ ያገኛቸውን እንቅስቃሴ 
መስሪያ ማሽኖች እንኳን አውጥቶ መጠቀም አልቻሉም፤ 
በመሆኑም ጉዳዩ የሚመለከታቸው የመንግስት አካላት 
ትኩረታቸውን ይስጡን "ይላሉ።

ለዚህ ህልማቸው መሳካት ግን መንግስታዊና 
መንግስታዊ ያልሆኑ ተቋማት እንዲሁም ጤና ሚኒስቴርና 
ሌሎችንም ድጋፍ እንዲያደርጉ ይጠይቃሉ ። በተለይም 
ፈተና ሆኖባቸው ያለውን የቤት ጥያቄ የሚመልስላቸው 
አካል አግኝተው ህመሙና እንደ ልባቸው  የእንቅስቃሴ 
ህከምናውን አግኝተው እንዲሄዱ ምኞታቸው ነው ይህ 
ይሳካ ዘንድም በፈጣሪ ስም ጥሪ ያቀርባሉ።

ቀን ለማክበር። ቻይና ለ21 ቀናት የሴቶች ቀንን ለማክበር፣ 
በሱዳን ለአንድ ወር በስደተኞች ዙሪያ የተዘጋጀ ጥናት 
ለማድረግ እንዲሁም በእንግሊዝ ሀገር ለሶስት ሳምንታት 
በንግድ ክህሎት ላይ የተሰጠ ስልጠናን ለመካፈል 
ተጋብዘው ሁሉንም በስኬት ማጠናቀቃቸውን ይናገራሉ።

ወይዘሮ ክብራ በፓርኪንሰን ላይ የሚነሱ 100 
ጥያቄዎችና መልሶቻቸው በሚል በአብራሃም ሌበርማን 
ከማረሺያ ማክኮል  ጋር እ.አ. አ በ 2003 ያሳተሙትን 
ተርጉመው ለአንባቢ እነሆ ብለዋል። ለአንባቢያን በተለይ 
ለህሙማን፣ ለአስታማሚዎች እንዲሁም ለሀኪሞች 
ግብአት በሚሆን መንገድም ማዘጋጀታቸውን ይናገራሉ 
። በተለይም የፓርኪንስን ህመም ምንድን ነው? 
ፓርኪንሰን በምን ምክንያት ይከሰታል? የፓርኪንሰን 
ህመም  ዋናዋና ምልክቶች ምንድን ናቸው? የፓርኪንሰን 
ህመም የእንቅስቃሴ መዛባት ነው የሚባለው ለምንድን 
ነው? የሚሉትን እውነታዎች ሁሉም የህበረተሰብ ክፍል  
ሊረዳው  በሚችለው መልኩ  በመተርጎም አቅርበዋል ። 

ሁለተኛው መፅሀፋቸው «መፅሀፈም የፓርኪንሰን 
ፔሼንትስ ሳፖርት ኦርጋናይዜሽን -ኢትዮጵያ አመሰራረትና 
እድገት» የሚል ሲሆን ከህይወት ታሪካቸው በመነሳት  
ታማሚ እስከሆኑበት ጊዜ ድረስ የነበረውን ሁኔታ ያሳያል 
። በመቀጠልም ማህበር መስርተው የተጓዙበትን የስራ 
ሂደት እንዲሁም ወደፊት ምን ለመስራት እንዳቀዱ  
በዝርዝር ይተነትናል።

"……መፅሃፎቹን ለመፃፍ በርካታ ጊዜ ፈጅቶብኛል ። 
ምክንያቱ ደግሞ  እጄ  እንደበፊቱ አቀላጥፎ ስለማይጽፍ 
ነው ። እስኪርቢቶም አይዝም በመሆኑም በኮምፒውተር 
አንዳንድ ፊደል እየቆጠርኩ  መፃፍ ነበረብኝ ። በዚህ 
አስቸጋሪ ሁኔታ ውሰጥ ሆኜ  ለመፃፍ የተገደድኩት እኔ  
ካልፃፍኩት ሌላ የሚፅፈው ሰው እንደማይኖር እርግጠኛ 
በመሆኔ  ነው " በማለት ይናገራሉ ። 

ወይዘሮ ክብራ እንደሚሉት በዚህ አስቸጋሪ ሁኔታ 
ውስጥ ትልቅ መስዋጽትነት በመክፈል መጽሃፍ የጻፍኩት 
የህክምና ተቋማትም ሆኑ ሌሎች የሚመለከታቸው 
አካላት የፓርኪንሰንን ህመም በሚገባ ባለማወቃቸው 
ተጨማሪ መንገላታትና ጉዳት እየደረሰ በመሆኑና  
ለህክምና ባለሙያዎች ለታማሚዎችና ለአስታማሚዎች 
መረጃ ስለሚያስፈልግ  ነው ይላሉ ። መፅሀፉን ያነበበ 
ማንኛውም ሰው ደግሞ  ስለ ፓርኪንሰን በቂ ግንዛቤ 
እንዲያግኝ ያግዛል ፤ለህሙማኑ ትኩረት እንደሚሰጥ 
ተስፋ አድርጋለሁ። በማለትም እምነታቸውን ይናገራሉ።

ወይዘሮ ክብራ ይህ በጎነታቸው ብሎም ባለማወቅ 
እኔ ላይ የደረሰው እንግልትና የስነ ልቦና ጫና ወገኖቼ 
በተለይም የፓርኪንሰን ታማሚዎች ላይ መድረስ 
የለበትም በማለት ለከፈሉት ዋጋ ብዙ እውቅናዎችን 
አግኝተዋል ። ከዚህ መካከልም አንዱና ትልቁ በነሀሴ 29 

ዳግም ከበደ

ኢትዮጵያውያን  ውብ ድብልቅ ማንነት ያላቸው 
ከቀሪው ዓለም የሚለዩዋቸው በርካታ ባህላዊ እሴቶች 
የያዙ ናቸው። አስተውሎ ሀገሪቱን ለመረዳት የሞከረ 
ሁሉ በህዝቦች ህብረት፣ አመጋገብ፣ አብሮ የመኖርና 
የመቻቻል፣ የቋንቋ፣ የአለባበስ፣ አመጋገብ፣ ስራና 
የተለያዩ የሃዘንና የደስታ ጊዜ ስርአቶቿ እጅግ ማራኪና 
ከሀገሪቱ ውጪ በሌላ አገር የማይገኙ ናቸው።  

የጎዳና ላይ የጥምቀት፣ የጨምበላላ፣ የጊፋታ እና 
ሌሎችም ልዩ ልዩ ባህላዊና ሃይማኖታዊ ስርአቶቿ 
የኢትዮጵያውያንን እኛነት ቁልጭ አድርገው የሚያሳዩ 
እሴቶቻችን ናቸው። እነዚህን ሃብቶቻችንን ከበርካታ 
ሺ ዘመናት በላይ ማህበረሰቡ ሳይበረዙና ሳይጠፉ 
ጠብቆ ከትውልድ ወደ ትውልድ እያሸጋገረ እስከ አሁን 
ማስተላለፍ ችሏል። 

በዓለም ቅርስነት ከተመዘገቡት መካከል መላው 
የኢትዮጵያ ኦርቶዶክስ ተዋህዶ አማኞች በድምቀት 
የሚያከብሯቸው የመስቀል ደመራና የጥምቀት በዓላት 
የማይዳሰስ ቅርስ ሆነው በተባበሩት መንግሥታት 
የትምህርት፣ የሳይንስና የባህል ተቋም ዩኔስኮ 
ከተመዘገቡ የኢትዮጵያ ሀብቶች መካከል ተጠቃሾቹ 
ናቸው።  

ሌላው “የኢሬቻ” በአል ነው። ይህ ፈጣሪን 
የማመስገኛ በዓል ከመላው ዓለም ቱሪስቶች 
ሊታደሙበት የሚፈልጉት ደማቅ ስነስርዓት ያለው 
ነው። የገዳ ሥርዓት በተባበሩት መንግሥታት 
የትምህርት፣ ሳይንስና ባህል ተቋም ግዙፍነት በሌላቸው 
ባህላዊ ቅርሶች ወካይ መዝገብ (ሪፕረዘንታቲቭ ሊስት 
ኦፍ ዘ ኢንታንጀብል ካልቸር ኦፍ ሒውማኒቲ)  ኅዳር 
2009 ዓ.ም መስፈሩ ይታወቃል። 

ከላይ ካነሳናቸው ሃይማኖታዊና ባህላዊ 
የማይዳሰሱ ሃብቶቻችን በተጨማሪ በአዲስ ዘመን 
ማብሰሪያ የመስከረም ወር በድምቀት የሚከበረው  
የወላይታ ህዝብ ባህላዊ እሴት፣  የመላ ኢትዮጵያውያን  
ኩራትና ሃብት ምንጭ የሆነው የ”ጊፋታ” የአዲስ ዘመን 
መለወጫ በአል ነው። 

ይህ የዘመን መለወጫ /ጊፋታ/  ዘንድሮ 
መስከረም 15 ቀን 2015 አም እሁድ ቀን ይከበራል። 
መላ ኢትዮጵያውያን በወላይታ ዞን እና በሁሉም 
የአገሪቱ ክፍሎች በድምቀት በማክበር ይሳተፍበታል።  
የዝግጅት ክፍላችንም በዛሬው የባህልና ቱሪዝም አምዱ 
ላይ “የወላይታ ብሄር የዘመን መለወጫ ጊፋታ”ን 
አስመልክቶ የዞኑ ባህል እና ቱሪዝም መምሪያ የባህል 
የታሪክና ቅርስ ስራ ሂደት ቡድን መሪ አቶ አዳነ አይዛን 
አነጋግሮ የክብረ በአሉን ስርዓት፣ ምንነት እና አጠቃላይ 
ባህላዊ ስነስርዓቶችን እንደሚከተለው በዝርዝር 
ይዞላችሁ ቀርቧል።
የዘመን አቆጣጠር 

የወላይታ ብሔር የራሱ የሆነ የዘመን መቁጠሪያ 
(calendar) አለው። በወላይታ ባህላዊ የዘመን 
አቆጣጠር መሠረት ጊፋታ የዓመቱ የመጀመሪያ ወር 
ስያሜ ነው። የዘመን መለወጫ በዓልን ስናወሳ የዘመን 
አቆጣጠርን ነጥለን ማየት አንችልም፤ ምክንያቱም 
እያንዳንዱ የዘመን መለወጫ በዓል መነሻው የዘመን 
አቆጣጠር ነውና። የዓለም ህዝብ የጊዜ አቆጣጠር 
ስርዓት የፀሐይ (solar) ጨረቃ (lunar) ወይም 
ሁለቱንም አንድ ላይ የጨረቃና የፀሐይ (luni-solar) 
ኡደትን የተከተለ መሆኑ ይታወቃል። 

በዚህ ዙሪያ በተደረጉ ጥናቶች እንደተረጋገጠው 
የወላይታ የዘመን አቆጣጠር በግማሽ ጨረቃና በግማሽ 
ፀሐይ ኡደት የተከተለ (Lunisolar) ነው። ወላይታዎች 
ቀኑን (Gallassa) ብለው ሲጠሩ ፀሐይ ስትጠልቅ 
ወይም ሲመሽ (Qammaa) ብለው ይጠራሉ። ቀንና 
ሌሊት አንድ ላይ ደግሞ አንድ ቀን (Issi wontta) 
ይባላል። ይህ አንድ ቀን 11 በሚሆኑ የጊዜ ክፍልፋዮች 
ይከፈላል። እነሱም፡-

• 11:00- 12:00 Jabbijoora/Daabidaaba/Wont-
timaatta ጎህ ሲቀድ 

• 12:00- 3:00 Guura-wonttaa ማለዳ
• 3:00- 5:00 Poo’uwa ረፋድ

ባህልና ቱሪዝም 
ኢኮኖሚ

ገጽ 8

የጊፋታ በዓል እና የዘመን አቆጣጠር

መሰብሰብና ለጊፋታ ለይቶ ማስቀመጥ፣ በዓሉ ሲቃረብ 
ለልጆች አዳዲስ ልብሶችን መግዛት፣ ለማጣፈጫና 
ለቅመማ ቅመም መግዣ የሚሆን ገንዘብ ለእናቶች 
መስጠት እና ለጊፋታ የሚታረድ በሬ መግዛት የአባወራ 
ተግባራት ናቸው። ለእርድ ቀን ከሁለት ወር በላይ 
የሚሆን ጊዜ ሲቀረው በሬ በመግዛት እስከ እርድ ቀን 
ድረስ ለሚንከባከብ ተረኛ (Ariyawaa) ይሰጣል። 
ለበሬው ምቹ ቦታ ቀድሞ በዚህ ቤት እንዲዘጋጅ 
ይደረጋል። 

የጊፋታ በሬ እንደሙሽራ ስለሚታይ ሰው 
እንዳያየው የተለየ ጋጣ ተዘጋጅቶ ሁሉም ቀዳዳዎች 
ከምግብ መስጫ ጠባብ በር ውጪ በደረቅ የኮባ 
ቅጠል (Qonashiyaa) ሙሉ በሙሉ ይሸፈናሉ። 
የአሙዋ አባላትም ስኳር-ድንች፣የበቆሎ አገዳ፣በቆሎ… 
በልጆቻቸው እያሸከሙ ወይም በአህያ እየጫኑ በየተራ 
በማምጣት ይቀልባሉ። 

ቀጥሎም በየ15 ቀኑ ተሰብስበው በሬውን ወደ 
ውጪ በማውጣት ያለበትን ደረጃ በማየት በጣም 
እየወፈረ ከሆነ ተንከባካቢውን እያሞገሱ አስተያየት 
ይሰጣሉ፤ በእንዲህ ዓይነት ሁኔታ የጊፋታ በሬ 
ይቀለባል። ሌላው በአባቶችና በወንድ ልጆቻቸው 
የሚከናወን የአካባቢ ጽዳትና የቤት እድሳት ሥራ 
ነው፤ ይህም በወላይታ ብሔር አዲስ ዓመት የመታደስ 
ምልክት ስለሆነ ሰዎች የቤታቸውን የሳር ክዳን በአዲስ 
ሳር መቀየር፣በቤት ውስጥ ያረጁትን ነገሮች ማለትም 
Qarxxaa, Quruxuwaa, Shakkuwaa, Gaaxaataa, 
Zazaluwaa, Gophphiyaa, Tuuqiyaa, Dizggiyaa, 
Kocaa፣Inddaa የመሳሰሉትን ከውጪ ደግሞ በቤቱ 
ዙሪያና በአካባቢው የሚገኙ ቆሻሻዎችን በማጽዳት 
በዓሉን ይቀበሉታል።
የእማወራዎች ተግባር

እማወራዎች ለጊፋታ በዓል ከሚያደርጉት 
ዝግጅቶች የመጀመሪያው ቁጠባ(qoraphphuwaa) 
ነው፤ ይህም የቅቤ እቁብ መጀመር ነው። በዚህም 
መሠረት ዓመቱን በሙሉ የቆጠቡትን በጊፋታ ሰሞን 
ሁለተኛ ሳምንት ገበያ (Bobbooda) አጥቢያ በቅቤ 
ዕቁብ ሰብሳቢያዋ ቤት የቅቤ ቡና ከጠጡ በኋላ 
የየድርሻቸውን ተከፋፍለው ይወስዳሉ። 

ጊፋታ ካለፈ በኋላም ለቀጣይ ዓመት በየሳምንቱ 
ቁጠባውን ይቀጥላሉ። እናቶች ከሰኔ ወር መጨረሻ 
አካባቢ ጀምሮ ለተለያዩ ባህላዊ ምግቦች ማለትም 
ለቆጮ፣ ለሙቹዋና ለባጪራ የሚሆኑ የደረሱ እንሰቶችን 
ከጓደኞቻቸውና ከሴት ልጆቻቸው ጋር ሆነው በመፋቅ 
ዝግጅት ያደርጋሉ። ከዚህም በተጨማሪ ዳታ በርበሬን፣ 
የተለያዩ መጠጦች ማለትም ቦርዴ፣ጠላ፣ ጠጅ፣ቃረቦ 
እና ወተት በትልቅ እንስራ ያዘጋጃሉ። 

ለ’ጋዚያ” ጨዋታ የሚሆን ሎሚ ገዝተው በቀዝቃዛ 
ቦታ ያስቀምጣሉ፤ የተለያዩ መዋቢያ ጌጣጌጦችን 
ይገዛሉ፤ ለምግብነት የሚውሉ የተለያዩ የእህል 

ዓይነቶችን ገዝተው ያጠራቅማሉ።ምስል--የዳታ 
በርበሬበጊፋታ የቤተሰብ የስራ ክፍፍል በጣም የጠበቀ 
በመሆኑ ሁሉም የራሱን ሥራ ያለማንም አዛዥ ወቅቱ 
ሲደርስ ያከናውናል። 

ወጣት ወንዶች የጉሊያ እንጨት ከመቁረጥና 
ከማቆም ጀምሮ የከብቶችን ሣር በማጨድና በመከመር፣ 
እንጨት በመፍለጥ ለበዓሉ ጊዜ ከማስቀመጥ 
በተጨማሪ ከዘር እና ከአጨዳ ወቅት ጀምሮ ሁሉንም 
የጊፋታ ዝግጅት ሥራዎችን ከአባቶቻቸው ጎን በመሆን 
ይሠራሉ። ልጃገረዶች እንሶስላ ከመሞቅ፣የጋዚያ 
ጨዋታ ከመጫወት ከመሳሰሉ በግል ከሚፈጽሟቸዉ 
ተግባራት በተጨማሪ በሁሉም ሥራዎች እናታቸዉን 
ይደግፋሉ። 
ዕዳ መክፈል

ከጊፋታ በዓል ቅድመ ዝግጅቶች አንዱ ያደረ ዕዳ 
መክፈል ነው። በወላይታ ብሔር ሰዎች ከዕዳ ጋር 
አዲሱን ዓመት አይቀበሉም። ምክንያቱም የግለሰብም 
ሆነ የመንግሥት ዕዳ ተሸክመው አዲሱን ዓመት 
የሚቀበሉ ከሆነ ዓመቱን በሙሉ በረከት አይኖረውም 
ተብሎ ይታመናል። በሌላ በኩል ደግሞ እዳውን 
ለመክፈል ዳተኛ የሆነ ሰው በማበረሰቡ ከፍተኛ ነቀፌታ 
ይደርስበታል። ስለሆነም አንድ ገንዘብ ወይም እህል 
ያስፈለገው ሰው ከሌላ ሰው ሲበደር አበዳሪው ይህ ዕዳ 
እጅግ ቢዘገይ እስከ ጊፋታ በዓል ድረስ እንደሚመለስ 
በጣም እርግጠኛ ሆኖ የሚበደረው በመሆኑ በብሄሩ 
ከጊፋታ በፊት ዕዳን አሟጦ መክፈል ነባር ባህል ነው።
የቤት እድሳትና የአካባቢ ጽዳት

የጊፋታ በዓሉ እየተቃረበ ሲመጣ ማህበረሰቡ 
አዲሱን ዓመት አዲስ ቤት በመሥራት ወይም አሮጌውን 
ቤት በማደስ መቀበል ነባር ባህሉ ነው፤ በመሆኑም 
ነባሩን አሮጌ ቤት አፍርሶ አዲስ የሚሠራ ከሆነ በደቦ 
ወይም በማህበር ያከናውናሉ። ነገር ግን የቤት ዕድሳት 
ብቻ ከሆነ አባወራው ከቅርብ ጓደኞቹ ወይም ለአቅመ 
አዳም ከደረሱ ልጆቹ ጋር ያከናውናሉ። በአሮጌው ዓመት 
ማብቂያ ቤታቸውን፣ ጓሯቸውንና አካባቢያቸውን 
በማጽዳት በዓሉን በተሟላ ንጽህና ይቀበላሉ። 
የመንጻት ሥርዓት 

በወላይታ ነባር ባህል የዘመን መለወጫ በዓሉ 
እንደነገ ሊከበር ማለትም ቅዳሜ ለእሁድ አጥቢያ 
እኩለ ሌሊት ላይ አዲሱን ዓመት ከመቀበላቸዉ በፊት 
ሁሉም የማህበረሰቡ አባላት ከአሮጌው ዓመት እድፍና 
ቆሻሻ ጋር አዲሱን ዓመት አንቀበልም” በሚል እምነት 
ውኃ አሙቀው ገላቸውን ይታጠባሉ። ምክንያቱም 
ወላይታዎች ሁልጊዜ አዲሱን ዓመት የሚቀበሉት 
በሽታ፣ረሃብ፣ድርቅ የሌለበት መልካም ዝናብ 
የሚጥልበት፣መልካም ንፋስ የሚነፍስበት፣የጥጋብ 
ዓመት እንዲሆን ከአለፈው ዓመት ኃጥያት መንጻት 
አለብን ብለው ስለሚያምኑ ነው። ለህዝቡ አዲስ ዓመት 
ሁል ጊዜ አዲስ ተስፋ ይዞ ስለሚመጣ ንጹህ ሆነን 
መቀበል አለብን የሚል የፀና እምነት አለ።

• 6:00-7:00 Seeta Gallassaa ዕኩለ ቀን 
• 7:00-10:00 Gallassaa ከሰዓት በኋላ
• 10:00-12:00 Omarssaa ማምሻ
• 12:00-2:00 Lemm’i lemm”aa/lenkkilenkka 

ማታ
• 2:00-4:00 Xumaa ምሽት 
• 5:00- 7:00 Qammaa እኩለ ሌሊት 
• 7:00-9:00 Bilahiyaa ውድቅት ሌሊት 
• 9:00- 11:00 Henqeleela Belahiyaa ›› ›› 

በመባል ይታወቃሉ።
ወላይታዎች ሳምንታትን የሚቆጥሩት በአካባቢው 

የሚውለውን ትልቁን ገበያ መነሻ በማድረግ ከአንዱ 
የገበያ ቀን እስከሚቀጥለው የገበያ ቀን ያለውን ጊዜ 
እንደ አንድ ሳምንት ይቆጥራሉ። ይህም (Naa”u Gi-
yaa) ወይም ሁለት ገበያ ማለት ነዉ። ለምሳሌ፡
- በአንድ አካባቢ የሚውል ትልቁ ገበያ ቅዳሜ 
ከሆነ እስከሚቀጥለው ቅዳሜ ድረስ ያለውን ጊዜ 
የመጀመሪያውን ቅዳሜ አንድ ብሎ ቀጥሎ በሳምንቱ 
የሚመጣውን ቅዳሜ ሁለት በማለት ሁለት ገበያ 
(Naa”u Giyaa)በማለት ይጠራሉ። በዚህም መሠረት 
አምስት ገበያ (Ichchashu Giyaa) አንድ ሙሉ 
የጨረቃ ኡደት አንድ ወር (Issi Aginaa) ይሆናል። 
ጨረቃዋ ለመጀመሪያ ጊዜ የታየችበትን ቀን (Aginiyaa 
xeeraasu) በማለት አንድ ብሎ መቁጠር ይጀምራሉ።

በማህበረሰቡ ዘንድ ጨረቃ አዲስ ከመታየቷ በፊት 
ባሉት ሁለት ቀናት ውኃ ውስጥ ትውላለች የሚል 
እምነት አለ። እነዚህ ቀናት ጤሮ ጨገና (xeero ce-
ggennaa) በመባል ይታወቃሉ። ይህም ህብረተሰቡ 
የጨረቃን መውጣት በመጠባበቅ ወደ ሥራ ለመግባት 
ዝግጅት የሚደረግበት ወቅት ነው።
የአባወራዎች ተግባር 

የጊፋታ በዓል ዝግጅት የሚጀምረው በቁጠባ 
(Qoraphphuwaa) ነው። 

በጊፋታ ዕለት አባት ልጁን አስከትሎ በሬ 
ወደሚታረድበት ቤት በመሄድ ያደለቡትን በሬ 
በጋራ በማረድ በመደብ በመደብ ይከፋፍላሉ። በዚህ 
ሁኔታ ከሁሉም የሥጋ ብልቶች ትንሽ ትንሽ ቆርጠው 
በባለተራው ቤት በተዘጋጀው ማባያ ማለትም 
ቆጮ፣ቂጣ፣ዳታ በርበሬ ጋር ከቅርጫው አባላት 
(Amuwaa) ጋር ይቋደሳሉ፤ ይህም አንድነትን፣ፍቅር 
ማብሰሪያ ተደርጎ ይወሰዳል። 

ከዚያም የየራሳቸዉን ድርሻ ሥጋ ከመውሰዳቸው 
በፊት ለመጪው ዓመት በሬ መግዣ አሁን በታረደው 
በሬ ቆዳ ላይ ቁጠባ ይጀምራሉ። ይህም ሥርዓት 
የጊፋታ በዓል ከተሸኘ በኋላ በየሳምንቱ ይቀጥላል። 
በመጨረሻም ዓመቱ ሲጠናቀቅ ተሰብስበው በሬ 
ከገዙ በኋላ የሚተርፈውን ገንዘብ ለቤት ውስጥ ወጪ 
ይጠቀማሉ። 

የተለያዩ የምግብ ዓይነቶችን በዘር ወቅት መዝራት፣ 

የወላይታ ህዝብ የጊፋታ በአልን በደማቅ ስነስርአት ያከብረዋል፤

ሳምንቱን በታሪክ
ስፖርት እና መዝናኛ

አዲስ ዘመን   እሁድ መስከረም 8 ቀን 2015 ዓ.ም

ዋለልኝ አየለ

ከ48 ዓመታት በፊት፤ መስከረም 3 ቀን 1967 ዓ.ም 
የወጣው አዲስ ዘመን ጋዜጣ በፊት ለፊት ገጹ እንዲህ 
አለ። ‹‹እንኳን ከ፲፱፻፷፮ ዓ.ም ወደ ፲፱፻፷፯ ዓ.ም 
አዲሱ ዓመት ከሰላማዊ የአስተዳደር ለውጥ ጋር በደህና 
ያሸጋገራችሁ፤ ይህ ያለምንም ደም መፋሰስ የተጀመረው 
‹ኢትዮጵያ ትቅደም› ዓላማ መሰላል ሆኖ የመላው 
የኢትዮጵያ ህዝብ ኑሮ የሚቀራረብበት፣ አንድነታችንን 
የሚያጠናክርበት ዘመን እንዲሆን እንመኛለን። 
‹ኢትዮጵያ ትቅደም!› መጪው ዘመን የሰላም የለውጥ 
ጊዜ ይሁንልን!›› 

መስከረም 2 ቀን 1967 ዓ.ም የኢትዮጵያን የታሪክ 
ማርሽ የቀየረ ነው። ለሺህ ዘመናት የኖረ ንጉሣዊ ሥርዓት 
የተገረሰሰበት ነው። ኢህአዴግ ግንቦት 20ን ብልጽግና 
መጋቢት 24ን ቢያቆለጳጵሱም የመስከረም 2 ቀን 
1967 ዓ.ም ማርሽ ቀያሪነት ግን ገናና ነው። በኢትዮጵያ 
የመንግሥታት ታሪክ ውስጥ መሰረታዊ የሚባል 
የሥርዓት ለውጥ ያመጣ ነው። ኢህአዴግ የ17 ዓመት 
ታሪክ ያለውን ደርግን ነው ያስገወደ፣  ብልጽግናም የ27 
ዓመት ታሪክ ያለውን ኢህአዴግን ነው የለወጠው። 
ደርግ ግን ለሺህ ዘመናት የኖረውን ንጉሣዊ ሥርዓት ነው 
ያስወገደው። 

ከእነዚህ ጋር ሲነጻጸር መስከረም 2 በኢትዮጵያ 
ታሪክ ውስጥ ልዩ ነው። ምናልባት ግንቦት 20 እና 
መጋቢት 24 በመጥፎውም በደግም ስማቸው ሲደጋገም 
እንሰማ ይሆናል። ይህ የሆነው ግን ከታሪክነት ይልቅ 
ገና በዜናነት ደረጃ ስላሉ ነው። መስከረም 2 ግን ታሪክ 
ሆኗል። አሁን እንደ ታሪክ ነው የምናስታውሰው። 

በዛሬው የሳምንቱን በታሪክ ዓምዳችን ከ48 ዓመታት 
በፊት የተከሰተውን የመስከረም 2 1967 ዓ.ም የንጉሡን 
መወገድና የደርግን ወደ መንበረ ሥልጣኑ መምጣት 
እናስታውሳለን። የፍስሃ ግዜ ‹‹የኢትዮጵያ የአምስት ሺህ 
ዓመት ታሪክ››፣ የፕሮፌሰር ባህሩ ዘውዴ ‹‹የኢትዮጵያ 
ታሪክ ከ1847 እስከ 1983›› መጽሐፎችን፣ አዲስ ዘመን 
ጋዜጣን እና የተለያዩ ድረ ገጾችን ይህን ጽሁፍ ስናዘጋጅ 
በዋቢነት ተጠቅመናል። 

መስከረም 2 ቀን 1967 ዓ.ም ምን ተፈጠረ?
ከዛሬ 48 ዓመታት በፊት መስከረም 2 ቀን 1967 

ዓ.ም የደርግ አባላት 13 ሆነው ወደ ቤተ መንግሥት ሄዱ። 
ቤተ መንግስት እንደደረሱም ቀዳማዊ አጼ ኃይለሥላሴን 
አስጠሯቸው። ንጉሱም በዝግታ ከፎቅ ላይ  ወርደው 
በዙፋናቸው ላይ ሲቀመጡ የደርግ አባላት ደነገጡ። 
ንጉሡ የአገዛዝ ዘመናቸው ማብቃቱንም አረዷቸው። 
ሻምበል ደበላ ዲንሳ ደርግ የወሰነውን የውሳኔ ሃሳብ 
እንዲህ አነበቡ።  

‹‹ … ለሀገርና ለህዝብ ደህንነት ሲባል በዛሬው ዕለት 
ግርማዊ ቀዳማዊ አፄ ኃይለሥላሴ ከስልጣን ወርደዋል፤ 
ለደህንነትዎ ሲባልም አስተባባሪው ኮሚቴ ወዳዘጋጀልዎ 
ቦታ እንዲሄዱ ተወስኗል …›› የሚል ይዘት ያለው 
ደብዳቤ ተነበበ። ሻምበል ደበላ ውሳኔውን አንብበው 
ሲጨርሱ ንባባቸውን ሲጀምሩ የሰጡትን ወታደራዊ 
ሰላምታ ደገሙ።

ንጉሱም ዝም ብለው ቆዩና መናገር ጀመሩ። 
እንዲህም አሉ። 

‹‹ያነበባችሁትን ሰምተናል፤ የኢትዮጵያ ንጉሰ 
ነገሥት ስንሆን ስም ብቻ አይደለም። ቢሆንም በየጊዜው 
የሚለዋወጠው ነገር ደግሞ ላገር የሚጠቅም ነገር 
እስካለበት … የኢትዮጵያን ታሪክ ጠብቃችሁ ማልማት 
ከቻላችሁ የእኛ ታሪክ እዚህ ላይ ያበቃል፤ ካልቻላችሁ 
የእናንተ ታሪክ ያበቃና የእኛ ይቀጥላል፤ አገራችንንና 
ሕዝባችንን በምንችለው አገልግለናል፤ የኢትዮጵያ 
ሕዝብ እድል የእኛን መወገድ የሚጠይቅ ከሆነ ስራችንን 
አቁመን ማንኛውንም ነገር ለመቀበል ዝግጁ ነን፤ ‹አሁን 
ተራው የእኛ ነው› ካላችሁ ኢትዮጵያን ጠብቁ›› በማለት 

ተናገሩ።
ራሳቸው ኮሎኔል መንግስቱ ኃይለማርያም 

‹‹ትግላችን›› በሚለው መጽሐፋቸው እንደገለጹት፤ ንጉሡ 
‹‹ምን ይደረግላችሁ›› ሲባሉ ‹‹ምንም አያስፈልገንም፣ 
እግዜር እንደፈቀደልን እንኖራለን›› ብለው ነበር። ከዚህ 
የምንረዳው ‹‹ያዙኝ ልቀቁኝ!›› የሚል እልህ ውስጥ 
አልገቡም ነበር ማለት ነው። በእርግጥ ቢገቡስ ምን 
ያመጣሉ! የተያዙት በወታደር እጅ ነው። 

ከታሪክ ድርሳናት እንደምንረዳው፤ ንጉሡ በደርግ 
እጅ ለመውደቅ ከመዳረጋቸው በፊት በራሳቸው ሰዎች 
ተደጋጋሚ ምክር ተነግሯቸዋል። ከቃላዊ ምክር እስከ 
ጦራዊ ማስጠንቀቂያ ዕድሎችን አሳልፈዋል። እነ ፀሐፈ 
ትዕዛዝ አክሊሉ ሀብተወልድ ‹‹ንጉሥ ሆይ! እያደረጉት 
ያለው ነገር ከዘመኑ ጋር የዘመነ አይደለም›› ብለዋቸዋል። 
እነ አቤ ጉበኛ እና ሀዲስ አለማየሁ በልቦለድም 
በእውነተኛ ታሪክም እየጻፉ ነግረዋቸዋል። እነ ጄኔራል 
አብይ አበበ ‹‹አውቀን እንታረም›› በሚል ግልጽ 
መልዕክት ባለው ጽሑፍ ነግረዋቸዋል። አምባሳደር 
ብርሃኑ ድንቄ ግልጽ ደብዳቤ ጽፈውላቸው እንደነበርም 
ይነገራል። የአምባሳደር ብርሃኑ መልዕክት ንጉሡ 
ከወረዱ በኋላ በደርግ ዘመነ መንግሥት ‹‹አብዮታዊ 
መድረክ›› በሚለው የአዲስ ዘመን ጋዜጣ ዓምድ ላይ 
በሰፊው ተብራርቷል። 

ንጉሡ የሚባሉትን ባለመስማታቸው ነገሮች 
እየከረሩ ሄዱ። በንጉሡ ላይ መጀመሪያ አካባቢ 
የነበረው ተቃውሞ ‹‹የተማረ›› በሚባለው ወገን በኩል 
ነው። የነ ገርማሜ ንዋይ መፈንቅለ መንግስት ሙከራም 
የመጀመሪያ ጥንስሱ ወታደራዊ ሳይሆን ምሁራዊ ነበር። 
ጄኔራል መንግስቱ ንዋይ ወታደር ቢሆኑም ገርማሜ 
ንዋይ ግን የተማረ ከሚባለው ወገን ነበሩ። ንጉሡ 
በምሁራዊ ውይይት አልሰማ ሲሉ ነው ወደ ወታደራዊ 
ኃይል (የመፈንቅለ መንግስት ሙከራ) የሄደው። 

ንጉሡ ይሄን ሁሉ ማስጠንቀቂያ ጆሮ ዳባ ልበስ 
ብለው የተጠየቀው ለውጥ ሳይመጣ 13 ዓመታት 
ተቆጠሩ። አሁን ሴራው እየቀረበና እየረቀቀ መጣ። 

የታሪክ ማርሽ

የዚህ ሴራ ጠንሳሽ ራሱ የንጉሡ ጠባቂ የነበረው ክቡር 
ዘመኛ መሆኑ ደግሞ የነገሩን ፍጥነት እውን አደረገው። 

ሰኔ 21 ቀን 1966 ዓ.ም ከጦር ሠራዊት፣ ከክቡር 
ዘበኛ፣ ከብሄራዊ ጦር፣ ከፖሊስ አባላት የተወከሉ መለዮ 
ለባሾች፣ የጦር ኃይሎች፣ የፖሊስ ሠራዊትና የብሔራዊ 
ጦር አስተባባሪ፤ በአራተኛ ክፍለ ጦር ግቢ ተሰብስበው 
ኮሚቴ አቋቋሙ። ይሄው ኮሚቴ ነው ሐምሌ 1 ቀን 1967 
ዓ.ም ‹‹ደርግ›› ተብሎ የተሰየመው። በኮሚቴውም ሻለቃ 
መንግስቱ ኃይለማርያም ሊቀ መንበር፣ ሻለቃ አጥናፉ 
አባተ ምክትል ሊቀመንበር ተደርገው ተመረጡ። 

ይህ ስብስብ ነው እንግዲህ መስከረም 2 ቀን 1967 
ዓ.ም ለሺህ ዘመናት የኖረውን ንጉሣዊ ሥርዓት ለአንዴና 
ለመጨረሻ ጊዜ የገረሰሰው። የሰለሞናዊ ሥርወ መንግስት 
የመጨረሻው ነጋሲ የሆኑት ቀዳማዊ አጼ ኃይለሥላሴ 
ከዙፋናቸው ወርደው ወደ ቮልስ ዋገን መኪናቸው ገቡ። 
ወታደራዊው ደርግ መንበረ ሥልጣኑን ተቆናጠጠ። 

‹‹አዝጋሚው መፈንቅለ መንግስት›› የሚባለው 
የደርግ አብዮት ንጉሣዊ ሥርዓቱን ያስወገደው 
በቅጽበታዊ መፈንቅለ መንግስት ሳይሆን በረጅም ጊዜ 
ስልታዊ ዝግጅት ነው። መጨረሻ ላይ አብዮት ልጆቿን 
ብትበላም ለዚህ ሴራ ተደጋጋሚ ስውር ስብሰባዎችን 
አድርገዋል። በእርግጥ ንጉሡን ከማስወገዳቸው በፊትም 
አንዳንድ አለመግባባቶችና ንትርኮች ነበሩ። 

ደርግ በነበረው የአገዛዝ ጨቋኝነትና ጨካኝ 
እርምጃዎች ታሪኩን ጭቃ ቀባው እንጂ ንጉሣዊ 
ሥርዓቱን በማስወገድ ተመስግኖ ነበር። ለሺህ ዘመናት 
የኖረ ሥርዓትን ያለምንም ደም ማስወገድ ትልቅ 
ስልት ነው። በየትኛውም የዓለም አገር ነባር ሥርዓት 
በስምምነት አልተለወጠም። እንኳን ነባር ሥርዓት 
ተመሳሳይ ሥርዓት ለመቀየር እንኳን ደም መፋሰስ 
ይታያል። ደርግ ግን የኢትዮጵያን ንጉሣዊ ሥርዓት 
በስልታዊ ለዘብተኛ መፈንቅለ መንግስት አስወገደው። 

 ዳሩ ግን  ንጉሣዊ ሥርዓቱ ከተወገደ በኋላ  ደርግ 
ደም በደም ሆነ። ‹‹ኢትዮጵያ ትቅደም ያለምንም ደም›› 
የሚለው መፈክር የምፀት መሰለ። ከጦር ጄኔራል እስከ 

ምሁር የአብዮት ሰይፍ አረፈበት። ቀይ ሽብር፣ ነጭ 
ሽብር እየተባለ አገሪቱ ሽብር በሽብር ሆነች።

የታሪክ ድርሳናት፣ የጋዜጣና መጽሔት ሰነዶች እና 
በወቅቱም የነበሩ ሰዎች እንደሚሉት፤ ከመስከረም 2 ቀን 
1967 ዓ.ም ማግስት ጀምሮ ደርግ  ለዘብተኛ አካሄድ ነበር 
የሄደው። እንዲያውም የታሰሩ ሰዎችን እየፈታም ነበር። 
የንጉሡን ልደትም አክብሮላቸዋል። እንዲህ እንዲህ እያለ 
ነው በኋላ ነገሮች ከድጡ ወደ ማጡ የሆኑት። በዚህ 
ሁሉ ውስጥ ግን ደርግ የሚመሰገንባቸው ነገሮች አሉ። 
የአገር ፍቅር ጀግንነቱን የሥርዓቱ ተቀናቃኝ የነበሩት አቶ 
መለስ ዜናዊ ሳይቀር መስክረውለታል። ‹‹ባላባት›› በሚል 
ኋላቀር ልማድ የኖረውን የመሬት ከበርቴነት አስወግዶ 
ድሃውን ተጠቃሚ አድርጓል። ማንበብና መጻፍ 
የማይችለውን ህዝብ ‹‹ዕድገት በህብረት የዕውቀትና 
የሥራ ዘመቻ›› ብሎ አስተምሯል። የተማረውን ክፍል 
እስከ ገጠር መንደሮች ድረስ በማዝመት  የ60 እና የ70 
ዓመት አዛውንቶች ሳይቀሩ እንዲማሩ አድርጓል። በዘመነ 
ኢህአዴግ የቀበሌ ሊቀመንበር የነበረው ሁሉ በደርግ 
የጎልማሶች ትምህርት የተማረ ነው። ቀይ ሽብር ብቻ 
ሳይሆን ይህም የደርግ ታሪክ ሆኖ ይመዘገባል። 
ሌሎች የዚህ ሳምንት ክስተቶች

በዚህ ሳምንት ከተከሰቱ ታሪካዊ ክስተቶች ጥቂቶችን 
በአጭር በአጭሩ እናስተዋውቃችሁ።

አንጋፋው የኢትዮጵያ ሬዲዮ የተመሰረተው ከ87 
ዓመታት በፊት መስከረም 2 ቀን 1928 ዓ.ም ነበር። 
ሬዲዮ ጣቢያውን መርቀው የከፈቱትና ስራ ያስጀመሩት 
ንጉሠ ነገሥት ቀዳማዊ አፄ ኃይለሥላሴ ነበሩ።

አንጋፋው የብርሃንና ሰላም ማተሚያ ድርጅት 
የተመሰረተው ከ101 ዓመታት በፊት መስከረም 3 ቀን 
1914 ዓ.ም ነበር። ማተሚያ ቤቱ ሥራ የጀመረው በንጉስ 
ተፈሪ መኮንን መኖሪያ ግቢ በምትገኝ ‹‹ጨው ቤት›› 
በምትባል ሁለት ክፍል ቤት ውስጥ ሲሆን፣ የበኩር 
ስራው ደግሞ ‹‹ዮሐንስ አፈወርቅ›› የተሰኘው ቅዱስ 
መጽሐፍ ነበር። የድርጅቱ የመጀመሪያው ስራ አስኪያጅ 
አቶ ገብረክርስቶስ ተክለሃይማኖት ነበሩ።

የሰለሞናዊ ሥርወ መንግስት የመጨረሻው ንጉስ ቀዳማዊ አጼ ኃይለሥላሴ ከዙፋናቸው ወርደው ወደ ቮልስ ዋገን መኪናቸው ሲገቡ፣

ቀያሬው መስከረም 2

የዝነኞች ገጽ  
ስፖርት እና መዝናኛ

              አዲስ ዘመን   እሁድ መስከረም 8 ቀን 2015 ዓ.ም

አቤል ገብረኪዳን

ዓለም አቀፉ የሴቶች ቀንን የተባበሩት መንግሥታት 
ድርጅት ዕውቅና ችሮት በይፋ መከበር ከጀመረ አርባ 
አምስት ዓመታት ገደማ ሆኖታል። ለዚህ በዓል 
መሠረት የሆነው እንቅስቃሴና ትግል ከተጀመረ ግን 
አንድ ክፍለ ዘመን ተሻግሯል። በተለይ ከእንቅስቃሴው 
ጋር በተገናኘ ሁልጊዜም ከፍተኛ ትግል የፈጸሙ ብሎም 
በምርጫቸው ኢትዮጵያዊ የሆኑ፣ ሕይወታቸው 
ካለፈም በኋላ እዚሁ የተቀበሩ አንዲት ሴት አሉ። 
እአአ በ1914 የሴቶችን መብት ለማስከበር ሰላማዊ ሰለፍ 
ይመሩ ስለነበር ለእስራትም ተዳርገዋል። እኚህ ሴት 
ሲልቪያ ፓንክረስት ናቸው። እሳቸውና አጋሮቻቸው 
የታገሉለት ዘርፈ ብዙው የሴቶች ጥያቄ በዋናነት 
በሶሻሊስት አገሮች በየዓመቱ ሲከበር ቆይቶ ሲልቪያ 
ፓንክረስት ካለፉ በኋላም በተባበሩት መንግሥታት 
ድርጅት በየዓመቱ ‹‹የሴቶች ቀን›› ተብሎ እየተከበረ 
ይገኛል። በዛሬው እትማችንም ከብዙ አስርት ዓመታት 
በፊት በዚህ ወር ከዚህ ዓለም በሞት የተለዩት ነገር 
ግን ዛሬም ድረስ ታሪክ የማይዘነጋቸውን እኚህን ሴት 
እናስታውሳለን።

ሲልቪያ ፓንክረስት የተወለዱት ሚያዝያ 27 ቀን 
1874 ዓም በእንግሊዝ አገር ማንችስተር በተባለው 
ከተማ ነው። ለሲልቪያ ፓንክረስት የወደፊት ሕይወት 
ላይ ደማቅ አሻራን ያኖሩት አባታቸው ዶክተር ሪቻርድ 
የእንግሊዝ ሌበር ፓርቲ ንቁ ተሳታፊ፣ ለድሆች 
ተሟጋችና መብታቸውን ለተነፈጉ ሁሉ ድምጽ ነበሩ። 
እናታቸው ኤምሊ ፓንክረስትም ሴቶች  በእንግሊዝና 
በአውሮፓ ፖለቲካና ምርጫ ውስጥ ንቁ ተሳትፎ 
እንዲኖራቸው ትልቅ ሚና የተጫወቱና ብርቱ ትግል 
ያደረጉ ሴት ነበሩ።

ሲልቪያ በማንቸስተር የስነ-ጥበብ ትምህርት ቤት 
(Manchester School of Art) የስዕል ትምህርት 
ተምረዋል:: በመቀጠልም እአአ በ1900 ወደ ለንደን 
የሮያል የስነ-ጥበብ ትምህርት ቤት (Royal College of 
Art) በማቅናት ተጨማሪ ትምህርት መማር ችለዋል:: 
እአአ በ1902 የሞዛይክ ስነ ጥበብ (Mosaic) ለማጥናት 
ወደ ኢጣሊያ ቬኒስ ከተማ ሄደው እንደነበርም 
ታሪካቸው ያስረዳል::

እአአ ከ1906 ጀምሮ እናታቸው ኤመሊን ፓንክረስት 
ያቋቋሙትን ‹‹የሴቶች ማህበራዊና ፖለቲካዊ ህብረት›› 
የተባለውን እንቅስቃሴ በመቀላቀል ከእናታቸውና 
ከእህታቸው ጋር መስራት ጀመሩ:: ሲልቪያ በወቅቱ 
ለሴቶች እኩልነት ሲታገሉ እንደነበሩት ሌሎች ሴቶች 
ሁሉ በተደጋጋሚ ለእስር ተዳርገዋል:: እአአ ከየካቲት 
1913 እስከ ነሐሴ 1914 ድረስ ለስምንት ጊዜያት ያህል 
እስር ቤት ገብተዋል:: በእስር ቤት እያሉም የረሀብ 
አድማ ያደርጉ ነበር::

ሲልቪያ የአባታቸውንና እናታቸውን አርአያ 
በመከተል ዕድሜ ዘመናቸውን ሁሉ ለሰው ልጆች 
መብትና ነጻነት በመታገል አሳልፈዋል። በ1928 ዓም 
ወራሪው ፋሽስት ኢጣሊያ የኢትዮጵያን ህዝብ በመርዝ 
ቦምብ ሲፈጅና የፍትህ ያለህ እያለ በሚጮኽበት፣ 
ኢትዮጵያውን አርበኞች በዱር በገደል ለአገራቸው 
ነጻነት ደማቸውን በማፍሰስ ላይ በነበሩበት ጊዜ ሲልቪያ 
ፓንክረስት ማንንም ሳይፈሩ የፋሽስት ወራሪውን ኃይል 
ግፍን በግልጽ በአደባባይ በመቃወም ድምጻቸውን 
ለዓለም ሁሉ ህዝብ ያሰሙ የነጻነት አርበኛና የጭቁን 
ህዝቦች አለኝታ ነበሩ።

የኢጣሊያ ወታደሮች አዲስ አበባን ከያዙበት 
ከ1928 ዓም ጀምሮ በእንግሊዝ ‹‹The New Times 
and Ethiopian News›› የተባለውን ጋዜጣ አቋቁመው 
ያለ ማቋረጥ በየሳምንቱ በማሳተም ለኢትዮጵያውያን 
ነጻነት፣ ክብርና ሉዓላዊነት ድምጻቸውን አሰምተዋል። 
በዚህ ጋዜጣም ፋሽስት ኢጣሊያ በኢትዮጵያ ህዝብ 
ላይ እያደረሰ ያለውን ግፍ በመግለጽ በዓለም አቀፍ 
ደረጃ ተሰሚነትን ሊያገኙ ችለው ነበር።

ሲልቪዮ ኮሪዮ ከተባለ ጣሊያናዊው ጋር ግንኙነት 
መስርተው እአአ በ1927 ዓም ሪቻርድ የተባለ ወንድ 

ሲልቪያ ፓንክረስት

ሲልቪያ ፓንክረስት ለኢትዮጵያ የሚያደርጉት 
ትግል በኢጣሊያ መባረር ብቻ አልተገደበም:: 
የፋሺስት አስተዳደር ከኢትዮጵያ ከተወገደ በኋላም 
እንግሊዝ የኢትዮጵያ የበላይ ጠባቂ (ሞግዚት) 
ለመሆን የሸረበችውን ሴራ ሲልቪያ ተቃውመዋል:: 
ኤርትራ ከኢትዮጵያ ጋር እንድትዋሃድም ደጋግመው 
አስገንዝበው ነበር:: ከጸረ-ፋሺስት ትግሉ ባሻገር 
የኢትዮጵያ ፓርላማ እንዲሻሻልና ኢትዮጵያዊያን 
ሴቶች በአገራቸው የፖለቲካ፣ ኢኮኖሚና የማህበራዊ 
ጉዳዮች ላይ ያላቸው ተሳትፎ እንዲጠናከር የሚያሳስብ 
ደብዳቤ ለቀዳማዊ አጼ ኃይለ ሥላሴ ጽፈዋል።

ከኢትዮጵያ የረጅም ዘመን ሥልጣኔ፣ ታሪክ፣ 
ባህል፣ የህዝቦቿ የነጻነት ተጋድሎና ኩራት እጅግ 
የተማረኩት ሲልቪያ ፓንክረስት ከነጻነት በኋላ በቀሪው 
ዕድሜያቸው በሩቅ የሚያውቋትን ኢትዮጵያን በአካል 
በመገኘት ስለ ኢትዮጵያ ለማጥናት ሲሉ በ1948 ዓም 
ከወንድ ልጃቸው ከሪቻርድ ፓንክረስት ጋር ወደ 
ኢትዮጵያ መጡ።

በኢትዮጵያም ውስጥም ‹‹Ethiopian Observer›› 
የተባለውን መጽሔት በማዘጋጀት በየወሩ ያሳትሙ 
ነበር። በወቅቱ ኢትዮጵያ ከእንግሊዝ ጋር የነበራትን 
ግንኙነት በተመለከተ፣ በኢትዮጵያና በኤርትራ በኩል 
ስላለው ታሪካዊ ግንኙትና ፖለቲካዊ ቀውስ ሰፊ የሆነ 
ጥናትና መልካም ተሳትፎ ያደርጉ እንደነበር በዘመኑ 
ካስነበቧቸው ጽሑፎች መረዳት ይቻላል። የአዲስ 
ዘመን ጋዜጣ መስከረም 18 ቀን 1953 ዓም እትሙ 
በሲልቪያ ፓንክረስት የቀብር ሥነ ሥርዓት የአገር 
ግዛት ሚኒስትር የነበሩት ራስ አንዳርጋቸው መሳይ 
ለእኚህ የኢትዮጵያ ወዳጅ ያደረጉትን ንግግር እንዲህ 
ዘግቦት ነበር።

‹‹ሚስስ ሲልቪያ ፓንክረስት በኢትዮጵያ ገና ብዙ 
ለማገልገል ከፍ ያለ ምኞት ስለነበራቸው በዛሬው ቀን 
የቀጠሩን እዚህ ሳይሆን ሌላ ስፍራ ነበር። በእውነት 
እላችኋለሁ፣ የኢትዮጵያ ህዝብ መከራ፣ ግፍና ስደት 
አልቆ ውጤቱ እስኪደርስ ድረስ ሚስ ሲልቪያ 
የሠሩት ሥራ በሽማግሌ ጉልበታቸውና ላባቸው ብቻ 
ሳይሆን ጤናቸውን እስኪያጡ፣ ርስታቸውን ሽጠው 
እስኪደኸዩ፣ በግል ገንዘባቸው ጭምር ለኢትዮጵያ 
የሠሩ ሰው ናቸው። ስለዚህ ታላቋ እንግሊዛዊት ሚስ 
ሲልቪያ ፓንክረስት የኢትዮጵያ ወዳጅ፣ እውነተኛዋ 
ኢትዮጵያዊ አርበኛ መባል የሚገባቸው ናቸው››።

ክቡር ራስ አንዳርጋቸው ንግግራቸውን 
በመቀጠልም ‹‹ወዳጃችን ሲልቪያ ፓንክረስት ሆይ 25 

ዓመት ሙሉ ያለ ዕረፍት የዕድሜዎን ሸክም ሳያስቡ 
በእውነትና በታማኝነት የረዱዋቸው የኢትዮጵያ 
ንጉሠ ነገሥትና ሕዝብ አሁን በዙሪያዎ ቆመው 
ያለቅሱልዎታል። ወዳጆችዎ አርበኞችና ስደተኞች 
እዚሁ ባጠገብዎ ቆመዋል። ያንንም የመከራ ዘመን 
ያስባሉ። ታሪክዎ ከታሪካቸው በደም ቀለም ተጽፎ 
ሕያው ሆኖ ይኖራል። እርስዎም በዚህች በኢትዮጵያ 
ምድር ላይ በሰላም አርፈው እንዲኖሩ የግርማዊነታቸው 
መልካም ፈቃድ ስለሆነ እንደ ኢትዮጵያዊት ዜጋ ቆጥረን 
በክብር እናሳርፍዎታለን። እግዚአብሔር በምድር ላይ 
ሳሉ የሠሩትን በጎ ሥራ ሁሉ ቆጥሮ በሰማይ ቤት የክብር 
ቦታ እንዲያድልዎ እንመኛለን›› በማለት ነበር እኚህ 
ታላቅ የኢትዮጵያ ባለውለታ በጥልቅ ሐዘን ስሜት 
ውስጥ ሆነው የተሰናበቷቸው።

ግርማዊ ቀዳማዊ ኃይለ ሥላሴም በሚስ ሲልቪያ 
ፓንክረስት የቀብር ዕለት ባደረጉት ንግግራቸው ደግሞ 
‹‹ሚስስ ሲሊቪያ ፓንክረስት ኢትዮጵያን ለማገልገል 
ቆርጠው ከተነሱበት ጊዜ ጀምሮ የመጨረሻው ድል 
እስኪገኝ ድረስ ያደረጉትን የአሳብና የሥራ ተጋድሎ ሰፊ 
የታሪክ መስመር የያዘ ነው። ምኞታቸውና እምነታቸው 
የማይበገር የምሪት ምሽግ ነበር። የመንፈሳቸው ጽናት 
በፊታቸው የተጋረደውን እንቅፋት አስወግዶ ለማለፍ 
የተለየ ሥልጣን ነበረው። የኢጣሊያ ፋሽስት ጦር 
በዓለም መንግሥታት የተከለከለ የመርዝ ጢስ እየጣለ 
ሰላማውያኑን ህዝብ ሴቱንና ሽማግሌውን ህጻኑን 
ለመጨረስ ስለተነሳ ይህን ግፍ ለዓለም ሸንጎ ለማሰማት 
ወደ ጄኔቭ መሄዳችንን ሲከታተሉ የቆዩት ሚስስ 
ሲልቪያ በዓለም ላይ ከዚህ የባሰ ምን በደል ይድረስ 
በማለት ለእውነተኛው ፍርድ በመቆርቆር ተነሱ።

ፋሽስቶች የኢትዮጵያን ህዝብ ያለ ፍርድ 
ፈጁት። ሚስስ ፓንክረስትም የጽሁፍና የፎቶግራፍ 
ማስረጃዎች እያሰባሰቡ ዓለም ይህን ሰምቶና አይቶ 
ካልፈረደ ለራሱ ወዮለት እያሉ ጮኹ። የኢትዮጵያን 
አርበኞች ተስፋ ለማስቆረጥ ፋሽስቶች  በመርዝ ጢስና 
ቦምብ ያደረጉባቸውን የጭካኔ ውጊያ ሴቱንና ህጻኑን 
ያለ ምክንያት እየሰበሰቡ በመትረየስ መፍጀታቸውን 
ማስረጃ አቀረቡ››።

‹‹ሚስስ ፓንክረስት በባሕርያቸው እውነተኛ 
ፍርድ ለማግኘት ሲታገሉ፣ የዚህችን ጥንታዊ አገር 
ታሪክ፣ ሥልጣኔና ቅርስ የህዝቦቿን ጀግንነትና ፍቅር 
እየማረካቸው ሄደ። ከኢትዮጵያና ከህዝቦቿ ጋር 
በፍቅር የወደቁት ሲልቪያ ፓንክረስት ለሀገራቸው 
ነጻነትና አንድነት ክቡር ህይወታቸውን ከከፈሉት 
ኢትዮጵያን አርበኞች የሚደመሩ ናቸውና በዚህ 
በቅድስት ሥላሴ ካቴድራል ያርፉ ዘንድ በጎ ፈቃዳችን 
ሆኗል።›› በማለት ነበር እኚህን ታላቅ የኢትዮጵያ ወዳጅ 
መቼም ቢሆን በኢትዮጵያ ታሪክ ውስጥ ሥራቸው 
ሲታወስ እንደሚኖር በትልቅ አድናቆትና አክብሮት 
የተሰናበቷቸው።

ሚስስ ፓንክረስት በሁለተኛው የዓለም ጦርነት 
ባሎቻቸውን ያጡትን ባልቴቶችና እንዲሁም ድኃ 
አደግ የሆኑትን ልጆች በመሰብሰብ ከፍ ያለ ዕርዳታ 
አድርገዋል። ትምህርት ቤትና ክሊኒኮችንም ከፍተው 
ገቢው ለሠራተኞች በተለይም ለመርከበኞችና 
ለወታደሮች ሚስቶች ጉዳይ እንዲውል በማድረግ 
ራሳቸው ጸሐፊ በመሆን ታላቅ ሥራ ሠርተዋል። 
በአምስቱ ዓመት የፋሽስት ወረራ ዘመን ማቲዎቲ 
የሚባለው የፋሽስት ተቃዋሚ ድርጅት መሥራችና ዋና 
ጸሐፊ ነበሩ። በኢትዮጵያ ጉዳይ ላይ ሰፊ የሆነ ጥናትና 
ምርምር ያደረጉም ሴት ናቸው። በኢትዮጵያ ላይ 
ከጻፏቸው መጻሕፍት መካከልም፤  የኢጣሊያ ጦርነት 
ወንጀል በኢትዮጵያ፣ የእንግሊዝ አመራር በኢትዮጵያ፣ 
የኢትዮጵያ ህዝቦች መብታቸውና ዕርምጃቸው፣ 
ኢትዮጵያና ኤርትራ፣ ‹‹The Cultural History of 
Ethiopia›› የሚጠቀሱ ናቸው።

እንግሊዛዊቷ ሚስስ ሲልቪያ ፓንክረስት በ1953 
ዓም በወርሀ መስከረም በመስቀል በዓል ዕለት  አርፈው 
የቀብራቸው ሥነ ስርዓት በቅድስት ሥላሴ ካቴድራል 
የተፈጸመው በማግስቱ መስከረም 18 ቀን ነበር።

ልጅም ወልደዋል::  ይህ ልጅ በኋላ የኢትዮጵያን ታሪክ 
በማጥናትና በማስተማር ልክ እንደ እናቱ የኢትዮጵያ 
ባለውለታ የሆነው ፕሮፌሰር ሪቻርድ ኬይር ፔቲክ 
ፓንክረስት ነው::

ከነጻነት በኋላ በቀሪው 
ዕድሜያቸው በሩቅ 
የሚያውቋትን 

ኢትዮጵያን በአካል በመገኘት 
ስለ ኢትዮጵያ ለማጥናት ሲሉ 
በ1948 ዓም ከወንድ ልጃቸው 
ከሪቻርድ ፓንክረስት ጋር ወደ 
ኢትዮጵያ መጡ።

ዓለም አቀፍ
አዲስ ዘመን   እሁድ መስከረም 8 ቀን 2015 ዓ.ም

የቴክሳስ ግዛት ስደተኞችን የጫኑ ሁለት አውቶብሶቸ 
ከዋሽንግተን ዲሲ ወጣ ብሎ ወደሚገኘው የአሜሪካ ምክትል 
ፕሬዚዳንት ካማላ ሃሪስ መኖሪያ ቤት ልካለች።ከስደተኞች 
ጋር ተያይዞ እየጨመረ በመጣው የፖለቲካ ውዝግብ 
ምክንያት ሪፐብሊካን የሆኑት የቴክሳስ ግዛት አስተዳዳሪ ሆን 
ብለው ስደተኞችን እንደላኩ ተናግረዋል።

አስተዳዳሪው ስደተኞችን የዲሞክራት ፖለቲከኛ 
ካማላ ሃሪስ ቤት የላኳቸው የስደተኛ ፖሊሲዎች ጥብቅ 
እንዲሆኑም ለማስታወስ ነው።እነዚህ ስደተኞች ከቴክሳስ 
ግዛት ወደ ዋሽንግተን ዲሲ በዚህ ሳምንት ሐሙስ የተላኩ 
ሲሆን አንድ ቀን ቀደም ብሎ በተመሳሳይ መልኩ ፍሎሪዳ 
ወደ ማሳቹስቴስ ደሴት ስደተኞችን ልካለች።

ሁለቱም ግዛቶች በሪፐብሊካን ፖለቲከኞች የሚተዳደሩ 
ሲሆን፣ ስደተኞችን ወደ ዲሞክራት ፖለቲከኞች 
ወደሚተዳደሩ ግዛቶች መላክ እየጨመረ የመጣ ታክቲክ 
ሆኗል።አሜሪካና ሜክሲኮ በሚዋሰኑበት ድንበር የሚገቡ 
ስደተኞች ቁጥር መጨመር ጋር ተያይዞ የፖለቲካ ውጥረቱ 
እየጨመረ መጥቷል።

በተለይም እንደ ቴክሳስ እና አሪዞና ያሉ ግዛቶች 
የስደተኛ ህጎችን ማስከበር አልቻሉም ወዳሏቸው ቺካጎ፣ 

ኒውዮርክ እና ዋሽንግተን ዲሲ ከተሞች በሺዎች የሚቆጠሩ 
ስደተኞችን ልከዋል።የህግ ባለሙያዎች ይህ ስልት በፍርድ 
ቤት ሊነሳ እንደሚችል ቢገልጹም ሆኖም ውድቅ ሊደረግ 
የሚችልበትን መሰረት ምን ሊሆን ይችላል የሚለው ግልጽ 
አይደለም።

በዋሽንግተን ዲሲ እንዲሁም በማሳቹሴትስ ስለሚላኩ 
ስደተኞች አስቀድሞ ማስጠንቀቂያ እንዳልተሰጣቸው 
ከስደተኞች ጋር የሚሰሩ ቡድኖች ተናግረዋል።በአብዛኛው 
ከቬንዙዋላ የመጡና ከ75 እስከ 100 የሚደርሱ ስደተኞችን 
ያሳፈሩ ሁለት አውቶብሶች ወደ ምክትል ፕሬዚዳንት 
መኖሪያ ቤት ደርሰው ሻንጣቸውን ሲያወርዱ ፎክስ ኒውስ 
አሳይቷል።

በኋላም አንድ መንግሥታዊ ያልሆነ ድርጅት መጥቶ 
ወደ ቤተ ክርስቲያን እንዳጓጓዛቸው ተዘግቧል።“ካማላ 
ሃሪስ ድንበራችን ደህንነቱ የተጠበቀ ነው ስትል ያለውን 
ቀውስ ክዳለች” በማለት የቴክሳስ ግዛት አስተዳዳሪ ግሬግ 
አቦት በትዊተር ገጻቸው አስፍረዋል።አክለውም “ የባይደን 
አስተዳደር ስራውን እንዲሰራ እና ድንበሩን እንዲያስጠብቅ 
ስደተኞችን ወደ ጓሮዋ እየላክን ነው” ማለታቸውን የዘገበው 
ቢቢሲ ነው ።

የአሜሪካው ፕሬዝዳንት ጆ ባይደን ሩሲያ 
የኬሚካልም ይሁን የታክቲካል ኒውክሌር ጦር መሣሪያ 
በዩክሬን ጦርነት ላይ እንዳትጠቀም አስጠነቀቁ።ባይደን 
ከሲቢኤስ ቴሌቪዥን ጋር ባረደጉት ቆይታ የኒውክሌር 
መሣሪያ መጠቀም “ጦርነትን ከሁለተኛው የዓለም 
ጦርነት ወዲህ ባልታየ ሁኔታ ይቀይረዋል” ብለዋል።

የኒውክሌር ጦር መሣሪያ ጥቅም ላይ ቢውል 
አገራቸው ምን እርምጃ እንደምትወስድ ግን የገለጹት 
ነገር የለም።ከዩክሬን ጦርነት ወዲህ የሩሲያው 
ፕሬዝዳንት ቭላድሚር ፑቲን የአገራቸውን 
የኒውክሌር ኃይል “በተጠንቀቅ” እንዲቆም ማዘዛቸው 
ይታወሳል።ይህንን ያደረጉት “ከምዕራቡ ዓለም 
ማስፈራሪያዎች” ስለሚወጡ እንደሆነ ገልጸዋል።

ላለፉት 80 ዓመታት ዓለም ላይ የቆዩትን የኒውክሌር 
መሣሪያዎች አንዳንድ አገራት እንደ ደኅንነታቸው 
ማረጋገጫ ይቆጥሯቸዋል።የአሜሪካ ሳይንቲስቶች 
ፌደሬሽን እንደሚለው ሩሲያ 5,977 ገደማ ከኒውክሌር 
ኃይል ጋር የተያያዙ መሣሪያዎች አሏት።

መሣሪያዎቹን ትጠቀማለች ተብሎ ግን 
አይጠበቅም።ታክቲካል ኒውክሌር በመባል የሚታወቁት 
የአጭር ርቀት መሣሪያዎች ሲሆኑ፣ ስትራቴጂክ 
ኒውክሌር ደግሞ የረዥም ርቀት ተስወንጫፊ 
መሣሪያዎችን ያካትታል።ፑቲን የኒውክሌር መሣሪያ 
በዩክሬን ለመጠቀም አስበው ከሆነ ምን መልዕክት 
ማስተላለፍ ይፈልጋሉ ተብለው በሲቢኤስ የተጠየቁት 
ባይደን “ተው! ተው! ተው!” ሲሉ መልሰዋል።

አሜሪካ የኒውክሌር ጥቃትን ተከትሎ ምን እርምጃ 
እንደምትወስድ በግልጽ ባይናገሩም “ዓለም ላይ 
ታይተው ከሚታወቁ ቀውሶች ሁሉ የባሰ ይሆናል። 
የሚከሰተውን ጉዳት ያህልም ምላሽ እንሰጣለን” 
ብለዋል።

ቴክሳስ ስደተኞችን ወደ ምክትል ፕሬዚዳንት ካማላ 
መኖሪያ ቤት ላከች

ፑቲን የኒውክሌር መሣሪያ 
እንዳይጠቀሙ ባይደን አስጠነቀቁ

በአጠቃላይ ዩክሬን ባለፉት ሁለት ሳምንታት ብቻ 
ከ8 ሺህ ካሬ ኪሎሜትር (800 ሺህ ሄክታር) በላይ 
የሚሆን ግዛት ከሩሲያ መልሳ እንደገና መቆጣጠሯን 
ገልጻለች። ይህም ጦርነቱ ከተጀመረበት ጊዜ 
አንስቶም ዩክሬን ያስመዘገበችው ከፍተኛ ስኬት ነው 
ተብሏል።ፑቲን በበኩላቸው የዩክሬን የቅርብ ጊዜ ድል 
ኦፕሬሽናቸውን እንደማይገታው መናገራቸውን ቢቢሲ 
ዘግቧል።

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 
የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት 
አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ 
እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት 
ይታወቃሉ።

“የማን ነው እንዲህ እየፈረሰ ያለው ? በጥይት 
በሏቸው። 

 “እሺ እሺ ! እየተጠራቀመ ነው ። እዛ ያለው የኔ ፣ 
ያንተና የሌሎች ነው “

“ቢሆንም በሉት ። ትግራዋይ የሆነ ሁሉ ለትግራይ 
የማይወድቅ ከሆነ በጥይት በሉት”

“ተቀብለናል ። 65 እየሰማህ ነው? “
“65 እያዳመጥከኝ ነው? “
“አቤት “
“ትግራዋይ ሁኖ ለትግራይ የማይወድቅ ካለ በሉት 

በጥይት “ 
“እሺ”
“በጥይት በሉት ! ይሄ ይሉኝታ አያስፈልገውም፤ ሞት 

ፈርቶ ነው እየለቀቀ ያለው፤ ሞት እዚህም እንዳለ አሳዩት “ 
“እሺ” 
“እየወረዱ ያሉትን በጥይት በሏቸው” 
“እንመልሳቸዋለን “
“ዝም ብለህ በላቸው እያልኩህ ነው “ 
“ሁሉም ነው እየፈረሰ ያለው እኮ‼”
“ነገር ተበላሽቷል‼”
          ይህ በሕወሓት ጦር ከፍተኛ አዛዥና በበታች 

አዛዦች መካከል በትግሬኛ የተደረገ የሬዲዮ መገናኛ ምልልስ 
ሰሞኑን ከውጡ አስደንጋጭ የሕወሓት ገመናዎች አንዱ 
ነው ። በኢቲቪም “ስለሀገር” ላይ በማህበራዊ ሚዲያውም 
ሲዘዋወር ስመለከት ማመን ነው ያቃተኝ ።

 ከፍተኛ አዛዡ ብርጋዴር ጀነራል ተክላይ አሸብር/
ወዲ አሸብር/ሽብርተኛው ሕወሓት ከትግራዋይ ጉያ ነጥቆ 
ያለበቂ ስልጠናና መሳሪያ የማገዳቸውንም ሆነ ፤ በቂ 
ስልጠና ወስደውና በታሪካዊ ጠላቶቻችንና ለ27 አመታት 
የዘረፈውንና የቀበረውን መሳሪያ እስካፍንጫቸው የታጠቁ 
የልዩ ኃይሉና የኮማንዶ አባላቱ የጀግናውን ጥምር ኃይል 
ምት መቋቋም ተስኗቸው ሲፈርሱ ፣ ሲሸሹና ሲያፈገፍጉ 
ነው እንግዲህ ባልተወለደ አንጀቱ በጥይት ቁሏቸው ! 
አርግፏቸው ! የሚለው ። ይሄኔ የእሱ ልጆችና ሚስቶች 
ከሀገር በተዘረፈና በሸሸ ዶላር በአሜሪካና በአውሮፓ ውድ 
ትምህርት ቤቶች እየተማሩ ፣ የተቀናጣ ኑሮ እየመሩ ነው 
የሚሆነው ። ይህንን የምትሰማ ትግራዋይ ሆይ ! ሕወሓት 
ከዚህ በላይ ምን እንዲያደርግህ ነው !? በፍርሀት ቆፈን 
ተይዘህ ዛሬም ዝም የምትለው !? በተለይ ተምሬያለሁ ፊደል 
ቆጥሬያለሁ የምትለውስ ነገ ትውልድም ታሪክም ሲጠይቅህ 
ምን ልትመልስ ነው !?

 ይህ “በሏቸው!”ትግራዋይን የወላድ መካን ፣ ጧሪና 
ቀባሪ አልባ ካደረጉ ቁንጮ አሸባሪዎች አንዱ ነው ። 
የመከላከያ መሀንዲስ ዋና መምሪያ ምክትል የነበር ሲሆን 
፤ ሀገራዊ ለውጡን ተከትሎ አኩርፈው ከሀገር ይልቅ የግል 
ጥቅማቸውንና ስልጣናቸውን አስቀድመው ፤ በቀቢጸ 
ተስፋ፣ በሴራም ፣በደባም፣  በጦርም ብለን ተመልሰን 
እንገዛለን ብለው በመማጸኛ ከተማቸው መቀሌ ከመሸጉ 
በላዔ ሰዕቦች አንዱ ነው ። በነገራችን ላይ የሕወሓት 
ገዢዎች ድምጽ ሳያሰሙ ፣ ጭራቸውን ቆልፈው ተያይዘው 
መቀሌ የገቡት ተመልሰው ገዥ እንደሚሆኑ እርግጠኛ 
ስለነበሩ ነው ።

 ጦርነቱ ከሚካሄድበት ግንባር በ50 ፣ በ100ና ከዚያ 
በላይ ኪሜ ርቆ ምን አልባትም መቀሌ ሆኖ ያለሀፍረት 
በጭካኔ”...ትግራዋይ የሆነ ሁሉ ለትግራይ የማይወድቅ 
ከሆነ በጥይት በሉት ...”ሲል በሰው ልጅ ህይወት ሞት 
ይፈርዳል ። የሚገርመውና የሚያሳዝነው አይደለም የአሁኑ 
ጦርነት ለ17 አመታት ከደረግ ጋር የተካሄደውና በመቶ 
ሺዎች የሞቱለትና የቆሰሉለት ጦርነት አንድን ቤተሰባዊ 
ቡድን ወደ አገዛዝ ለማምጣትና ለማበልጸግ እንጂ ለትግራይ 

ሕዝብ ነጻነትና ተጠቃሚነት አለመሆኑን ለ27 አገዛዝ ላይ 
እያለ አረጋግጦልናል ። የትግራይን ሕዝብ በስሙ እየማለና 
እየተገዘተ ከተረጅነት ፣ ከድህነት ፣ ከርሀብና ከቸነፈር 
አላወጣውም ።

 የሞኝ ዘፈን ሁል ጊዜ አበባየሁሽ እንዲሉ ፤ 
ለማይረካው የስልጣን ጥሙ ፣ ለማይጠረቃው ከርሱና 
ለ27 አመታት በፈጸመው ህልቆ መሳፍርት የሌለው ግፍና 
ዘረፋ ከተጠያቂነት ለማምለጥ እና የጋላቢዎቹንና የታሪካዊ 
ጠላቶቻችንን ተልዕኮ ለማስፈጸም የቀሰቀሰውን ጦርነት 
ለትግራዋይ ስል ነው በማለት ማደናገርን ቀጥሎበታል 
።የኢትዮጵያ ፕሬስ ድርጅት ዘጋቢ ሙሉቀን ታደገ 
በዚያ ሰሞን ከወልቃይት ግንባር ባጠናቀረው ዜና ማየት 
የተሳናቸውን አዛውንት ፣ መነኩሴ ፣ ህጻናትንና አዛውንቶችን 
ቦምብ አስታጥቆ ከፊት ለጥይት ማብረጃ እንዲሆኑ 
እየማገዳቸው እንደሆነ እጃቸውን የሰጡ  ታጣቂዎችን  ዋቢ 
አድርጎና በፎቶ አስደግፎ አስመልክቶናል ። 

 ዘጋቢው ካነጋገራቸው ምርኮኞች መካከል  እማሆይ 
ማይጠምቱ አንዷ ሲሆኑ የ75 ዓመት መነኩሲት ፤ 
እንደማንኛውም መነኩሴ የጸሎት ማድረሻ መቁጠሪያ 
አንገታቸው ላይ ያደረጉ ፤ የምንኩስና ቆብም የደፉ 
ናቸው። የሽብር ቡድኑ ቦምብ አሸክሞ የላካቸው ሌላው 
የ72 ዓመቱ አዛውንት  አቶ ተክለሃይማኖት ተስፋዬ ደግሞ 
አይነ ስውር ናቸው ። ደም ምሱ ፣ ነውር ጌጡ የሆነው 
ሽብርተኛው ህወሓት አይነስውር አረጋውያንን በ7ና በ8 
አመት ህጻናት እያስመራ ወደ ቤተ ክርስቲያን እንደሚወስድ 
፤ በተፋፋመ ውጊያ መሐል እነሱን ማግዶና ተገን አድርጎ 
እሱ ከኋላ ይከተላል ። ባልበላ ጎናቸው ፣ በእርጅና በደከመ 
ጉልበታቸው አጓጉዞ የእሳት ራት ያደርጋቸዋል ።

 ህይወታቸውን እንዲገብሩለት ለሚያሰልፋቸው 
አረጋውያንና ህጻናት እንኳ በስማቸው የቀላወጠውን 
የእርዳት እህል ሰጥቷቸው እንደማያውቅ ላነጋገራቸው 
ጋዜጠኛ ምንም ሳይደብቅ ነግረውታል ። ወጣቱን ፣ 
ጎልማሳውን ጨርሶ ህጻናትንና አረጋውያንን እየማገደ 
ትውልዶችን እየፈጀ ፤ ክልሉን የመናፍስት ክልል እያደረገው 
ይገኛል ። ታዲያ ትግራዋይ ከሕወሓት በላይ ምን ጠላት 
አላቸውና ነው አፈሙዝ የማያዞርበት !? በቃህ የማይሉት !? 
አሽቀንጥረው የማይጥሉት !? 

 አሸባሪው ሕወሓት ጥቅምት 24 ቀን 2013 ዓ.ም 
ታሪክም ትውልድም ይቅር የማይሉት ክህደት በመፈጸም 
የሰሜን ዕዝን በማጥቃት ትጥቁንና ስንቁን ከመዝረፍ ባሻገር 
በሺህ የሚቆጠሩ የሰሜን ዕዝ አባላትን በመጨፍጨፉና 
በማጥቃቱ አገራችን ተገዳ ወደ ጦርነት ገብታለች ። እፉኝቱ 
አሸባሪው ሕወሓት በሕዝባዊ ተቃውሞና በኢሕአዴግ 
ውስጥ በተፈጠሩ የለውጥ ኃይል የተናበበና የተንሰላሰለ 
ትግል ኢ-ፍትሐዊና ኢ-ዴሞክራሲያዊ ከነበረው ከማዕከላዊ 
መንግሥት አገዛዙ ሲነሳና በልክህ ሁን ሲባል በእኩልነትና 
በፍትሐዊነት ላይ አኩሩፎ በመማጸኛ ከተማው መቀሌ 
በመመሸግ ዕቅድ “ለ”ውን ከመሳቢያው አቧራውን አራግፎ 
በመሳብ እንደ አፄ ልብነ ድንግል መሬትን 40 እየገረፈ ጦር 
አውርድ እያለ የጦርነት ነጋሪቱን መጎሰም ጀመረ ። 

      በዚህም ብዙዎች አለቁ ። ዳግም አብረን የማንኖር 
እስኪመስል በአማራና በአፋር ሕዝብ ላይ ኅልቆ መሳፍርት 
የሌለው ሰቆቃና ግፍ ፈጸመ ። በሀገርና በሕዝብ ሀብት 
ላይ ሰፊ ዘረፋና ውድመት አደረሰ ። ይህ አልበቃ ብሎት 
3ኛ ወረራ ፈጽሙ ትግራዋይን በፕሮፓጋንዳም በግዳጅም 
እየማገደ ፤ የአማራና የአፋርን ንጹሐን በከባድ መሳሪያ 
እየፈጀ ይገኛል ።

 በየግንባሮች ከአንድም ሁለት ሶስት ጊዜ እንደ ቅጠል 
የረገፈውን የቆሰለውን ፤ ትግራዋይ ባሰብሁ ባሰላሰልሁ 
ቁጥር የትግራይን ሕዝብ ምንም እንኳ በሕወሓት የአንድ 

ለአምስት ጥርነፋ የታፈነ ቢሆንም በቃ ለማለት እንዴት 
እንጥፍጣፊ ወኔ ያጣል ፤ አብዛኛው የትግራይ ልሒቃንስ 
ይሄን እልቂት እያየና እየሰማ እንዴት በቃ ማለት ይቅርና 
ከአመክንዮና ከተጠየቅ በዚህ ደረጃ ወርዶ ከእብሪተኛው 
ጋር የጦርነት ነጋሪት ይጎስማል ። ሕወሓትን በቃ ለማለትስ 
ዋጋው ስንት ነው !? በጠላቱ ሕወሓት ላይ አፈሙዝ ለማዞር 
የአሉላ አባ ነጋ ወኔና ጀግንነት እንዴት ስንቅ ሊሆነው 
አልቻለም !?

የአምስትና የስድስት ዓመታት ሕጻናት ለሌላ ዙር 
እልቂት እስኪማገዱ !? ወይስ ከመጪው ትውልድ 
“ተበድሮ” ሕዝባዊ ማዕበል እስኪያስነሳ !? መቼም ምድር 
ከፍ ሰማይ ዝቅ ቢል እብሪተኛው ሕወሓት ይሄን ጦርነት 
አያሸንፍም ። ለዛውም የኢትዮጵያ ሕዝብ አንቅሮ 
የተፋው ጭላጭ እንኳ ማህበራዊ መሠረት የሌለው 
ሕወሓት። የሚያሳዝነው ነበልባሉን ከስር ከስር በትግራዋይ 
ብላቴናዎች የሚቆሰቁሰው የሽብር ኃይሉ አመራርም ሆነ 
ልጆቹና ቤተሰቦቹ ዳር ቆሞ ተመልካች መሆናቸው ነው። 
ከፍ ብሎ ለማንሳት እንደተሞከረው ፤ ልጆቹና የቅርብ 
ዘመድ አዝማዶቻቸው በአውሮፓና በአሜሪካ ከሕዝብ 
በተዘረፈ ሀብት የተቀማጠለ ኑሮ ይመራሉ ። እዚህ ተራው 
ትግራዋይ እብሪትና ማንአህሎኝነት በፈጠረው ጦርነት 
በረሃብ በእርዛት ይገረፋል።

 የትግራይ ሕዝብ ከአምላኩ፣ ከተቀረው ኢትዮጵያዊና 
ከኤርትራዊ ወገኑ በጥል ግድግዳ የለየውን የሽብር 
ኃይል በቃ ብሎ ለመነሳት ምን እንዳያጣ ነው ዝምታን 
የመረጠ የሚለው ጥያቄ በአብዛኛው ኢትዮጵያዊ አእምሮ 
ይመላለሳል ። ልጆቹን ክብሩን እምነቱን ህልሙን ራዕዩን 
ወዘተረፈ የነጠቀው ኃይል ምን ከዚህ የከፋና የባሰ ነገር 
እንዳያመጣበት ነው በቃ ! ለማለት ድፍረት ያጣው !? 
በመላው ዓለም የሚገኙ ኢትዮጵያውያን ኤርትራውያንና 
የኢትዮጵያ ወዳጆች በ30 የዓለም ከተሞች ጣልቃ ገብነትን 
ሽብርን ውሸትን በቃ ! ሲሉት የከሀዲውና የሽብር ቡድኑ 
የቅድሚያ ቅድሚያ ገፈት ቀማሽ የሆነው ትግራዋይ በቃ 
ለማለት ድፍረት ያጣው ምን የከፋ ነገር እንዳይመጣበት 
ነው ? ለዘመናት በክፉው በደጉው ቀን አንተ ትብስ አንቺ 
ትብሽ ተባብለህ ተጋብተህና ተዋልደህ ከኖርኽው ከአማራና 
ከመላው ኢትዮጵያዊና ከኤርትራውያን ጋር እንድትቆራረጥ 
አደረገህ ። 

በየሰዓቱ ጠላት እየቀፈቀፈልህ በጥርጣሬ እንድትተያይ 
አደረገህ ። በገዛ አገርህ ባይተዋርነት ፣ ባዕዳነት 
እንዲሰማህና እንድትሸማቀቅ አደረገህ ። በአገርህ በወገንህ 
ተስፋ እንድትቆርጥ አሴረብህ ። አጥንትህን ከስክሰህ 
ደምህን አፍስሰህ ባቆምካት አገር ላይ እንድትነሳ ሸፍጥ 
ሰራብህ ።ኢትዮጵያን ለማፍረስ ሲኦልም ቢሆን እወርዳለሁ 
ብሎ ተማምሎ ማገደህ ። እንግዲህ ምን ቀረኽና ምንስ 
የባሰ ሊመጣ ነው በቃ ለማለት አንደበትህ የተያዘው !? 
የኢትዮጵያ ሕዝብ ለዳግም ጭቆና የማይንበረከክ መሆኑን 
እና አሸባሪው ሕወሓት ዳግም አይደለም ኢትዮጵያን 
ትግራይን እንደማይገዛ እያወቅህና ይሄን ኅልቆ መሳፍርት 
ዋጋ ከከፈልክ በኋላ በቃ ያላልኸው የበቃ ዋጋው ስንት ቢሆን 
ነው ? በሰሞነኛ ወረራው ደግሞ ጸሎት አድራሽ፣ ፈጣሪን 
ተለማማኝ ጨርሶ ሊያሳጣህ አይነ ስውራንና መነኩሴዎችን 
በህጻናት እያስመራ ለእሳት እየማገደ ይገኛል። ትግራዋይ 
ሆይ እንግዲህ ምን ቀረህ !?

 የትግራይ ሕዝብ ሆይ ! ዛሬም በቃ ! ለማለት 
አረፈደምና ንቃ ! ተደራጅ ! ተነስ ! በአዲስ አበባም ሆነ 
በሌሎች ከተሞች የምትኖር ትግራዋይ ሆይ ከኢትዮጵያ 
ሕዝብ ጎን ቆመህ ሰንኮፉን የምትነቅልበት ጊዜው አሁን 
ነውና ሕወሓትን በአንድ ድምጽ በቃ በለው ። እጣ ፈንታህ 
ከኢትዮጵያና ከሕዝ ጋር እንጂ ነገ የታሪክ አተላ ከሚሆነው 

አሸባሪ ጋር አይደለም ። በቃህ ! በለው ። አፈሙዝህን 
አዙርበት ። መላው የኢትዮጵያ ሕዝብ ዛሬም እንደትናንቱ 
ከጎንህ ነውና ። ለትግራዋይ ህይወት ግድ የሌለው ሕወሓት 
ለ3ኛ ጊዜ ጦርነት ከፍቶ አሁንም በየግንባሩ እያስጨረሳቸው 
ይገኛል ። ይህ አልበቃ ብሎት ከጦርነቱ የሚያፈገፍጉትንም 
በሏቸው እስከማለት ደርሷል ። 

ጦርነትን እንደ ጣኦት የሚያመልከው ሽብርተኛው 
ሕወሓት ፤ ምሱ ደም ነው ። የትግራዋይም ሆነ የተቀረው 
ኢትዮጵያዊ ደም የዶሮ ደም ያህል ግድ የማይሰጠው 
ሕወሓት ከፍጥርጥሩ ጀምሮ ደም እንደጠማው ዛሬ ድረስ 
አለ ። ይህ የደም ጎርፍ አንድ ቀን ጠራርጎ እንደሚወስደው 
አያጠያይቅም ። የዘገየ ቢመስልም አይቀርለትም ። ሆኖም 
ደግሜ ሕወሓትን ትግራዋያንም ሆኑ ኢትዮጵያውያን ስንት 
ጊዜ ሲሞቱ ነው የሚበቃው ስል እጠይቃለሁ ። ሕወሓትስ 
መቼም አንድ ትግራዋይ ቢቀረውም በቃኝ አይልምና 
የትግራይ ሕዝብስ መቼ ነው በቃ የሚለው !?

            አሁን ደግሞ ከበባውን እሰብራለሁ ፤ ማህበራዊና 
ኢኮኖሚያዊ አገልግሎቶችን በጉልበቴ አስጀምራለሁ እያለ 
ልጆችህን ለዚህ የጥፋት እብሪት ምስ እያደረገ ነው ። ለ27 
አመታት በመላው ኢትዮጵያውያን ላይ የፈጠረው ቁስል 
ሳይጠግግ በማይካድራ በጋሊኮማና በአጋምሳ በፈጸመው 
ዘግናኝ ጭፍጨፋ ቁስላቸው ሳይሽር በአማራ ክልል በቆቦና 
አበርገሌ ፤ በአፋር ክልል በያሎ ላይ ዘግናኝ ግፍና ሰቆቃ 
እየፈጸመ ነው ። በስምህ እየማለና እየተገዘተ የግል ጥቅሙን 
ሲያሳድድ የኖረ ስብስብ ከፌደራል ስልጣኑ በፈጸመው 
ሕልቆ መሳፍርት የሌለው ግፍና ዘረፋ ምሬት የተነሳ 
አላግባብ ይዞት ከነበረ መንበር ሸርተት ሲል ክፉ ሀሳቡን 
በልቡ ይዞ ወደ መቀሌ መሽጎ ትግራዋይን በማገትና እንደ 
ሰብዓዊ ጋሻ በመጠቀም ጣዕር ሞቱን ለማራዘም እየተጋጋጠ 
ይገኛል ።

 የሚላክልህን የዕለት ደራሽ እህል ፣ አልሚ ምግብና 
ነዳጅ ለጦርነት እያዋለ በርሀብ መግደሉ ሳያንስ ልጆችህን 
ደግሞ ከጉያህ እየነጠቀ በመማገድ ከአንድ ጊዜም ሁለት ጊዜ 
በላይ ደጋግሞ እየገደለህ ካለው ሽብርተኛ ሕወሓት ውጭ 
ጠላት የለህምና ተነስ አምጽ ፤ አፈሙዝህን አዙርበትና 
ለአንዴና ለመጨረሻ ጊዜ ከትክሻህ አውርደህ ፈጥፍጠው 
። እምቢ ! በቃ ! በለው ። መላው የኢትዮጵያ ሕዝብ እንደ 
ትላንቱ ከጎንህ ነውና አይዞህ ! በርታ !

 በ17 አመቱ የትጥቅ ትግል ከ60ሺህ በላይ ልጆችህን 
ህይወት ገበርህ ፤ በአስር ሺህዎች የሚቆጠሩ ዘለውና 
ሩጠው ያልጠገቡ የአብራክህ ክፋዮች አካል ጉዳተኛ ሆነው 
ያመጡትን “ነጻነት” ከጊዜያዊ ወታደራዊ አስተዳደር/ደርግ/
የከፋ ፈላጭ ቆራጭና አምባገነን በሆነው ህወሓት ተነጠቅህ 
። በአንድ ለአምስት ጠርንፎ እርስ በርስህ እንዳትተማመን 
፤ ከተቀረው ኢትዮጵያዊ ወገንህ ጋርም በጥርጣሬ 
እንድትተያይ ፤ ይህ አልበቃ ብሎት ልጆችህን ትርጉም 
ለሌለው ለኢትዮ ኤርትራ ጦርነት ማግዶ ከሀዘንህ ሳትጽናና 
ከልህን ሳትቀይር ፤ ሰሜን ዕዝን በመክዳትና በውድቅት 
ሌሊት በመጨፍጨፍ 50 አመት ባልሞላ ጊዜ ለ3ኛ ጦርነት 
ማገደህ ። 

መንግስት የተናጠል ተኩስ አድርጎ ሲወጣ ለ4ኛ ጊዜ፤ 
ሰሞኑን ደግሞ ለ5ኛ ጊዜ የአንተው አልበቃ ብሎ ነፍስ 
የማያውቁ ህጻናት ልጆችን ከጉያህ እየነጠቀ በሀዘን ላይ ሀዘን 
እየደረበብህ ፤ የወላድ መካን እያደረገህ ፤ ያለጧሪ ቀባሪ 
እያስቀረህ ይገኛል ። እንግዲህ ምን ቀረህና ትፈራዋለህ !? 
ልጆችህን ጨርሶ ወደ አንተ እየመጣ ፤ ትግራይን ምድረ 
በዳ እያደረጋት ነውና ተነስ በቃህ ! በለው፤ አፈሙዝህን 
አዙርበት ፤ ከሕወሓት በላይ ሌላ ጠላት የለህምና 
።ትግራዋይ ሆይ ትግራይ በሕወሓት ትውልድ አልባ 
ከመሆኗ በፊት በቃ ! በል ፤

ትግራዋይ ሆይ ! ከሕወሓት በላይ ምን ጠላት አለህ... ! ?

ስፖርት
የሜዳ ቴኒሱ ፈርጥ ስንብት

በበርካቶች ዘንድ ተወዳጅ በሆነው የሜዳ ቴኒስ ስፖርት 
ከሁለት አስርት ዓመታት በላይ ለሚሆን ጊዜ ሶስቱ ምርጥ 
ተጫዋቾች በነበራቸው ፉክከር የስፖርቱን ዓለም ይበልጥ 
አድምቀውት ቆይተዋል። የሜዳ ቴኒስ ስፖርት የምንጊዜም 
ኮከብ ተጫዋቹ ሮጀር ፌደረር፣ ራፋኤል ናዳል እና ኖቫክ 
ጆኮቪች። ከዚህ በኋላ ግን በእነዚህ ኮከቦች አጓጊ የውድድር 
ዓለም ውስጥ የስፖርት ቤተሰቡ አንዱን እንቁ የሚመለከተው 
አይሆንም። ምክንያቱ ደግሞ ከሰሞኑ ከተሰሙ የስፖርቱ 
አለም ከዋክብት ስንብቶች መካከል አንዱ የሜዳ ቴኒስ ኮከቡ 
ሮጀር ፌደረር ራሱን በቅርቡ ከውድድር እንደሚያርቅ በይፋ  
በመናገሩ ነው። 

የስፖርቱ ዓለም ከዋክብት ለዓመታት ተወዳጅነትን 
ከተቀዳጁበትና የስፖርት ቤተሰቡን ሲያስፈነድቁ ከቆዩበት 
ውድድር ራሳቸውን የማግለላቸው ዜና ሲነገር ለደጋፊዎቻቸው 
አስደንጋጭም አሳዛኝም ነው። ጥቂቶች በጉዳትና ሌሎች 
የጤና እክሎች ምክንያት ስፖርተኝነታቸው እስከወዲያኛው 
ሲገታ ሌሎች ደግሞ በዕድሜያቸው ምክንያት ውድድር 
በቃኝ ይላሉ። የሜዳ ቴኒስ ፈርጡም ፌደረር ከእንግዲህ 
ይብቃኝ ብሎ ራኬቱን ለመስቀል ወስኗል። የፌደረርን ስንብት 
ተከትሎም ተቀናቃኙ ራፋኤል ናዳል ‹‹ጓደኛዬና ተፎካካሪዬ፤ 
ይህ ቀን መቼም ባይመጣ ምኞቴ ነበር፤ ምክንያቱም ይህ 
ዜና ለእኔ እና ለስፖርት ቤተሰቡ አሳዛኝ ነው›› ሲል ስሜቱን 
ገልጿል።

ይህ የሜዳ ቴኒስ ቁንጮ ስፖርተኛ ከስፖርቱ ዓለም 
ለመራቅ መወሰኑን ተከትሎ በርካቶች በቀሪ የህይወት  ዘመኑ 
መልካሙ ሁሉ እንዲገጥመው ምኞታቸውን እየገለጹ ይገኛሉ። 
እኛም የሮጀር ፌደረርን የስፖርት ህይወት በዛሬው የስፖርት 
ማህደር አምዳችን ከብዙ በጥቂቱ  ልንዳስሰው ወደድን።

 ፌደረር በስዊዘርላንድ ባዜል በተባለ ስፍራ እአአ 1981 

ብርሃን ፈይሳ የተወለደ ሲሆን፤ ለወላጆቹ ሁለተኛውና የመጨረሻው ልጅ 
ነው። እንደበርካቶቹ ታዳጊዎች በተወለደበት አካባቢ የሜዳ 
ቴኒስ ስፖርት ኳስ አቀባይ ሆኖ ነው ያደገው። በልጅነቱ ይበልጥ 
የሚወደውና የሚያዘወትረው የእግር ኳስ፣ ባድሜንተን እና 
የቅርጫት ኳስ ስፖርቶችን ይሁን እንጂ፤ መክሊቱ ያለው በሜዳ 
ቴኒስ ስፖርት በመሆኑ አካሉ በቅጡ ሳይጠና ከራኬት ጋር 
ከመተዋወቅ አልፎ ውድድሮችን ወደማድረግ ተሸጋግሯል።    

እአአ በ1996 ፌደረር በ14 ዓመቱ የታዳጊዎች ውድድር 
ላይ ተሳታፊ በመሆን ተስፋውን ያሳየ ሲሆን፤ ከሁለት ዓመት 
በኋላ ደግሞ በታዳጊዎች ዘርፍ የዓለም ቁጥር አንድ ተጫዋች 
ለመሆን በቅቷል። ይህ ብቃቱ ቀስ በቀስ ወደ ፕሮፌሽናል 
ተወዳዳሪነት በማደግ እአአ በ2003 የዌምብልደን ግራንድ 
ስላም አሸናፊ በመሆን የስፖርቱን ዓለም ከፍተኛ ስኬት 
ሊቀላቀል ችሏል። በዚያው ዓመት በተካሄደው የቱር ውድድር 
ላይም ሰባቱን ተከታታይ ውድድሮች አሸናፊ በመሆን 
ስኬታማነቱን ይበልጥ ማንጸባረቅ ችሏል። 

ቀጣዩ ዓመትም በቴኒስ የዓለም ቀዳሚ ምርጥ ተጫዋቾች 
መካከል አንዱ መሆን የቻለበት ነው። በአንድ የውድድር ዓመት 
ሶስት ግራንድ ስላም ውድድሮችን በማሸነፍ ክብረ ወሰኑን 
ከማትስ ዊላንደር (አአአ 1988) መጋራት ችሏል። ይኸውም 
ለመጀመሪያ ጊዜ በፕሮፌሽናል የሜዳ ቴኒስ ውድድር የዓለም 
ቁጥር አንዱ ተጫዋች እንዲሆን አድርጎታል። እአአ 2005 
የዌምብልደን እና ዩኤስ ኦፕን አሸናፊ ቢሆንም በሌሎች ሁለት 
የግራንድ ስላም ውድድሮች ግን ድል ሊቀናው አልቻለም ነበር። 
ቀጣዮቹ ዓመታትም በተለመደው ሁኔታ በስኬትና በጠንካራ 
ተፎካካሪነት አለፉ። 

እአአ 2008 ግን ፌደረር ካለፉት ጊዜያት ይልቅ በጉዳት 
የተፈተነበት እንዲሁም የመጀመሪያውን የኦሊምፒክ የወርቅ 
ሜዳሊያ በጥንድ ያሸነፈበት ዓመት ሆኖለታል። በውድድር 
ዓመቱ አጋማሽ የገጠመው የጉሮሮ ህመም ለተወሰኑ ውድድሮች 
መሰናክል ሆኖበታል፣ በዓመቱ መጨረሻ ደግሞ ጀርባው ላይ 

ጉዳት አስተናግዶ ነበር። እንደዛም ሆኖ ግን የዩኤስ ኦፕን 
ግራንድ ስላም እንዲሁም በኦሊምፒክ የጥንድ ውድድር አሸናፊ 
በመሆን ዓመቱን በስኬት አጠናቋል። እአአ የ2012 ኦሊምፒክ 
በግል የብር ሜዳሊያውን አጥልቋል። 

በጉልበት ጉዳት ምክንያት ያለፉትን ሶስት ዓመታት 
አስቸጋሪ ጊዜያትን ያሳለፈው ፌደረር፤ በውድድር ህይወቱ 
6 የአውስትራሊያ ኦፕን፣ 1 የፈረንሳይ ኦፕን፣ 8 ዌምብልደን 
እንዲሁም 5 ዩኤስ ኦፕን ክብሮችን ማጣጣም የቻለ ስኬታማ 
ተጫዋች ነው።  በዓለም የሜዳ ቴኒስ ፌዴሬሽን ለ310 
ተከታታይ ሳምንታት የዓለም ቁጥር አንድ ተጫዋች ሆኖ 
የቆየው  ፌደረር፤ ከእነዚህ መካከል በ237 ለተከታታ ሳምንታት 
ነበር የበላነቱን መያዙ በክብረወሰንነት የተመዘገበለት።  

ፌደረር ከቀናት በፊት እነዚህን ታላላቅ ክብሮች ይዞ 

ከውድድር ገለል እንደሚል አውጇል። ‹‹ያለፉት ሶስት 
ዓመታት በጉዳት ምክንያት የተፈተንኩባቸው ናቸው። ወደ 
ውድድር ለመመለስም ጠንክሬ ስሰራ ቆይቻለሁ። ነገር ግን 
ሰውነቴ እያስተላለፈልኝ ያለው መልዕክት ግልጽ ነው። አሁን 
41 ዓመቴ ነው፤ ከእነዚህ ውስጥ ያለፉትን 24 ዓመታት 
1ሺ500 ጨዋታዎች አድርጌያለሁ። ቴኒስ አልመው ከነበረው 
የበለጠ ነገርን አድርጎልኛል፤ ይሁንና አሁን የተወዳዳሪነት 
ጊዜዬ የተጠናቀቀ ይመስለኛል። በእርግጥ በርካታ የቴኒስ 
ውድድሮችን በቀጣይ አደርጋለሁ፤ ነገር ግን የቱር እና የግራንድ 
ስላም ደረጃ ያላቸው ታላላቅ ውድድሮች ላይ አልሳተፍም›› 
በማለት ስንብቱን በትዊተር ገጹ ላይ በመለጠፍ ለስፖርት 
ቤተሰቡ አስታውቋል። በዚህ ሳምንት የሚደረገው የላቨር 
ካፕም የመሰናበቻ ውድድሩ እንደሚሆንም ገልጿል። 

የሜዳ ቴኒስ ኮከቡ ሮጀር ፌደረር ራኬቱን ለመስቀል ተዘጋጅቷል፤

ዕለተ ሰንበት 

ለልጆች

ልጆች እንዴት አላችሁ፤ አዲስ ዓመት እንዴት አለፈ? 
እርግጠና ነኝ ጥሩ ነው ብላችሁኛል። ምክንያቱም በዓሉን 
ቤተሰብ በመጠየቅ፤ የእንቁጣጣሽ ጭፈራዎችን በመጨፈርና 
ይህንን እድል ያላገኛችሁ ደግሞ ስዕሎችን በመስራት ለጎረቤት 
በመስጠት አሳልፋችሁታል። ይህ ደግሞ ሁለት አይነት ገጸ 
በረከትን ይዞላችሁ ይመጣል። የመጀመሪያው ምርቃትን 
ሲሆን፤ ሁለተኛው ደግሞ ገንዘብ አስገኝቷችኋል። ለመሆኑ 
ልጆች ያገኛችሁትን ገንዘብ ምን ልታደርጉበት አሰባችሁ? 
መቼም ከረሜላ በላንበት አትሉኝም። ይህን ካደረጋችሁ 
ትክክል አይደለም። ገንዘቡ ለብዙ ነገር ይጠቅማችኋል። 
በተለይም አሁን የአዲሱን ዓመት ትምህርት የምትጀምሩበት 
ጊዜ ላይ ናችሁና እስኪሪብቶ፣ ደብተር ሊገዛላችሁ ይችላል። 
ይህንን አደረጋችሁ ማለት ደግሞ በትንሹም ቢሆን 
ቤተሰባችሁን አገዛችሁ ማለት ነው። ስለዚህም ማድረግ 
ያለባችሁ ይህንን ብቻ ነው። 

ልጆች ቤተሰብ ለእናንተ ብዙ ነገሩን የሚሰጥ ነው። 
አዲሱን የትምህርት ዘመን ስትጀምሩ ከሌሎች ጓደኞቻችሁ 
እንዳታንሱባቸው የቻሉትን ሁሉ ያደርጉላችኋል። በዚህም 
ይህ ወር ብዙ ወጪ የሚያስወጣቸው ነው። እናም እናንተ 
በትንሹም ሆነ በትልቁ ነገር ካላገዛችኋቸው ይቸገሩባችኋል። 
ስለሆነም ገንዘብ አጥፊ ሳይሆን ቤተሰቦቻችሁን ደጋፊ መሆን 
አለባችሁ። ከዚያም በተጨማሪ ይህ ካልተገዛልኝ እያላችሁ 
እንዳትጨቀጭቋቸው። ምክንያቱም ካላችው ለእናንተ 
የማይሰጡት ነገር የለም። 

ሌላው ልጆች በዚህ አዲስ የትምህር,ት ዘመን ማድረግ 
ያለባችሁ ነገር ጎበዝ ተማሪ መሆን ነው። ያለፈው ዓመት 
ውጤታችሁ ደስተኛ ያላደረጋችሁ ከሆነ እርሱን ለማሻሻል 
የተለየ ጥረት ማድረግ አለባችሁ። ለዚህ ደግሞ ገና ትምህር 
ስትጀምሩ ጀምሮ ማንበብ መጀመር ነው። ነገ ደግሞ እንደአገር 
አቀፍ ትምህርት የሚጀመርበት ጊዜ ነው። ስለዚህም 
በአዕምሮም ዝግጁ ሆናችሁ በትምህር ገበታችሁ ላይ መገኘት 
ይኖርባችኋል። በእርግጥ ደስተኛ ሆናችሁ ወደ ትምህርትቤት 

ጽጌረዳ ጫንያለው

እንደምትሄዱ አስባለሁ። ምክንያቱም ብዙ የናፈቃችኋቸው 
ነገሮች አሉ። አንዱ የትምህርትቤት ጓደኞቻችሁ ናቸው። 
ሌላው መምህራንና የትምህርትቤቱ ቅጥር ግቢ ሲሆን፤ ይህንን 
ሁሉ ናፍቆታችሁን ለመወጣት ወደዚያ ታመራላችሁ። 

ልጆች መናፈቃችሁ ትምህርታችሁም ላይ መኖር 
አለበት። ‹‹ኤጭ›› ትምህርት ተጀመረ እንግዲህ ማለት 
የለባችሁም። ልክ የውጪውን አየርና የምድሪቱን ልምላሜ 
እንዲሁም የጓደኞቻችሁን ማግኘት እንደምትናፍቁት ሁሉ 
የትምህርትንም መጀመር በዚያው ልክ ጓጉታችሁለት መግባት 
አለባችሁ። ያን ጊዜ ውጤታማና ጎበዝ ተማሪ ትሆናላችሁ። 
የሚበልጣችሁም አይኖርም። ምክንያቱም ለውጤቱ ሲባል 
ማንበብን፣ ትምህርትን በአግባቡ መከታተልን፣ የቤት ሥራ 
መስራትን ታዘወትራላችሁ። 

ልጆች ሌላው ማድረግ ያለባችሁ ነገር ምን መሰላችሁ ? 
ከክረምት ልምዳችሁ መላቀቅ ነው። ክረምቱ ብርድ በመሆኑ 
ከአልጋችሁ ቶሎ አትነሱም። ይህ ደግሞ ማንበብ፣ የቤት ሥራ 
መስራትና ሌሎች ተግባራትን እንዳትከውኑ ያደርጋችኋል። 
በተለይም በሰዓቱ ትምህርትቤት ለመድረስ እንድትቸገሩ 

ክህሎታቸውን ለማዳበር ሲሉ ኤሌክትሮኒክሶችን ፈታቶ 
በመገጣጠም፣ የተለዩ የፈጠራ ሥራዎችን መስራት አይነት 
ተግባራት በትምህርት የመደገፍ አቅም አላቸው።

 በትምህርትቤት ውስጥ ስትሆኑ ደግሞ በእጅጉ 
ልታጎሏቸው የምትችሉበት አጋጣሚን ይፈጥርላችኋል። 
ምክንያቱም ደጋፊያችሁ ብዙ ነው። መምህራን ነገሮችን 
እንዴት እንደምትከውኗቸው ያሳዩዋችኋል። በክበባት ውስጥ 
ያሉ ጓደኞቻችሁም እንዲሁ በእውቀትና በልምድ ልውውጥ 
ይደግፏችኋል። ስለሆነም እነዚህን ልምዶቻችሁን ሁልጊዜ 
ይዛችሁ መዝለቅ አለባችሁ።

 ይህንን ልምዳችሁን እያጎላችሁት ከሄዳችሁ በምንም 
አትጨናነቁም። በእውቀትም በገንዘብም ኃያል ትሆናላችሁ። 
ለልጆች አርኣያ የምትሆኑበትን እድልም ይሰጣችኋልም። 
ከሁሉም በላይ የራሳችሁ ጌታ ያደርጋችኋል። ማለትም 
በገቢ ማንም የማይደርስበት ልጅ ትሆናላችሁ። ምክንያቱም 
መሰረት የሆናችሁ የፈጠራ ባለቤት ናችሁና። ይህ ደግሞ 
ገጸ በረከቱ ከእናንተ አልፎ ለቤተሰባችሁና ለአገራችሁ 
ይደርሳል። ስለዚህም እነዚህን ሁሉ ለመያዝና ደስተኛ 
ሆናችሁ ለመቀጠል ካሰባችሁ መልካሙን ማጎላት፤ ተው 
የተባላችሁትን ማቆምና በትምህርታችሁ ጠንካራ ተማሪ 
መሆን ይኖርባችኋል። 

አዲሱን የትምህርት ዘመን ስትጀምሩም ሌላ ብታደርጉት 
የምለው ነገር አለኝ። ይህም ያላችሁን ለተቸገሩት ማካፈል 
ነው። ለምሳሌ፡- አዲስ የደንብ ልብስ የተገዛላችሁ ልጆች 
የቆየውን ለሌላቸው መስጠት፤ ትርፍ እስኪርብቶና እርሳስ 
እንዲሁም ደብተር ያላችሁም እንዲሁ ለተቸገሩት ማካፈል 
የእናንተ ድርሻ ይሆናል። ይህንን ስታደርጉ ግን አንድ ነገር 
አትርሱ ለቤተሰብ ማሳወቅን። ምክንያቱም ሊቆጧችሁ 
ይችላሉ። ነግራችኋቸው ካደረጉት ግን ምንም አይሏችሁም። 
ይልቁንም ተጨማሪ ያላያችሁትን ነገር ሊያደርጉላችሁ 
ይችላሉ። እናም አዲሱ የትምህርት ዓመት አዲስ 
እንዲሆንላችሁ በለጋስነት፤ በናፍቆትና በደስታ ግቡበት። 
መልካም የትምህርት ዘመን በመመኘት በቀጣይ በሌላ ጉዳይ 
ላይ እስክንገናኝ ቸር ሰንብቱ። 

ልጆችና አዲሱ የትምህርት ዘመን 

የሚያደርግ ነው። ከዚያም ውጪ ሰዓቱ ደረሰ በሚል 
ስትፋጠኑ የምትረሷቸው ነገሮች እንዲበራከቱ ያደርጋል፤ 
ንጽህናችሁን ጠብቃችሁ እንዳትወጡ እንቅፋት ይሆናል። 

ሌላው ከክረምት ባህሪ መተው ያለበት ነገር በጨዋታ 
ረጅም ጊዜን ማሳለፍ ነው። እረፍት በመሆናችሁ የተነሳ 
ብዙ ሰዓታችሁን በጨዋታ ታሳልፋላችሁ። የሚቆጣችሁም 
አይኖርም። ስለሆነም ይህንን ልምድ መተው ካልቻላችሁ 
ትምህርታችሁ ላይ በብዙ መልኩ እንቅፋት ይፈጠራል። 
ምክንያቱም በጊዜ ገብታችሁ የምታደርጓቸው ነገሮች በሙሉ 
ያቆማሉ። 

ልጆች ይህንን ስል ግንየክረምት ልምዶች በሙሉ እርግፍ 
ተደርገው መተው አለባቸው ለማለት አይደለም። መቀጠል 
ያለባቸውም ልምዶች ይኖራሉ። ለምሳሌ፡- በክረምት 
እውቀታችሁን ሊያዳብሩና ተሰጥኦዋችሁን ሊያወጡ የሚችሉ 
ተግባራትን ስትከውኑ ከቆያችሁ መቆም የለባቸውም። 
ከትምህርታችሁ ጋር በማይጣረስ መልኩ ማስኬድ አለባችሁ። 
በተጨማሪም ትምህርቱ እንዲደግፈው አድርጋችሁ 
ልታስቀጥሉት ትችላላችሁ። ይህ ሲባል ለአብነት የሳይንስ 

